
ᓇᓗᓇᐃᔭᐅᑎᑦ
ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᑐᑦ1

ᐊᕐᕌᒍᐃᑦ 100 ᐅᖓᑖᓄᑦ, ᐱᒋᐊᖅᑐᓂ ᕿᑎᖓᓂ 1800-ᖏᓐᓂᑦ ᑲᔪᓯᓪᓗᓂᓗ 1990-
ᖏᓐᓄᑦ, ᑲᓇᑕᒥ ᐃᓄᐃᑦ ᓱᕈᓰᑦ ᐱᔭᐅᖃᑦᑕᓚᐅᖅᑐᑦ ᐊᖏᕐᕋᖏᓐᓂᑦ ᓄᓇᓕᖏᓐᓂᓪᓗ 
ᐃᓂᖃᖅᑎᑕᐅᓪᓗᑎᒃ ᑕᐃᔭᐅᔪᓄᑦ  “ᐊᓪᓚᓄᑦ ᐊᖏᕐᕋᔭᐅᓪᓗᑎᒃ ᐃᓕᓐᓂᐊᕐᕖᑦ.” 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐱᓕᕆᖃᑎᒌᒍᑕᐅᓚᐅᖅᐳᖅ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᐊᒻᒪᓗ ᑐᒃᓯᐊᕐᕕᓪᓗᐊᑕᐃᑦ ᐃᓕᓐᓂᐊᖅᑎᑦᑎᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᓄᑕᕋᖏᓐᓂᒃ 
ᐊᕙᑎᒥᖕᓂᒃ ᐲᖅᑕᐅᓯᒪᓪᓗᑎᒃ ᐃᓚᔮᖏᓐᓂᒃ ᐃᓕᖅᑯᓯᖏᓐᓂᒃ, ᐅᖃᐅᓯᖏᓐᓂᒡᓗ. 
ᐃᓕᓐᓂᐊᕆᐊᖅᑎᑕᐅᕙᓚᐅᖅᐳᑦ ᓄᑕᖅᑲᑦ ᒥᑭᓐᓂᖅᐹᖏᑦ ᑎᓴᒪᓂᒃ ᑕᓪᓕᒪᓂᒡᓘᓐᓃᑦ ᐅᑭᐅᓖᑦ.

ᐊᕕᒃᓯᒪᓗᑎᒃ ᐃᓚᒥᖕᓂᒃ ᐊᒻᒪᓗ ᐅᖃᓪᓚᒍᓐᓇᖅᑎᑕᐅᙱᖦᖢᑎᒃ ᐅᖃᐅᓯᕐᒥᓂᒃ  
ᐱᓕᒻᒪᒃᓴᕆᐊᖃᙱᑎᑕᐅᓪᓗᑎᒡᓗ ᐃᓕᖅᑯᓯᖏᑦ, ᐊᒥᓲᓂᖅᓴᐃᑦ 150,000 ᐅᖓᑖᓃᑦᑐᑦ 
ᓱᕈᓰᑦ ᐃᓕᓐᓂᐊᕆᐊᖃᑦᑕᓚᐅᖅᑐᑦ ᑖᒃᑯᓄᖓ ᐃᓕᓐᓂᐊᕐᕕᖕᓄᑦ ᑲᒪᒋᔭᐅᑦᑎᐊᕐᓂᖖᒋᑦᑐᑦ 
ᐃᒃᐱᒋᔭᐅᑦᑎᐊᕋᑎᒡᓗ.  ᐊᒃᑐᖅᑕᐅᓯᒪᔪᑦ ᖁᓄᔪᓐᓂᐊᕐᓂᕐᒧᑦ, ᐃᓱᒪᒃᑯᑦ, ᑎᒥᒃᑯᓪᓗ 
ᐋᓐᓂᖅᑕᐅᖃᑦᑕᓯᒪᔪᑦ, ᑲᖖᒍᓱᒃᑎᑕᐅᖃᑦᑕᖅᓯᒪᔪᑦ, ᐱᑎᑕᐅᑦᑕᐃᓕᖃᑦᑕᖅᓯᒪᔪᓪᓗ 
ᐃᓕᓐᓂᐊᕆᐊᖅᑎᑕᐅᓯᒪᑎᓪᓗᒋᑦ ᐊᒃᑐᐃᓯᒪᕗᑦ ᑭᖑᕚᖏᓐᓂᒃ, ᐃᓚᔮᖏᓐᓂᒃ, ᓄᓇᓕᖏᓪᓗ 
ᒫᓐᓇᒧᑦ.

ᐃᓄᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓪᓗ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᑲᓇᑕᒥ ᐱᒋᐊᖅᑐᓂ 1831-ᒥ, 1950-ᖏᓐᓄᑦ ᑕᐃᒪᐃᑦᑐᑦ 
ᐃᓕᓐᓂᐊᕐᕖᑦ

1   ᐃᓚᖏᑦ ᑖᔅᓱᒪ ᐊᑐᐊᒐᐅᑉ ᐋᖅᑭᒋᐊᖅᑕᐅᓯᒪᔪᑦ ᐱᔪᓐᓇᖅᑎᑕᐅᓪᓗᑎᒃ ᐅᑯᓇᙵᑦ: ᓂᕆᐅᖕᓂᐅᑉ ᑭᖑᕚᒃᓴᖓ 
ᑐᙵᕕᒃ, ᐅᖓᓯᒃᑐᒻᒪᕆᐅᓚᐅᕋᑦᑕ: ᐃᓄᐃᑦ ᐊᑐᖅᓯᒪᔭᖏᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ—ᐱᓕᕆᐊᒃᓴᓄᑦ 
ᑐᑭᒧᐊᒍᑎ (ᐋᑐᕚ: ᓂᕆᐅᖕᓂᐅᑉ ᑭᖑᕚᒃᓴᖓ ᑐᙵᕕᒃ, ᑎᓯᐱᕆ 2015); ᓄᓇᑦᓯᐊᑉ ᒐᕙᒪᒃᑯᖏᑦ, ᓄᓇᕗᑦ 
ᒐᕙᒪᒃᑯᖏᑦ, ᐊᒻᒪᓗ ᑭᖑᕚᒃᓴᖏᑦ ᓂᕆᐅᖕᓂᐅᑉ ᑐᓐᖓᕕᖓᑦ, ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᑲᓇᑕᒥ: 
ᑐᑭᓯᐅᒪᓂᖅ ᑭᖑᓂᑦᑎᓐᓂᑦ—ᓴᓇᓂᖅ ᓴᐃᒻᒪᖃᑎᒌᖕᓂᕐᒥᒃ—ᓂᕆᐅᖕᓂᕐᒥᒃ ᓴᓇᓂᖅ ᖃᐅᑉᐸᒧᑦ, 2nd 
edition (ᔭᓗᓇᐃᕝ, ᐃᖃᓗᐃᑦ, ᐊᒻᒪᓗ ᐋᑐᕚ: ᒐᕙᒪᒃᑯᑦ ᓂᕆᐅᖕᓂᖃᑦᑎᐊᕐᓂᕐᒧᑦ ᓄᓇᕗᒻᒥ, ᓄᓇᕗᑦ 
ᒐᕙᒪᒃᑯᖏᑦ ᑐᙵᕕᒃᑯᑦ, 2013-ᒥ).

ᖃᐅᔨᒪᒋᑦ: ᑐᑭᓯᒋᐊᕈᑎᒃᓴᑦ ᑕᕝᕙᓂ ᐃᓚᖓᓂ ᑐᕌᖓᔪᖅ  ᐃᓕᖕᓄᑦ, 
ᐃᓕᓴᐃᔨᒧᑦ, ᓇᐃᓈᖅᓯᒪᓪᓗᓂ ᓯᕗᓪᓕᐅᓚᐅᖅᑐᓂᒃ ᐊᑐᖅᑕᐅᓂᑯᒥᒃ 
ᓇᓗᓇᐃᔭᐃᓪᓗᓂ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂᒃ ᑲᓇᑕᒥ, ᐱᓗᐊᖅᑐᒥᒃ 
ᐅᑭᐅᖅᑕᖅᑐᒥ. ᐃᓕᓐᓂᐊᖅᑎᑦᑎᔭᕆᐊᖃᙱᓚᑎᑦ  ᑖᒃᑯᓂᖓ ᑐᑭᓯᒋᐊᕈᑎᒃᓴᓂᒃ 
ᐃᓕᓐᓂᐊᖅᑎᖁᑎᓐᓄᑦ, ᑭᓯᐊᓂ ᑐᑭᓯᐅᒪᓂᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂᒃ 
ᑐᑭᓯᐅᒪᑎᑦᑎᓂᐊᖅᑐᖅ ᐅᖃᓕᒫᕐᓂᕆᔭᕐᓂᒃ ᐅᖃᓕᒫᒐᖅ ᐃᑲᔪᕐᓗᓂᓗ ᐃᓕᖕᓂᒃ 
ᑐᕌᒐᖃᑦᑎᐊᖁᓪᓗᑎᑦ ᐃᓕᓐᓂᐊᖅᑎᑦᑎᓂᕐᒥᒃ ᐅᖃᓕᒫᒐᕐᒥᒃ.

ᐃᓕᓐᓂᐊᕐᕖᑦ ᐊᒥᓱᒻᒪᕇᑦ ᐊᐅᓚᓂᖃᓚᐅᖅᐳᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ. 
1964-ᖑᓕᖅᑎᓪᓗᒍ, ᐅᖓᑖᓂ ᐱᖓᓱᑦ ᓇᑉᐸᓪᓗᐊᖏᑦ ᐃᓕᓐᓂᐊᕆᐊᖅᓯᒪᓕᕐᓂᖅᐳᑦ 

ᐃᓄᐃᑦ ᓱᕈᓰᑦ. ᐱᔾᔪᑎᒋᔭᖓ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ 
ᐃᓚᓕᐅᔾᔨᓇᓱᐊᓚᐅᕐᒪᑕ ᓄᓇᖃᖅᑳᖅᓯᒪᔪᓂᒃ ᓴᙱᓂᖅᓴᓄᑦ

ᐃᓕᖅᑯᓰᖅᑕᐅᓇᓱᒃᑐᑎᒃ ᓱᕈᓰᑦ ᐸᖅᑭᔭᐅᔪᓐᓃᖅᑎᑕᐅᓪᓗᑎᒃ 
ᐊᖓᔪᖅᑳᖏᓐᓄᑦ ᓄᓇᓕᖏᓐᓄᓪᓗ, ᑎᒍᔭᐅᓯᒪᕕᒻᒨᖅᑕᐅᓪᓗᑎᒃ 

ᐊᖏᕐᕋᒥᖕᓂᑦ ᐅᖓᓯᑦᑐᒧᑦ, ᐃᓕᓐᓂᐊᖅᑎᑕᐅᓪᓗᑎᒃ ᑯᕆᔅᑕᓂᑐᑦ ᑕᕆᐅᓪᓗ 
ᐊᑭᐊᓂᒥᐅᑦ ᐃᓱᒪᔾᔪᓯᖏᓐᓂᒃ,   ᐅᖃᓪᓚᖁᔭᐅᕙᒐᑎᒡᓗ ᓄᓇᖃᖅᑳᖅᓯᒪᔪᑦ 

ᐅᖃᐅᓯᖏᓐᓂᒃ ᐅᕝᕙᓘᓐᓃᑦ ᐊᑐᖃᑦᑕᕆᐊᖃᙱᓐᓂᖏᓐᓂᒃ ᐃᓕᖅᑯᓯᕐᒥᓂᒃ.

ᐊᑐᖅᓯᒪᓂᖓ ᐃᓕᓐᓂᐊᕆᐊᖅᑎᑦᑎᕙᓚᐅᕐᓂᐅᑉ 
ᐅᑯᓇᓂ ᒪᒃᐱᒐᕐᓂ ᑕᑯᓂᐊᖅᐳᑎᑦ ᖃᓄᐃᓐᓂᐅᓯᒪᔪᓂᒃ ᖃᖓᒃᑯᑦ  ᐱᒻᒪᕆᐅᔪᓂᒃ 
ᖃᓄᐃᓕᐅᕈᑕᐅᓚᐅᖅᑐᓂᒃ ᐃᓕᓐᓂᐊᕆᐊᖅᑎᑦᑎᕙᒃᑎᓪᓗᒋᑦ ᑲᓇᑕᒥ, 
ᐱᓗᐊᖅᑐᒥ ᑕᐅᑐᒃᑕᐅᓗᑎᒃ ᖃᓄᐃᓕᐅᕈᑕᐅᓚᐅᖅᑐᑦ ᐊᒃᑐᐃᓚᐅᖅᑐᑦ ᐃᓄᖕᓂᒃ. 
ᓇᓗᓇᐃᔭᖅᓯᒪᑦᑎᐊᖅᑐᓂᒃ ᐅᓂᒃᑳᓂᒃ, ᑕᑯᓗᒋᑦ ᑎᑎᕋᖅᓯᒪᔪᑦ ᐊᑐᖅᑕᐅᔪᓐᓇᖅᑐᑦ 
ᒪᓕᒃᖢᒋᑦ ᖃᖓᒃᑰᕐᓂᖏᑦ. ᐅᖃᐅᓯᖅ "ᐊᓪᓚ" ᐊᑐᖅᑕᐅᕙᒃᑐᖅ ᐊᑐᓚᐅᖅᑎᓪᓗᒋᑦ ᑕᒪᒃᑯᐊ  
ᑐᑭᖃᖅᑐᓂᓗ ᐊᓪᓚᖓᖖᒋᑦᑐᑦ ᐊᒻᒪ ᐃᓅᖖᒋᑦᑐᑦ ᓄᓇᖃᖅᑳᖅᓯᒪᔪᑦ.

ᑖᓐᓇ ᖃᖓᒃᑰᕐᓂᖓ ᐱᒋᐊᓚᐅᖅᓯᒪᔪᖅ 1867-ᒥ, ᓴᖅᑭᑕᐅᑎᓪᓗᒍ ᑲᓇᑕᒥ ᒐᕙᒪᖃᕐᕕᒃ. 
ᓯᕗᓂᐊᓂ, ᓯᐊᒻᒪᒃᓯᒪᔪᓂᒃ ᐱᓇᓱᐊᕐᓂᖅᑕᖃᓚᐅᖅᑐᖅ ᑎᑭᑎᑦᑎᓇᓱᐊᕐᓂᕐᒥᒃ ᐅᐊᓕᓂᕐᒥᐅᑦ 
ᐊᒻᒪᓗ ᑯᕆᔅᑕᒥᐅᑦ ᐃᓕᓴᐃᔾᔪᓯᖓᑦ ᐃᓄᐃᑦ ᓄᓇᓕᖏᓐᓄᑦ—ᐃᓚᒋᔭᐅᓪᓗᑎᒃ ᓯᕗᓪᓕᖅᐹᒥ 
ᐃᓕᓐᓂᐊᕆᐊᖅᑎᑦᑎᕕᒃᓴᑦ—ᑭᓯᐊᓂ ᐃᓕᓐᓂᐊᕆᐊᕐᕕᐅᓚᐅᖅᑐᑦ ᐊᑐᓕᓚᐅᖖᒋᓚᑦ 
1870-ᖑᓚᐅᑎᓐᓇᒍ.

ᑖᓐᓇ ᓇᓗᓇᐃᖅᓯᔾᔪᑦ ᐃᓱᓕᓐᓂᐊᕋᓗᐊᖅᑎᓪᓗᒍ 2019-ᒥ, ᐊᒃᑐᐃᓂᐅᔪᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ ᓱᓕ ᐃᒃᐱᒋᔭᐅᕗᑦ ᐅᓪᓗᒥ, ᐊᒻᒪᓗ ᓴᐃᒪᖃᑎᒌᒐᓱᖕᓂᖅ 
ᑲᔪᓯᔪᖅ.

	y 1867: ᑲᓇᑕᐅᑉ ᒪᓕᒐᕐᔪᐊᖓ ᓴᖅᑮᔾᔪᑕᐅᕗᖅ ᑲᓇᑕᐅᑉ ᒐᕙᒪᑖᖅᑐᓂ. ᓄᑖᖅ 
ᓄᓇᓕᖕᓄᑦ ᑐᖖᒐᕕᒡᔪᐊᖅ ᐃᓚᖃᖅᐳᖅ ᐋᓐᑎᐅᕆᐅ, ᑯᐸᐃᒃ, ᓂᐅ ᐳᕋᓐᓱᐃᒃ, ᐊᒻᒪ 
ᓅᕙ ᓯᑰᓴ.

	y 1876: ᐊᓪᓚᐃᑦ ᒪᓕᒐᖓᑦ ᑲᔪᓯᑎᑕᐅᕗᖅ. ᑖᓐᓇ ᐱᖁᔭᖅ ᒐᕙᒪᑐᖃᒃᑯᓐᓂᑦ 
ᐱᔪᓐᓇᐅᑎᖃᖅᑎᑦᑎᔪᖅ ᒪᓕᒐᓕᐅᕈᓐᓇᕐᓂᕐᒥᒃ ᐱᔾᔪᑎᒋᓪᓗᒋᑦ “ᐊᓪᓚᐃᑦ” 
ᐊᒻᒪᓗ “ᐊᓪᓚᐃᑦ ᓄᓇᖁᑎᖏᑦ.” ᓇᓗᓇᐃᖅᓯᓯᒪᖕᒥᔪᖅ ᑭᓇ ᐊᓪᓚᐅᒻᒪᖔᑦ 
ᐊᒻᒪᓗ ᐋᖅᑭᒃᓯᓯᒪᓪᓗᓂ ᐊᒃᑐᐊᓂᖃᖅᑐᓂᒃ ᒪᓕᒐᑎᒍᑦ ᐱᔪᓐᓇᐅᑎᓂᒃ. ᐃᓄᐃᑦ 
ᐃᓚᓕᐅᔾᔭᐅᓯᒪᙱᑦᑐᑦ ᒪᓕᒐᕐᒧᑦ.

	y 1879: ᑖᕕᓐ ᐅᓂᒃᑳᓕᐊᖅ ᐊᑐᓕᖁᔨᕗᖅ ᓴᖅᑭᑦᑎᖁᔨᓪᓗᓂ ᐃᓕᓐᓂᐊᕐᕕᖕᓂᒃ 
ᐊᓪᓚᓄᑦ ᐊᒻᒪ ᐊᓪᓚᖓᔪᓄᑦ ᓄᑕᖅᑲᓄᑦ, ᓄᑕᖅᑲᑦ ᐱᔭᐅᔪᓐᓇᖅᑎᑕᐅᓪᓗᑎᒃ 
ᐊᖏᔪᖅᑳᖏᑕ ᐊᒃᑐᐃᔪᓐᓇᕐᓂᖏᓐᓂᒃ.



4inhabitmedia.com

	y 1880: ᐃᖕᓚᓐ ᓄᒃᑎᕆᓚᐅᖅᑐᖅ ᓄᓇᖁᑎᓕᒫᒥᓂᒃ ᐱᖁᑎᖏᓐᓂᒡᓗ ᖁᑦᑎᒃᑑᑉ 
ᐅᑭᐅᖅᑕᖅᑐᖓᓂᒃ ᑲᓇᑕᒧᑦ. ᓄᒃᑎᕆᓂᕐᒥᒃ ᐊᑐᐊᒐᑎᒍᑦ, ᐅᑭᐅᖅᑕᖅᑐᒥ 
ᓄᓇᖃᖅᑳᖅᓯᒪᔪᑦ, ᐱᖃᓯᐅᑎᓪᓗᒋᑦ ᐃᓄᐃᑦ, ᐃᒃᓯᓐᓇᑰᔭᕆᐊᖃᖅᐳᑦ ᓇᖕᒥᓂᖅ 
ᐃᓱᒪᖅᓱᕐᓂᐊᕐᒪᑕ.

	y 1883: ᑲᓇᑕᐅᑉ ᐊᖓᔪᖅᑳᕐᔪᐊᖓ ᔮᓐ ᒪᒃᑖᓄᑦ ᐊᖏᖅᓯᓚᐅᖅᑐᖅ ᓴᖅᑭᑦᑎᖁᔨᓪᓗᓂ 
ᐃᓕᓐᓂᐊᕐᕕᒋᔭᐅᓂᐊᖅᑐᓂᒃ ᑲᓇᑕᐅᑉ ᐅᐊᓕᓂᖓᓂ.

	y 1894: ᐊᓪᓚᓄᑦ ᐱᖁᔭᕐᔪᐊᖅ ᐋᖅᑭᒋᐊᖅᑕᐅᓚᐅᖅᑐᖅ ᑕᕆᐅᑉ ᐊᑭᐊᓂᒥᐅᑕᑎᑐᑦ 
ᐃᓕᓐᓂᐊᕐᓂᖅ ᐱᔭᕆᐊᖃᖅᑎᑕᐅᖁᓪᓗᒍ ᓇᓗᓇᐃᒃᑯᑕᖃᖅᑐᓄᑦ ᐊᓪᓚᓄᑦ. ᓱᕈᓰᑦ 
ᓇᖕᒥᓂᖅ ᐅᖃᐅᓯᕐᒥᓂᒃ ᐅᖃᕈᓐᓇᖅᑎᑕᐅᙱᓚᑦ, ᓇᖕᒥᓂᖅ ᐃᓕᖅᑯᓯᕐᒥᓂᒃ 
ᐊᑐᕆᐊᖃᖅᑎᑕᐅᙱᓚᑦ ᐊᒻᒪ ᐅᑉᐱᕐᓂᕆᔭᒥᓂᒃ ᐊᑐᕆᐊᖃᙱᓚᑦ, ᐊᒻᒪ 
ᐃᓕᑦᑎᔭᕆᐊᖃᖅᑎᑕᐅᓪᓗᑎᒃ ᖃᓪᓗᓈᑎᑐᑦ, ᐅᐊᓕᓂᕐᒥᐅᑦ ᐃᓕᖅᑯᓯᖓᓐᓂᒃ, ᐊᒻᒪ 
ᑯᕆᔅᑕᓐᑎᑐ ᐊᑐᕆᐊᖃᖅᑎᑕᐅᓪᓗᑎᒃ.

	y 1920: ᐃᓕᓐᓂᐊᕆᐊᖃᑦᑕᕆᐊᖃᖅᑎᑕᐅᓕᓚᐅᖅᐳᑦ ᐊᓪᓚᑦ ᓄᑕᖅᑲᓕᒫᖏᑦ 
ᐅᑭᐅᖃᖅᑐᑦ 7-ᓂᒃ 15-ᓄᑦ.

	y 1934: ᒐᕙᒪᑐᖃᒃᑯᑦ ᖃᐅᔨᓴᐃᓂᖃᓚᐅᖅᑐᑦ ᐃᓄᐃᑦ ᐃᓕᓐᓂᐊᕐᓂᓕᕆᓂᖓᓂᒃ. 
ᓯᕗᓕᖅᑎᐅᔪᖅ ᖃᐅᔨᓴᕐᓂᕐᒧᑦ ᐊᑐᓕᖁᓯᒪᔭᖓ ᑲᓇᑕᒥ ᐃᓕᓐᓂᐊᕐᓂᓪᓚᑦᑖᒥᑦ 
ᐱᑕᖃᖅᑎᑦᑎᖁᓪᓗᒍ ᐃᓄᓐᓄᑦ.

	y 1939: ᐃᓄᐃᑦ ᒐᕙᒪᑐᖃᒃᑯᓐᓄᑦ ᑲᒪᒋᔭᐅᓕᖅᑐᑦ, ᐱᖃᓯᐅᑎᓪᓗᒋᑦ 
ᐃᓕᓐᓂᐊᕐᓂᓕᕆᓂᖅ ᐋᓐᓂᐊᖃᕐᓇᖏᑦᑐᓕᕆᓂᕐᓗ.

	y 1944: ᓘᒃᑖᑦ. ᐋᓐᑐᕉ ᒧᐊ ᐊᒻᒪᓗ ᒋ.ᔭᐃ. ᐅᐃᕋᑦ ᖃᐅᔨᓴᖃᑦᑕᖅᑑᒃ 
ᐅᑭᐅᖅᑕᖅᑐᒥ ᐃᓕᓐᓂᐊᕐᓂᓕᕆᓂᕐᒥᒃ ᐊᒻᒪᓗ ᐋᓐᓂᐊᖃᕐᓇᖖᒋᑦᑐᓕᕆᓂᕐᒥᒃ. 
ᐊᑐᓕᖁᔨᕗᑦ ᒐᕙᒪᒃᑯᑦ ᐊᖏᒡᓕᒋᐊᖅᑎᑦᑎᖁᓪᓗᒋᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᐊᒃᓴᓂᒃ ᐃᕐᖐᓐᓇᖅ ᐅᑭᐅᖅᑕᖅᑐᒥ.

	y 1944: ᐃᓚᒌᓄᑦ ᐃᑲᔫᓯᐊᑦ  ᓴᖅᑭᑕᐅᓚᐅᖅᐳᖅ ᑲᓇᑕᐅᑉ ᒐᕙᒪᒃᑯᖏᑕ 
ᒪᓕᒐᓕᐅᕐᕕᒡᔪᐊᖓᓂ ᐃᑲᔪᖅᓱᐃᔾᔪᑕᐅᓪᓗᓂ ᐃᓚᒌᓄᑦ ᐅᓇᑕᖅᑐᓄᑦ 
ᐊᑭᑦᑐᕆᐊᖅᓯᒪᓕᖅᑎᓪᓗᒋᑦ. ᑖᓐᓇ ᐱᓕᕆᐊᖅ ᐱᔾᔪᑎᓪᓗᐊᑕᐅᓕᕋᔭᖅᑐᖅ 
ᐃᓄᐃᑦ ᐃᓕᓐᓂᐊᕆᐊᖃᑦᑕᕐᓂᖏᓐᓄᑦ ᐃᓕᓐᓂᐊᕆᐊᖃᑦᑕᖅᑐᓄᑦ; ᐃᓚᒋᔭᖏᑦ 
ᐃᑲᔫᓯᐊᖅᑖᕈᓐᓇᖁᓪᓗᒋᑦ, ᐃᓄᐃᑦ ᓱᕈᓰᑦ ᐃᓕᓐᓂᐊᕆᐊᖃᑦᑕᕆᐊᖃᓚᐅᖅᑐᑦ 16-
ᓂᒃ ᐅᑭᐅᖃᓕᕋᓱᐊᕐᓂᖏᓐᓂ, ᐊᒥᓲᓂᖅᓴᓄᑦ ᐃᓄᓐᓄᑦ, ᑕᒪᓐᓇ ᑐᑭᖃᓚᐅᖅᑐᖅ 
ᐃᓕᓐᓂᐊᕆᐊᖃᑦᑕᕆᐊᖃᕐᓂᕐᒥᒃ.

	y 1949: ᓂᐅᕙᓐᓛᓐ ᐊᒻᒪᓗ ᓛᐸᑐᐊ ᐃᓚᒋᔭᐅᓕᓚᐅᖅᐳᑦ ᑲᓇᑕᐅᑉ ᓄᓇᖓᓄᑦ. 
ᐃᓄᐃᑦ ᑕᐃᒃᑯᓇᓂ ᓄᓇᖃᖅᑐᑦ ᒫᓐᓇ ᐊᓪᓚᓄᑦ ᐱᖁᔭᕐᒧᑦ ᐊᐅᓚᑕᐅᓕᖅᑐᑦ.

	y 1950s ᐱᒋᐊᓕᓵᖅᑎᓪᓗᒍ: ᒐᕙᒪᑐᖃᒃᑯᑦ ᐋᖅᑭᒋᐊᕆᓚᐅᖅᑐᑦ ᓯᕗᓪᓕᐅᓚᐅᖅᑐᒥᒃ 
ᐊᑐᐊᒐᕆᓚᐅᖅᑕᒥᓂᒃ ᕿᒪᐃᓯᒪᓪᓗᑎᒃ ᐃᓄᐃᑦ ᐃᓱᒪᖅᓱᖁᓪᓗᒋᑦ 

ᐊᔪᕐᓇᙱᓐᓂᓕᒫᖓᒍᑦ. ᐃᓄᐃᑦ ᐃᓚᓕᐅᔾᔭᐅᔭᕆᐊᖃᓕᖅᑐᑦ ᑲᓇᑕᒥᐅᓄᑦ 
ᐃᓅᖃᑎᒌᓄᑦ.

	y 1950-ᖏᓐᓂ–1960-ᖏᓐᓂ: ᐊᕙᑎᑦ ᐅᖓᑖᓂ ᐃᓕᓐᓂᐊᕆᐊᖅᑎᑕᐅᕙᒃᑐᑦ ᐊᒻᒪᓗ 
ᒐᕙᒪᑐᖃᒃᑯᑦ ᑐᔪᕐᒥᕕᖏᑦ ᒪᑐᐃᖅᑕᐅᓚᐅᖅᑐᑦ ᐅᑭᐅᖅᑕᖅᑐᒥ ᐅᐊᓕᓂᕐᒥ.

	y 1952: ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᑦ ᓄᓇᒥᐅᑕᓕᕆᔨᒃᑯᓪᓗ ᑲᒪᒋᔭᖃᓕᖅᐳᑦ 
ᐃᓄᓐᓂᒃ.

	y 1970: ᑲᒪᒋᔭᖃᕐᓂᖅ ᐃᓄᐃᑦ ᐃᓕᓐᓂᐊᕐᓂᕆᕙᒃᑕᖏᓐᓂᒃ ᓄᒃᑎᖅᑕᐅᕗᖅ ᓄᓇᑦᓯᐊᑉ 
ᒐᕙᒪᒃᑯᖏᓐᓄᑦ ᐊᒻᒪᓗ ᑯᐸᐃᒃ ᐊᕕᒃᑐᖅᓯᒪᓂᖓᓄᑦ.

	y 1991: ᕕᐅᓪ ᕚᓐᑕᐃᓐ (ᑭᖑᓂᐊᒍᑦ ᐊᓪᓚᓄᑦ ᑲᓇᑕᓕᒫᒥ ᐊᖓᔪᖅᑳᖑᓕᓚᐅᖅᑐᖅ 
ᓄᓇᖃᖅᑳᖅᓯᒪᔪᑦ ᒪᓕᒐᓕᐅᕐᕕᖓᓐᓂ) ᐊᒻᒪᓗ ᐊᓯᖏᑦ ᑕᖅᑲᒃᑯᓄᖓ 
ᐅᖃᓪᓚᖃᑦᑕᓕᓚᐅᖅᑐᑦ ᐱᓂᕐᓗᒃᑕᐅᖃᑦᑕᓚᐅᕐᓂᖏᓐᓂᒃ ᐃᓕᓐᓂᐊᕐᕕᕕᓂᐅᔪᓂᒃ.

	y 1997: ᑭᖑᓪᓕᖅᐹᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᖅ, ᓲᕐ ᐋᓕᒃᓵᓐᑐ ᒪᑲᓐᓯ 
ᐃᓕᓐᓂᐊᕐᕕᒃ ᐃᓅᕕᒻᒥ, ᓄᓇᑦᓯᐊᕐᒥ, ᒪᑐᓚᐅᖅᑐᖅ.

	y 1999: ᓄᓇᕗᑦ ᐊᕕᒃᓯᒪᓂᖓ ᐊᒻᒪᓗ ᒐᕙᒪᖓ ᓴᖅᑭᖅᑕᐅᕗᑦ.

	y 2008: ᑲᓇᑕᐅᑉ ᒐᕙᒪᒃᑯᖏᑦ ᒪᒥᐊᓪᓚᕆᓚᐅᖅᑐᑦ ᐃᓕᓐᓂᐊᖅᑎᐅᕙᓚᐅᖅᑐᓄᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ. ᕿᒪᒃᑕᐅᓯᒪᔪᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ 
ᓂᐅᕙᓐᓛᓐᒥ ᐊᒻᒪ ᓛᐸᑐᐊᒥ ᐲᖅᑕᐅᓯᒪᕗᑦ ᒪᒥᐊᓐᓂᐅᔪᒥ.

	y 2008: ᓱᓕᔪᒥᒃ ᓴᐃᒻᒪᖃᑎᒌᓐᓂᕐᒧᑦ ᑲᒥᓴᓇ ᑲᓇᑕᒥ ᓴᖅᑭᑕᐅᕗᖅ ᑎᑎᕋᖅᑕᐅᖁᓪᓗᒋᑦ 
ᖃᓄᐃᓐᓂᐅᖃᑦᑕᖅᓯᒪᔪᑦ ᐊᒻᒪᓗ ᐊᑦᑐᐃᓂᕆᓯᒪᔭᖏᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ.

	y 2015: ᓱᓕᔪᒥᒃ ᓴᐃᒻᒪᖃᑎᒌᓐᓂᕐᒧᑦ ᑲᒥᓴᓐ ᑲᓇᑕᒥ ᓴᖅᑮᕗᑦ 94-ᓂᒃ ᑎᓕᓯᔾᔪᑎᓂᒃ.

	y 2017: ᑲᓇᑕᐅᑉ ᒐᕙᒪᒃᑯᖏᑦ ᒪᒥᐊᓪᓚᕆᒃᐳᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ 
ᐊᓂᒍᐃᓯᒪᔪᓄᑦ ᓂᐅᕙᓐᓛᓐᒥ ᐊᒻᒪ ᓛᐸᑐᐊᒥ.

	y 2019: ᑲᓇᑕᐅᑉ ᒐᕙᒪᒃᑯᖏᑦ ᓴᖅᑭᑦᑎᕗᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᒥᓂᒃ ᑲᓇᑕᓕᒫᒥ 
ᖃᐅᔨᓴᕐᓂᐅᓚᐅᖅᑐᒥᒃ ᑭᖖᒎᒪᔭᐅᔪᓂᒃ ᐃᓄᐊᖅᑕᐅᓯᒪᔪᓂᒡᓗ ᓄᓇᖃᖅᑳᖅᓯᒪᔪᓂᒃ 

ᐊᕐᓇᓂᒃ ᓂᕕᐊᖅᓵᓂᒡᓗ, ᓇᓗᓇᐃᖅᓯᓪᓗᑎᒃ “ᐱᓂᕐᓗᒃᑕᐅᖃᑦᑕᕐᓂᖏᑦ 
ᓯᖁᒥᑕᐅᖃᑦᑕᕐᓂᖏᓪᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ ᓈᒻᒪᒋᔭᐅᖃᑦᑕᕐᓂᖏᑦ 
ᑭᒡᒐᖅᑐᐃᖕᒪᑕ ᑐᖁᑕᐅᓯᒪᓂᖏᓐᓂᒃ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ 
2SLGBTQQIA ᐃᓄᐃᑦ.”2

ᐅᖃᓕᒫᒃᑲᓐᓂᕈᑎᒃᓴᑦ

	y ———. n.d. “ᐊᓯᐅᓯᒪᔪᑦ ᐱᑐᖃᐃᑦ: ᐅᑎᖅᑎᑦᓯᓂᖅ ᑲᓇᑕᒥ ᐊᓯᐅᓯᒪᔪᓂᒃ 

ᐱᑐᖃᕐᓂᒃ.” www.ᑭᖑᕙᖅᓯᒪᔪᖅ.ca.
	y ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ. 2013. ᐃᓕᓐᓂᐊᕐᓂᖅ: ᐃᓕᓐᓂᐊᕐᓂᓕᕆᓂᖅ 

ᕿᑭᖅᑖᓗᒻᒥ, ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ: ᐱᔾᔪᑎᓖᑦ ᐅᓂᒃᑳᑦ ᐊᒻᒪᓗ 
ᐊᔾᔨᐅᖏᑦᑐᒃᑯᑦ ᖃᐅᔨᓴᕐᓂᖅ, 1950–1975. ᐃᖃᓗᐃᑦ: ᐃᓐᕼᐊᐱᑦ ᒥᑎᐊ.

ᐃᓕᓐᓂᐊᕆᐊᕐᕕᐅᕙᓚᐅᖅᑐᑦ ᐊᒻᒪᓗ 
ᐃᓕᓐᓂᐊᕐᕕᐊᕈᓯᑦ
ᖃᓄᐃᓕᐅᕈᑕᐅᖃᑦᑕᖅᓯᒪᔪᑦ, ᐃᖅᑲᐅᒪᔭᐅᔪᑦ, ᐊᒻᒪᓗ ᐊᒃᑐᐃᓂᕆᔭᖏᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐱᔭᕆᐊᑐᔪᒻᒪᕆᐅᒻᒪᑕ. ᑕᐃᑲᓂ ᐊᒥᓲᒻᒪᑕ 
ᓇᓗᓇᐃᔭᖅᓯᒪᔪᑦ, ᐊᑐᐊᒐᐃᑦ, ᐊᔾᔨᒌᖖᒋᑦᑐᑦ ᐃᓱᒪᒋᔭᐅᔪᑦ, ᐊᒻᒪᓗ ᐊᔾᔨᐅᖖᒋᑦᑐᑦ 
ᑐᑭᓯᐅᒪᔭᐅᑦᑎᐊᕈᓐᓇᖖᒋᑦᑐᑦ ᐊᕐᕌᒍᒐᓴᓂᒃ ᖃᐅᔨᓴᖅᑕᐅᓯᒪᓕᕋᓗᐊᖅᑎᓪᓗᒋᑦ. ᐅᑯᐊ ᐃᓚᖏᑦ 
ᐱᒻᒪᕆᐅᔪᑦ ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ ᐸᕐᓇᒃᐸᓪᓕᐊᕗᑎᑦ ᐊᑐᕐᓂᐊᕐᓗᒍ ᑖᓐᓇ ᐃᓕᓴᐃᔨᐅᑉ 
ᐊᑐᖅᑕᐅᔪᓐᓇᖅᑐᖅ ᐃᓕᓐᓂᐊᕐᕕᐊᕈᓯᕐᒥ.

	y ᑭᓇᑐᐃᓐᓇᖅ ᖃᐅᔨᒪᔪᓐᓇᙱᓚᖅ ᑭᓱᓕᒫᓂᒃ ᖃᓄᐃᓕᐅᕐᓂᐅᓚᐅᖅᑐᓂᒃ 
ᐃᓕᓐᓂᐊᕆᐊᖅᑎᑕᐅᕙᒃᑐᓂᒃ. ᐃᒻᒥᓂᒃ ᖃᐅᔨᒪᔨᒻᒪᕆᐅᓂᕋᐃᑦᑕᐃᓕᒋᑦ. 
ᐊᒃᑐᐊᓂᖃᕋᓗᐊᕈᕕᑦ ᐃᓗᓕᖏᓐᓄᑦ, ᒪᑐᐃᖓᐃᓐᓇᕋᓱᐊᕐᓗᑎᑦ 
ᐃᓚᐅᖃᑕᐅᔪᑦ ᖃᐅᔨᒪᓂᖅᓴᐅᑐᐃᓐᓇᕆᐊᖃᕐᓂᖏᓐᓄᑦ ᐅᕝᕙᓘᓐᓃᑦ 
ᐊᑐᖅᓯᒪᓂᖃᕐᓂᖅᓴᐅᑐᐃᓐᓇᕆᐊᖃᕐᓂᖏᓐᓄᑦ ᐃᓕᓐᓂᒃ.

	y ᖃᑦᑏᓐᓇᐅᓂᖅᓴᐅᕗᑦ ᑭᓱᑐᐃᓐᓇᕐᓄᑦ ᑐᕌᖓᔪᑦ ᐊᑐᖅᑕᐅᑲᐅᑎᒋᔪᓐᓇᖅᑐᑦ 
ᐃᓘᓐᓇᖏᓐᓄᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ. ᐊᑐᓂ ᐃᓕᓐᓂᐊᕐᕖᑦ, 
ᓇᒦᓐᓂᖏᓐᓂ, ᐊᑖᓂ ᐊᐅᓚᑦᑎᓂᖏᑕ, ᐊᒻᒪᓗ ᖃᖓᑐᐃᓐᓇᒃᑯᑦ, ᐊᔾᔨᒌᖖᒋᑦᑐᓂᒃ 
ᐱᑕᖃᓚᐅᕐᒪᑕ. ᐱᒻᒪᕆᐅᕗᖅ ᓈᓚᒋᐊᖃᕐᓂᖅ, ᐃᓕᓴᖅᓯᓂᖅ, ᐊᒻᒪᓗ ᐅᖃᐅᓯᖃᕐᓂᖅ 
ᐊᔾᔨᒌᙱᓐᓂᐅᔪᓂᒃ. ᑕᒪᓐᓇ ᓇᓗᓇᐃᖅᑕᐅᓯᒪᑦᑎᐊᕆᐊᖃᖅᐳᖅ ᐃᓚᐅᖃᑕᐅᔪᓄᑦ.

2   ᐅᑎᖅᑎᑦᑎᓂᖅ ᐱᔪᓐᓇᕐᓂᕐᒥᒃ ᐃᓂᒥᒡᓗ: ᑭᖑᓪᓕᖅᐹᖅ ᐅᓂᒃᑳᓕᐊᖅ ᑲᓇᑕᓕᒫᒥ ᖃᐅᔨᓴᕐᓂᐅᔪᒥ 
ᑭᖖᒎᒪᔭᐅᔪᓄᑦ ᐊᒻᒪ ᐃᓄᐊᖅᑕᐅᓯᒪᔪᓄᑦ ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ ᐊᒻᒪ ᓂᕕᐊᖅᓯᐊᓄᑦ. ᓈᓴᐅᑎᓕᒃ 1. 
1ᐱ. 167.

	y ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐃᓚᖏᓐᓂ ᐅᑭᐅᖅᑕᖅᑐᒥ 
ᐊᐅᓚᓂᖃᓚᐅᖖᒋᒻᒪᑕ ᐊᑯᓂᑲᓪᓚᒃ ᐃᓕᓐᓂᐊᕐᕖᑦ ᐊᓯᖏᓐᓂ ᐊᕕᑦᑐᖅᓯᒪᔪᓂ 
ᑲᓇᑕᒥ. ᑕᒪᓐᓇ ᑐᑭᖃᖅᐳᖅ ᐃᓚᖏᓐᓂ ᓄᓇᓕᓐᓂ, ᖃᑦᑏᓐᓇᐅᓂᖅᓴᐃᑦ 
ᑭᖑᕚᕇᑦ ᐃᓕᓐᓂᐊᕆᐊᖃᑦᑕᓚᐅᕐᒪᑕ ᐃᓕᓐᓂᐊᕆᐊᖅᑎᑕᐅᕙᑦᑐᓄᑦ. ᑕᒪᓐᓇ 
ᒥᑭᓪᓕᕚᓪᓕᖅᑎᑦᑎᙱᓚᖅ ᐅᕝᕙᓘᓐᓃᑦ ᐱᔭᕆᐊᑭᓪᓕᑎᕆᙱᓚᖅ ᐃᓕᓐᓂᐊᖅᑏᑦ 
ᐃᓚᖏᓪᓗ ᐅᑭᐅᖅᑕᖅᑐᒥᙶᖅᑐᑦ ᐊᑐᖃᑦᑕᖅᑕᖏᓐᓂᑦ. ᑐᑭᖃᖅᐳᖅ ᐊᑐᖅᓯᒪᔭᖏᑦ 
ᐊᔾᔨᒋᓚᐅᙱᒻᒪᒋᑦ. ᐆᑦᑑᑎᒋᓗᒍ, ᐊᒥᓲᓂᖅᓴᐃᑦ ᐃᓄᐃᑦ ᐃᓕᓐᓂᐊᖅᑏᑦ 
ᐱᓯᒪᐃᓐᓇᕈᓐᓇᓚᐅᖅᑐᑦ ᐅᖃᐅᓯᑐᖃᕐᒥᓂᒃ ᐊᒻᒪᓗ ᐃᓕᖅᑯᓯᕐᒥᓂᒃ ᖃᐅᔨᒪᔭᒥᓂᒃ 
ᐃᓕᓐᓂᐊᕆᐊᖃᑦᑕᕋᓗᐊᖅᑎᓪᓗᒋᑦ ᐃᓕᓐᓂᐊᕆᐊᖃᑦᑕᓚᐅᖅᑐᓄᑦ. ᐱᒻᒪᕆᐅᕗᖅ 
ᐃᖅᑲᐅᒪᒋᐊᖓ ᐅᓄᖅᑐᑦ ᐃᓄᐃᑦ ᒪᒃᑯᑦᑐᑦ ᐅᓪᓗᒥᐅᔪᖅ ᓱᓕ ᖃᓂᒌᑦᑐᒻᒪᕆᐅᒻᒪᑕ 
ᑭᖑᕚᕆᔭᐅᔪᓄᑦ, ᓲᕐᓗ ᐊᖓᔪᖅᑳᖏᓐᓄᑦ ᐊᒻᒪ/ᐅᕝᕙᓘᓐᓃᑦ ᐊᑖᑕᑦᓯᐊᖏᓐᓄᑦ 
ᐱᕈᖅᓴᐃᔪᒃᓴᐅᔪᓄᑦ ᑖᒃᑯᓂᖓ. ᑕᐃᒪᐃᓐᓂᖓᓄᑦ, ᐃᒃᐱᒋᔭᐅᔪᑦ ᐊᒻᒪᓗ ᐃᖅᑲᐅᒪᔭᐅᔪᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᓱᓕ ᓄᑖᖑᕗᑦ ᐊᒥᓱᓂ ᐊᖏᕐᕋᕆᔭᐅᔪᓂ ᐅᓪᓗᒥᐅᔪᖅ.

	y ᐃᓚᖏᑦ ᐱᓕᕆᐊᖑᔪᑦ ᑕᕝᕙᓂ ᐃᓕᓴᐃᔨᐅᑉ ᐊᑐᖅᑕᐅᔪᓐᓇᖅᑐᓂ ᑲᒪᒋᔭᖃᖅᐳᑦ 
ᐱᔭᕆᐊᑐᔪᓂᒃ ᐃᓕᓐᓂᐊᕈᑎᒃᓴᓂᒃ, ᐊᒻᒪᓗ ᐃᒃᐱᖕᓂᐊᓂᒃᑯᑦ ᑭᐅᔾᔪᑕᐅᔪᑦ 
ᓴᖅᑭᑕᐅᑐᐃᓐᓇᕆᐊᖃᖅᐳᑦ ᐃᓚᐅᖃᑕᐅᔪᓄᑦ ᑕᐃᒪᐃᓐᓂᖓᓄᑦ. ᐱᒻᒪᕆᐅᕗᖅ 
ᓴᖅᑭᑦᑎᔭᕆᐊᖃᕐᓂᖅ ᐃᑲᔪᖅᑐᐃᔪᒥᒃ ᐊᕙᑎᒥᒃ ᑐᓂᓯᓕᕌᖓᑦᑕ ᑖᒃᑯᓂᖓ 
ᑎᑎᕋᖅᓯᒪᔪᓂᒃ—ᐃᓚᒋᔭᐅᔪᑦ ᓇᓗᓇᐃᖅᓯᔪᓐᓇᖁᓪᓗᒋᑦ ᐃᒃᐱᒋᔭᒥᓂᒃ ᐃᓱᒪᒋᔭᒥᓂᒡᓗ 
ᒪᑐᐃᖓᑦᑎᐊᕐᓗᑎᒃ.

ᑭᓲᒻᒪᑦ ᐅᑎᕐᕕᐅᓂᖅ?

ᑕᕝᕙᓂ ᐃᓕᓐᓂᐊᖅᑎᑦᑎᔨᓄᑦ ᐱᓕᕆᔾᔪᒻᒥ, ᐅᖃᐅᓯᖃᕋᑦᑕ 
"ᐅᑎᕐᕕᒋᑐᐃᓐᓇᕆᐊᓕᒃ" ᐅᕝᕙᓘᓐᓃᑦ "ᐅᑎᕐᕕᐅᓂᖅ."

"ᐅᑎᕐᕕᐅᔪᖅ" ᑭᓱᒧᒃᑭᐊᖅ ᓈᒻᒪᖖᒋᑦᑐᒥᒃ ᐃᒃᐱᒋᔭᒥᓂᒃ ᐃᒃᐱᖕᓂᖅᑐᖅ, 
ᑲᑉᐱᐊᓱᖕᓂᐅᔪᓐᓇᑦᑕᖅᐳᖅ, ᕿᒃᓵᓐᓂᐅᓗᓂ, ᐅᐃᒻᒪᖕᓂᐅᓗᓂ, 
ᐃᖅᑲᐃᑲᓪᓚᓪᓗᓂ, ᐋᓐᓂᐊᓂᐅᓗᓂ, ᐊᓯᖏᓪᓘᓐᓃᑦ. "ᐅᑎᕐᕕᐅᓂᖅ 
ᓴᖅᑭᑦᑐᓐᓇᖅᐳᖅ ᐃᓄᒃ ᐃᖅᑲᐃᑎᓪᓗᒍ ᓱᔪᖕᓇᖅᑐᕕᓂᕐᒥᒃ ᐊᑐᖅᑕᕕᓂᕐᒥᓂᒃ. 

ᐅᑎᕐᕕᐅᓂᖅ ᓴᖖᒋᔪᒥᒃ ᐃᒃᐱᖕᓇᕈᓐᓇᖅᑐᖅ ᐃᓄᒃ ᐅᔾᔨᖅᓱᖁᔭᐅᓚᐅᖖᒋᒃᑯᓂ. 
ᑕᐃᒪᐃᒻᒪᑦ ᑕᕝᕙ ᐃᓕᓐᓂᐊᖅᑏᑦ ᖃᐅᔨᒃᑲᖅᓯᒪᔭᕆᐊᓖᑦ ᐃᓗᓕᖏᑦ 
ᐅᖃᓕᒫᖅᑎᓪᓗᒋᑦ ᐱᓕᕆᐊᒃᓴᓂᓪᓘᓐᓃᑦ ᐱᓕᕆᑎᓪᓗᒋᑦ 
ᐃᓕᓐᓂᐊᖅᑎᑦᑎᔨᓄᑦ ᐱᓕᕆᔾᔪᑎᒥ, ᐱᕙᒌᔭᖅᓯᒪᓂᐊᕐᒪᑕ 
ᐅᑎᕐᕕᐅᑐᐃᓐᓇᕆᐊᖃᕐᓂᕐᒥᒃ ᐃᓕᓐᓂᐊᕐᕕᐊᕈᓯᖓᓐᓂ ᐊᓂᔪᓐᓇᕐᓂᐊᕐᒪᑕ 
ᐱᔪᒪᑉᐸᑕ ᐅᑎᕐᕕᐅᑐᐃᓐᓇᕆᐊᓖᑦ. ᐃᓗᓕᖏᑦ ᑕᑯᑐᐃᓐᓇᕆᐊᖃᖅᑕᖏᑦ 
ᐅᖃᓕᒫᖅᑎᓪᓗᒋᑦ ᐅᖃᓕᒫᒐᕐᒥᒃ ᐊᒻᒪᓗ ᑕᑯᓇᒃᑎᓪᓗᒋᑦ ᐱᓕᕆᐊᖑᔪᓂᒃ 
ᑕᕝᕙᓂ ᐃᓕᓴᐃᔨᐅᑉ ᐊᑐᖅᑕᐅᔪᓐᓇᖅᑐᓂ, ᐸᕐᓇᒃᓯᒪᔪᓐᓇᕐᓂᐊᕐᒪᑕ 
ᑕᑯᔭᕆᐊᒃᓴᖅ ᓴᖅᑭᑦᑐᓂᒃ ᓇᓕᕌᕈᑎᖃᕈᓐᓇᕐᓗᑎᒡᓗ ᐊᓂᔪᓐᓇᕐᓗᑎᒃ 
ᐃᓕᓐᓂᐊᕐᕕᖕᒥᑦ  ᓴᖅᑭᑦᑕᐃᓕᒪᓗᑎᒡᓗ ᐱᔭᕆᐊᖃᖅᐸᑕ.

ᑲᒪᒋᔭᖃᕐᓂᖅ ᖁᐊᖅᓵᕐᓇᖅᑐᓂᒃ ᐃᓗᓕᖏᓐᓂᒃ
ᐅᖃᐅᓯᖃᕐᓂᖅ ᐊᒃᑐᐃᓂᐅᔪᓂᒃ ᐃᓕᓐᓂᐊᕆᐊᖅᑎᑕᐅᕙᒃᑐᓂᒃ ᐱᖃᓯᐅᔾᔨᔪᓐᓇᕐᒪᑦ 
ᓵᙵᔭᕆᐊᖃᕐᓂᕐᒥᒃ ᐅᓂᒃᑳᓂᒃ ᖁᐊᖅᓵᕐᓇᖅᑐᓂᒃ ᐊᑐᕐᓂᑯᓂᒃ, ᓲᕐᓗ ᐊᕕᑎᑕᐅᓂᕐᒥᒃ 
ᐃᓚᒥᓂᒃ, ᐱᓂᕐᓗᒃᑕᐅᓂᕐᒥᒃ ᐃᒃᐱᒋᔭᐅᙱᓐᓂᕐᒥᒡᓗ, ᐱᓂᕐᓗᒃᑕᐅᓂᕐᒥᒃ ᐊᔾᔨᒌᙱᑦᑐᓂᒃ, 
ᓱᕈᓰᓪᓗ ᐃᓅᔪᓐᓃᓚᐅᖅᑐᑦ. ᑕᒪᒃᑯᐊ ᐊᑐᖅᑕᐅᖃᑦᑕᖅᓯᒪᔪᑦ ᑭᖑᓂᑐᖃᑦᑎᓐᓂ 
ᑕᐃᒪᐃᑦᑐᔭᕋᓗᐊᖅᑎᓪᓗᒋᑦ, ᓴᙱᔪᓂᒃ ᐃᒃᐱᒍᓱᓕᖅᑎᑦᑎᑐᐃᓐᓇᕆᐊᖃᖅᐳᑦ ᐊᒻᒪ 
ᐊᖏᕐᕋᒥᓄᑦ ᖃᓂᒃᓴᓕᖅᑎᑦᑎᑐᐃᓐᓇᕆᐊᖃᖅᐳᑦ ᐅᓪᓗᒥᐅᔪᖅ. ᓴᙱᔪᓂᒃ ᐃᒃᐱᒍᓱᖕᓂᖅ 
ᓴᖅᑭᑐᐃᓐᓇᕆᐊᖃᖅᐳᖅ ᓂᕆᐅᓇᙱᑦᑐᒃᑯᑦ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᙱᑦᑎᐊᖅᑐᒃᑯᑦ 
ᐊᒻᒪ ᐊᒃᑐᐊᓂᖃᑐᐃᓐᓇᕆᐊᖃᖅᐳᖅ ᐊᑐᖅᓯᒪᔭᖏᓐᓄᑦ ᐃᓄᖕᓄᑦ ᓇᖕᒥᓂᖅ, ᐅᕝᕙᓘᓐᓃᑦ 
ᓴᖅᑭᔮᕐᓗᓂ “ᓴᓂᕌᒎᖅᑐᓂ ᖁᐊᖅᓵᕐᓇᖅᑐᒃᑰᕐᓂᖅ” (ᓄᑦᑎᖅᑕᐅᓂᖓ ᖁᐊᖅᓵᕐᓇᖅᑐᒃᑰᕐᓂᐅᑉ 
ᐱᓂᕐᓗᒃᑕᐅᓯᒪᔪᒥᒃ/ᐃᓅᔪᓐᓃᖅᓯᒪᔪᒥᒃ “ᑕᑯᓐᓇᖅᑎᒧᑦ,” ᐅᕝᕙᓘᓐᓃᑦ ᐃᓄᖕᒧᑦ ᑐᓵᔪᒧᑦ 
ᐅᓂᒃᑳᖓᓂᒃ).

ᐊᒃᑐᐃᓂᖏᑦ ᐃᓕᓐᓂᐊᕆᐊᖅᑎᑕᐅᕙᒃᑐᑦ ᑲᔪᓯᔪᑦ ᐅᓪᓗᒥᒧᑦ ᑕᒪᒃᑮᖕᓄᑦ ᐃᓄᖕᓄᑦ ᐊᒻᒪᓗ 
ᓄᓇᖃᖅᑳᖅᓯᒪᙱᑦᑐᓄᑦ ᑲᓇᑕᒥᐅᓄᑦ. ᑕᒪᒃᑯᐊ ᓴᖅᑭᒍᓐᓇᖅᑐᑦ ᐊᔾᔨᒌᖖᒋᑦᑐᑎᒍᑦ, 
ᐱᖃᓯᐅᑎᓪᓗᒋᑦ ᐊᖏᕐᕋᒥ, ᖁᓄᔪᕐᓂᐊᕐᓂᖅ, ᑎᒥᒃᑯᑦ ᐋᓐᓂᖅᓯᓂᖅ, ᐅᑉᐱᕐᓂᒃᑯᓪᓗ 
ᐱᓂᕐᓗᒃᑕᐅᓂᖅ, ᐋᖓᔮᕐᓇᖅᑐᓂᒃ ᐊᑐᕐᓂᕐᓗᖕᓂᖅ ᐊᔪᓕᕈᑎᖃᕐᓂᕐᓗ, ᐃᓚᒥᓂᒃ 
ᐊᒃᑐᐊᓂᖃᕈᓐᓃᕐᓂᖅ, ᑭᓇᐅᓂᖏᓐᓄᑦ  ᖁᓄᔪᕐᓂᐊᕐᓂᒃᑯᓪᓗ ᐋᓐᓂᖅᑎᕆᓂᖅ, 
ᐅᖃᐅᓯᖃᖖᒋᓗᐊᕐᓂᖅ ᐊᒻᒪᓗ/ᐅᕝᕙᓘᓐᓃᑦ ᐃᓕᖅᑯᓯᖃᖖᒋᓗᐊᕐᓂᖅ, ᑭᖑᕚᕆᔭᓄᑦ 
ᑲᔪᓯᑎᑦᑎᓂᖅ ᐅᕕᓂᖃᑎᒋᖖᒋᑕᓂᒃ ᐊᑭᕋᖅᑐᕐᓂᕐᒥᒃ, ᐃᓅᓯᕐᒥᒡᓗ ᑭᐱᓯᓂᖅ ᐊᓯᖏᓪᓗ. 
ᐱᔭᕆᐊᑐᑐᐃᓐᓇᕆᐊᓕᒃ ᑕᒪᒃᑯᓂᖓ ᓴᖅᑭᑦᑎᓇᓱᒋᐊᒃᓴᖅ ᐃᓚᐅᖃᑕᐅᔪᖃᖅᑎᓪᓗᒍ, 
ᐅᕝᕙᓘᓐᓃᑦ ᐊᒃᑐᖅᑕᐅᓯᒪᑐᐃᓐᓇᕆᐊᖃᖅᑐᓂᒃ ᑕᒪᒃᑯᓄᖓ ᖃᓄᐃᓐᓂᐅᔪᓄᑦ. ᑭᓯᐊᓂᓕ, 
ᐊᑎᓕᐅᕆᓂᖅ ᐊᒻᒪᓗ ᐅᖃᐅᓯᖃᕐᓂᖅ ᑕᒪᒃᑯᓂᖓ ᒪᑐᐃᖓᑦᑎᐊᕐᓗᓂ ᐃᓚᒋᒻᒪᒍ 
ᓄᖅᑲᖅᑎᑦᑎᓇᓱᐊᕐᓂᕐᒧᑦ ᖁᐊᖅᓵᕐᓇᖅᑐᓂᒃ.

ᐊᒥᓱᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐊᓂᒍᐃᓯᒪᔪᑦ ᑕᑯᒃᓴᐅᑎᑦᑎᓯᒪᕗᑦ ᑲᑉᐱᐊᓱᙱᓐᓂᕐᒥᒃ 
ᐅᖃᓪᓚᒍᓐᓇᕐᓂᕐᒥᒃ, ᓴᐱᓕᖅᑕᐃᓕᒪᓂᕐᒥᒃ ᒪᒥᓴᕐᓂᕆᔭᒥᓂᒃ, ᐃᓚᐅᖃᑕᐅᒍᒪᓂᕐᒥᒡᓗ 
ᒪᒥᓴᕐᓂᐅᔪᓄᑦ. ᐃᖅᑲᐅᒪᖃᑎᒌᒃᓯᒪᕗᑦ ᐅᓂᒃᑳᖃᖅᖢᑎᒡᓗ ᑐᓴᐅᒪᑦᑎᐊᕐᓂᖅᓴᐅᖁᓪᓗᑕ 
ᒫᓐᓇᐅᔪᖅ ᐃᑲᔪᕐᓂᖃᕐᓗᑕᓗ ᓯᕗᓂᒃᓴᑦᑎᐊᕙᐅᓂᖅᓴᒥᒃ ᓴᓇᓂᕐᒧᑦ. ᐃᓛᓐᓂᒃᑯᑦ 

ᖃᖓ ᓯᕗᓕᖅᑎᐅᔭᕆᐊᖃᖅᐳᖓ ᑕᒪᒃᑯᓄᖓ ᐱᓕᕆᐊᓄᑦ?

ᐊᑐᓕᖁᔨᕗᒍᑦ ᓯᕗᓕᖅᑎᐅᖁᓇᒋᑦ ᐱᓕᕆᐊᖑᔪᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ ᐅᓪᓗᑐᐃᓐᓇᒃᑯᑦ. ᑕᒪᓐᓇ ᐃᓕᓐᓂᐊᖅᑏᑦ 
ᐃᑲᔪᖅᑕᐅᔭᕆᐊᖃᖅᐸᑕ ᐃᓕᓐᓂᐊᕇᕋᐃᑉᐸᑕ, ᐃᓕᓐᓄᑦ ᖃᐃᔪᓐᓇᕐᓂᐊᕐᒪᑕ 
ᐅᓪᓗᒥ ᖃᐅᑐᐊᖅᐸᑦ ᐅᑕᖅᑭᑐᐃᓐᓇᖏᓪᓗᑎᒃ ᐱᓇᓱᐊᕈᓯᐅᑉ ᓄᖖᒍᐊᓂ 
ᐃᓱᓕᓐᓂᐊᕐᓂᖓᓂᒃ. ᑕᑯᓐᓇᕈᓐᓇᖅᓯᖃᑦᑕᕐᒥᔪᑎᑦ ᐃᓕᓐᓂᐊᖅᑎᓂᒃ 
ᐃᓕᓐᓂᐊᕇᕋᐃᒻᒪᑕ ᐃᑲᔪᖅᑕᐅᔭᕆᐊᖃᕐᒪᖔᑕ. ᑕᐃᒫᑦᓴᐃᓐᓇᖅ 
ᐱᔾᔪᑎᖃᖅᑐᑕ, ᐊᑐᓕᖁᔨᕗᒍᑦ ᓯᕗᓕᖅᑎᐅᖁᓪᓗᒋᑦ ᐱᓕᕆᐊᑦ ᐅᓪᓗᖅ 
ᐱᒋᐊᓕᓵᖅᑎᓪᓗᒍ ᐅᓪᓗᖅ ᓄᖑᓕᖅᑎᓪᓗᒍᐅᖏᑦᑐᖅ.



9inhabitmedia.com

ᐱᔭᕆᐊᑐᒐᓗᐊᖅᑎᓪᓗᒍ ᑐᑭᓯᓇᓱᐊᕆᐊᒃᓴᖅ ᖃᓄᐃᓕᐅᕐᓂᐅᓚᐅᖅᑐᒥᒃ, ᓈᓚᖕᓂᖅ 
ᐱᒻᒪᕆᐅᕗᖅ ᐃᒃᐱᒍᓱᑦᑎᐊᕐᓂᕐᒥᒃ ᐃᑲᔪᖅᑐᐃᓂᕐᒥᒡᓗ.

ᑭᓱᓂᒃ ᖃᐅᔨᓴᕆᐊᖃᕐᒪᖔᑦ ᐃᓕᓐᓂᐊᖅᑎᓂᒃ
ᐅᖃᓕᒫᖅᑎᓪᓗᑎᑦ ᐅᖃᐅᓯᖃᖅᑎᓪᓗᑎᓪᓗ ᑖᔅᓱᒥᖓ ᐅᖃᓕᒫᒐᕐᒥᒃ, 
ᖃᐅᔨᑐᐃᓐᓇᕆᐊᖃᖅᐳᑎᑦ ᐃᓚᖏᑦ ᐃᓕᓐᓂᐊᖅᑏᑦ ᓴᙱᔪᓂᒃ ᐃᒃᐱᒍᓱᖕᓂᖃᕐᓂᖏᓐᓂᒃ. 
ᑕᒪᒃᑯᐊ ᐃᒃᐱᒋᔭᖏᑦ ᑕᐃᒪᐃᒐᔪᒃᑐᑦ, ᐃᓕᓐᓂᐊᖅᑏᓪᓗ ᑎᓕᐅᖅᑕᐅᔭᕆᐊᖃᖅᐳᑦ 
ᖃᓄᖅ ᐃᒃᐱᒋᔭᒥᓂᒃ ᓇᓗᓇᐃᖅᓯᖁᔭᐅᓪᓗᑎᒃ ᐊᑦᑕᕐᓇᙱᑦᑐᒃᑯᑦ 
ᐃᒃᐱᒍᓱᑦᑎᐊᕐᓂᒃᑯᓪᓗ. ᑭᓯᐊᓂᓕ, ᖃᐅᔨᒪᑦᑎᐊᕐᓗᑎᑦ ᓇᓗᓇᐃᒃᑯᑕᓂᒃ ᓱᕈᓯᖅ 
ᐃᑲᔪᖅᑕᐅᔭᕆᐊᖃᑐᐃᓐᓇᕆᐊᖃᕐᓂᖓᓂᒃ ᐅᕝᕙᓘᓐᓃᑦ ᓄᖅᑲᖅᑎᑕᐅᔭᕆᐊᖃᕐᓂᖓᓂᒃ. 
ᐃᓕᓐᓂᐊᖅᑎᐅᑉ ᐱᐅᓯᖓ ᐱᓗᐊᓕᖅᐸᑦ ᐅᕝᕙᓘᓐᓃᑦ ᑕᐃᒪᐃᒐᔪᙱᑉᐸᑦ (ᓲᕐᓗ 
ᓂᙵᐅᒪᓗᐊᓕᖅᐸᑦ, ᐅᕝᕙᓘᓐᓃᑦ ᓂᐱᖃᙱᓗᐊᓕᖅᐸᑦ ᐅᖃᕋᔪᒃᑎᓪᓗᒋᑦ), ᓱᕈᓯᐅᑉ 
ᐊᖓᔪᖅᑳᖏᑦ ᖃᐅᔨᒋᐊᕐᕕᒋᓗᒋᑦ ᐊᒻᒪᓗ/ᐅᕝᕙᓘᓐᓃᑦ ᓈᒻᒪᒃᑐᓂᒃ ᐃᑲᔪᖅᓱᐃᔨᓂᒃ.

ᐃᒻᒥᓂᒃ ᑲᒪᒋᑦᑎᐊᕐᓂᖅ
ᐱᒻᒪᕆᐅᕗᖅ ᐃᓕᓴᐃᔩᑦ ᐱᓕᒻᒪᒃᓴᖃᑦᑕᕆᐊᖃᕐᓂᖏᑦ ᐃᒻᒥᓂᒃ ᑲᒪᒋᑦᑎᐊᕐᓂᕐᒥᒃ ᓇᖕᒥᓂᖅ 
ᖃᓄᐃᙱᑦᑎᐊᕐᓂᖏᓐᓄᑦ ᐱᔾᔪᑎᒋᓪᓗᒍᓗ  ᑲᒪᒋᔭᖃᕐᓂᖏᓐᓄᑦ ᐃᓕᓐᓂᐊᖅᑎᑦᑎᓂᕐᒥᒃ 
ᐅᖃᓕᒫᒐᐅᑉ ᒥᒃᓵᓄᑦ ᐃᑲᔪᖅᑐᐃᓂᕐᒥᒡᓗ ᐃᓕᓐᓂᐊᖅᑎᓂᒃ. ᐃᓕᖕᓂᒃ 
ᑲᒪᒋᑦᑎᐊᕐᓗᑎᑦ, ᐃᒃᐱᒋᔭᒃᑯᑦ ᑕᕐᓂᒃᑯᓪᓗ, ᐅᖃᐅᓯᕆᓗᒋᓪᓗ 
ᑕᒪᒃᑯᐊ ᖃᓄᖅ ᑲᒪᒋᔭᖃᕈᓐᓇᕐᒪᖔᖅᐱᑦ ᐃᓕᓐᓂᐊᖅᑎᖁᑎᓐᓄᑦ. 
ᐃᓱᒪᒋᓗᒋᑦ ᐅᑯᐊ ᐅᖃᐅᔾᔨᒋᐊᕈᑏᑦ ᖃᓄᖅ 
ᐱᓕᒻᒪᒃᓴᕈᓐᓇᕐᒪᖔᖅᐱᑦ ᐃᒻᒥᓂᒃ ᑲᒪᒋᒃᑲᓂᕐᓂᕐᒥᒃ:

	y ᖃᐅᑕᒫᑦ, ᑎᑎᕋᖃᑦᑕᕐᓗᑎᑦ ᐱᖓᓱᓂᒃ 
ᖁᔭᓕᔾᔪᑎᒋᔭᕐᓂᒃ.

	y ᐃᓚᐅᓗᓂ ᐃᓱᒪᒃᓴᖅᓯᐅᕈᑎᖃᕐᓂᕐᒥᒃ 
ᐅᕝᕙᓘᓐᓃᑦ ᑕᕐᓂᒃᑯᑦ ᐱᓕᒻᒪᒃᓴᕐᓂᕐᒥᒃ, 
ᓲᕐᓗ ᐃᓱᒪᒃᓴᖅᓯᐅᕈᑎᖃᕐᓂᕐᒥᒃ ᐅᕝᕙᓘᓐᓃᑦ 
ᑐᒃᓯᐊᕆᐊᖃᑦᑕᕐᓂᕐᒥᒃ.

	y ᔫᒐᕐᓗᑎᑦ, ᐱᙳᐊᕐᓂᒃᑯᑦ, ᐅᕝᕙᓘᓐᓃᑦ ᐊᓯᐊᒍᑦ 
ᐃᖃᐃᓕᓴᕐᓂᒃᑯᑦ.

	y ᓯᓚᒥ ᐱᕕᖃᖃᑦᑕᕐᓗᑎᑦ.

ᕿᒥᕐᕈᓗᒋᑦ ᐃᓕᓐᓂᐊᕐᕕᓯ ᒪᓕᒐᖏᑦ ᐱᔾᔪᑎᒋᓪᓗᒋᑦ ᓴᖅᑭᑦᑎᓂᖅ 
ᐱᓂᕐᓗᒃᑕᐅᓂᕐᒥᒃ ᐱᒋᐊᓚᐅᙱᓐᓂᔅᓯᓐᓂ ᐱᓕᕆᐊᒃᓴᓂᒃ ᑕᕝᕙᓂ 
ᐃᓕᓴᐃᔨᐅᑉ ᐊᑐᖅᑕᐅᔪᓐᓇᖅᑐᓂ.

	y ᐃᓚᐅᖃᑦᑕᕐᓗᑎᑦ ᖁᕕᐊᒋᔭᕐᓄᑦ ᖁᕕᐊᒋᔭᕐᓄᑦ, ᓲᕐᓗ ᒥᖅᓱᕐᓂᖅ, ᓂᕿᓕᐅᕐᓂᖅ, 
ᐅᕝᕙᓘᓐᓃᑦ ᑲᐃᓪᓗᐊᕈᑎᓂᒃ ᐱᙳᐊᕐᓂᖅ.

	y ᐅᖃᖃᑎᖃᕐᓗᑎᑦ ᐱᖃᓐᓇᕆᔭᕐᓂᒃ.
	y ᐱᕕᒃᓴᖃᖅᑎᑦᑎᓗᑎᑦ ᑕᖃᐃᖅᓯᕐᓂᕐᒧᑦ.
	y ᐅᖃᖃᑎᒋᓗᒍ ᐃᓕᓐᓂᐊᕐᕕᖕᒥ ᐊᖓᔪᖅᑳᖅ ᐅᕝᕙᓘᓐᓃᑦ ᐃᓕᓐᓂᐊᕐᕕᖕᒥ 

ᐃᑲᔪᖅᑎᐅᔪᑦ ᐃᒃᐱᒋᔭᕐᓂᒃ.

ᐅᖃᖃᑎᖃᕐᓂᖅ ᐊᖓᔪᖅᑳᕆᔭᐅᔪᓂᒃ ᐸᖅᑭᔨᒋᔭᐅᔪᓂᒡᓗ
ᐱᒻᒪᕆᐅᕗᖅ ᐊᖓᔪᖅᑳᕆᔭᐅᔪᑦ ᐸᖅᑭᔨᐅᔪᓪᓗ ᑐᓴᐅᒪᑎᑕᐅᓗᑎᒃ ᐃᓕᓐᓂᐊᖅᑏᑦ 
ᐃᓕᓐᓂᐊᕐᓂᐊᕐᓂᖏᓐᓂᒃ. ᐃᓕᓐᓂᐊᕆᐊᖅᑎᑕᐅᕙᒃᑐᓄᑦ. ᐃᓕᓐᓂᐊᖅᑏᑦ ᐊᖏᕐᕋᕈᓐᓇᖅᑐᑦ 
ᐊᐱᖅᑯᑎᒃᓴᖃᕐᓗᑎᒃ ᐅᕝᕙᓘᓐᓃᑦ ᑎᑎᕋᖅᓯᒪᔪᓂᒃ ᖁᕕᐊᓱᒍᓐᓃᖅᑎᑦᑎᓂᖅ ᐅᕝᕙᓘᓐᓃᑦ 
ᖁᕕᐊᓱᒍᓐᓃᖅᑎᑦᑎᓂᖅ ᐃᓚᒥᓄᑦ. ᐅᖃᖃᑎᒋᓗᒋᑦ ᐃᓕᓐᓂᐊᕐᕕᕕᑦ ᐊᐅᓚᑦᑎᔨᖏᑦ 
ᐃᓕᓐᓂᐊᕐᕕᒻᒥᓗ ᐃᑲᔪᖅᑎᐅᔪᑦ ᖃᓄᖅ ᐱᐅᓂᖅᐹᖑᒻᒪᖔᖅ ᑕᒪᓐᓇ. ᐃᓚᖏᑦ ᐃᓱᒪᒋᔭᐅᔪᑦ 
ᐅᑯᓂᖓ ᐃᓚᖃᖅᐳᑦ:

	y ᑎᑎᖅᑲᒥᒃ ᐊᖏᕐᕋᒧᑦ ᓇᒃᓯᐅᔾᔨᓂᖅ ᐊᖓᔪᖅᑳᕆᔭᐅᔪᓄᑦ ᐸᖅᑭᔨᒋᔭᐅᔪᓄᓪᓗ.
	y ᑐᓴᐅᒪᑎᑦᑎᓂᖅ ᐊᓯᖏᓐᓂᒃ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᓂᒃ ᑲᑎᒪᔪᖃᖅᑎᓪᓗᒍ 

ᑐᓴᐅᒪᑎᑦᑎᖁᓗᒋᓪᓗ.
	y ᑐᓴᖅᑎᑦᑎᔾᔪᑎᒥᒃ ᓴᖅᑭᑦᑎᓗᑎᑦ ᐃᓕᓐᓂᐊᕐᕕᕕᑦ ᕙᐃᔅᐳᒃᑯᑦ ᒪᒃᐱᒐᖓᓄᑦ

ᓄᑖᖑᒍᕕᑦ ᑕᒪᑐᒧᖓ, ᐅᑯᐊ ᖃᓄᖅᑑᕈᑎᒃᓴᐃᑦ ᐊᑐᕈᓐᓇᖅᑕᑎᑦ ᑖᒃᑯᐊ ᑎᑎᕋᖅᓯᒪᔪᑦ:
	y ᖃᐅᔨᓴᐃᖃᑦᑕᕐᓗᑎᑦ ᓇᖕᒥᓂᖅ ᐃᓄᐃᑦ ᐊᑐᖅᓯᒪᔭᖏᓐᓂᒃ 

ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂᒃ. ᐃᓕᑕᕆᓗᒍ ᑕᒪᓐᓇ ᑕᒪᒃᑯᐊ ᐊᑐᖅᑕᐅᓯᒪᔪᑦ 
ᑕᒪᒃᑮᒃ ᐊᔾᔨᒌᒃᑑᒃ ᐊᔾᔨᒌᙱᑦᑑᑎᐅᓪᓗᑎᒡᓗ ᓄᓇᖃᖅᑳᖅᓯᒪᔪᑦ ᐊᓪᓚᖓᔪᓪᓗ 
ᐊᑐᖅᓯᒪᔭᖏᑦ. ᑕᑯᓗᒍ “ᐊᑐᖅᑕᐅᔪᓐᓇᖅᑐᑦ ᐅᖃᓕᒫᒃᑲᓐᓂᕐᓂᕐᒧᑦ” ᒪᒃᐱᒐᖅ 5-ᒥ 
ᑖᔅᓱᒪ ᐃᓕᓴᐃᔨᐅᑉ ᐊᑐᖅᑕᐅᔪᓐᓇᖅᑐᓂ ᐱᒋᐊᕈᑎᒃᓴᓄᑦ.

	y ᖃᐅᔨᓇᓱᖃᑦᑕᕐᓗᑎᑦ ᓇᖕᒥᓂᖅ ᐊᓯᖏᓐᓂᒃ ᐱᔾᔪᑕᐅᔪᓂᒃ ᐊᒃᑐᐊᔪᓂᒃ ᐃᓄᐃᑦ 
ᐃᓕᖅᑯᓯᖓᓄᑦ, ᐅᖃᐅᓯᖓᓄᑦ, ᐱᐅᓯᕆᔭᐅᕙᓚᐅᖅᑐᓪᓗ. ᐃᓚᖏᑦ ᐱᒋᐊᕈᑎᒃᓴᐃᑦ 
ᐅᑯᓂᖓ ᐃᓚᖃᖅᐳᑦ:
	{ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (qia.ca) ᐊᒻᒪᓗ ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑏᑦ . (qtcommission.ca)

ᐃᓕᓐᓂᐊᖅᑎᑦᑎᓂᕐᒧᑦ ᐃᑲᔫᑎᒃᓴᖅ
ᐱᒋᐊᓚᐅᙱᓐᓂᕐᓂ ᑖᔅᓱᒥᖓ ᐅᖃᓕᒫᒐᕐᒥᒃ ᐃᓕᓐᓂᐊᕐᓂᕐᒥᒃ, 
ᐊᑐᓕᖁᔭᐅᓪᓚᕆᒃᐳᖅ ᐊᓯᑎᑦ ᐃᓚᒋᔭᐅᔪᑦ ᐃᓕᓐᓂᐊᕐᕕᖕᒥ ᖃᐅᔨᒪᑎᓪᓗᒋᑦ 
ᐸᕐᓇᒃᓯᒪᓂᕐᓂᒃ ᐃᓕᓐᓂᐊᖅᑎᑦᑎᓂᐊᕐᓂᕐᒥᒃ ᑖᔅᓱᒥᖓ ᐃᓕᓐᓂᐊᕈᑎᒃᓴᒥᒃ. 
ᐅᖃᖃᑎᒋᓗᒋᑦ ᐊᓪᓚᕝᕕᓕᕆᔨᑎᑦ ᖃᓄᖅ ᐱᐅᓂᖅᐹᒃᑯᑦ ᑕᒪᓐᓇ 
ᑲᒪᒋᔭᐅᔪᓐᓇᕐᒪᖔᖅ.

	{ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ (kivalliqinuit.ca) .
	{ ᕿᑎᕐᒥᐅᑦ ᐃᑦᑕᕐᓂᓴᓕᕆᓂᕐᒧᑦ ᑲᑐᔾᔨᖃᑎᒌᑦ (kitikmeotheritage.ca)
	{ ᐃᓄᒃᑐᑦ ᑐᓵᓛᖓ (tusaalanga.ca)
	{ ᐃᓱᒪ ᑏᕖ (isuma.tv)

	y ᕿᓂᕐᓗᑎᑦ ᓄᓇᓕᖕᓂ ᓄᓇᖃᖅᑳᖅᓯᒪᔪᑦ ᖃᓄᐃᓕᐅᕐᓂᕆᓂᐊᖅᑕᖏᓐᓂᒃ 
ᓄᓇᔅᓯᓐᓂ ᐳᓛᕆᐊᕐᓗᑎᓪᓗ ᓄᓇᓕᖕᓂ ᓄᓇᖃᖅᑳᖅᑐᑦ ᐱᓕᕆᕝᕕᖓᓄᑦ, 
ᖃᓂᒋᔭᕐᓂ ᐱᑕᖃᖅᐸᑦ. ᐊᖏᓂᖅᓴᐃᑦ ᓄᓇᓕᐸᐅᔭᐃᑦ ᑲᑐᔾᔨᖃᑎᒌᖃᑐᐃᓐᓇᕆᐊᓖᑦ 
ᓄᓇᓕᐸᐅᔭᕐᒥᐅᑕᓄᑦ ᐃᓄᓐᓄᑦ ᖃᐅᔨᒋᐊᕐᕕᒋᔪᓐᓇᖅᑕᖏᓐᓄᑦ 
ᖃᓄᐃᓕᐅᕐᓂᐅᓂᐊᖅᑐᓂᒃ  ᑐᓴᐅᒪᑎᑦᑎᓂᕐᒧᓪᓗ ᐱᕕᒃᓴᐅᔪᓂᒃ.

	y ᐸᕐᓇᒃᓯᒪᓗᑎᑦ  ᐊᒃᓱᕈᕐᓇᖅᑐᓂᒃ ᓵᖖᒐᒃᓯᑐᐃᓐᓇᕆᐊᖃᕐᓂᕐᓂᒃ ᐃᒃᐱᒋᔭᕐᓂᒃ 
ᐃᓕᓐᓂᐊᖅᑎᖁᑎᖕᓂᒃ ᐃᒻᒥᓂᒡᓗ. ᐱᓗᐊᖅᑐᒥᒃ ᐃᓄᓪᓚᕆᐅᙱᒃᑯᕕᑦ, 
ᐱᓪᓕᖅᓲᑎᓂᕐᒥᒃ ᐃᒃᐱᒍᓱᑐᐃᓐᓇᕆᐊᖃᕋᕕᑦ, ᐅᕝᕙᓘᓐᓃᑦ ᐱᑎᑦᑎᓂᕋᖅᑕᐅᓗᑎᑦ 
(ᑐᕌᖓᓪᓚᕆᒃᑐᒥᒃ ᑐᕌᖓᓪᓚᕆᙱᑦᑐᒥᒡᓘᓐᓃᑦ) ᐃᓕᓐᓂᐊᖅᑎᖁᑎᓐᓄᑦ. ᐱᒻᒪᕆᐅᕗᖅ 
ᐃᓕᓴᖅᓯᓂᖅ ᑕᒪᒃᑯᓂᖓ ᐃᒃᐱᒋᔭᕐᓂᒃ  ᑲᒪᒋᓗᒋᓪᓗ (ᑕᑯᓗᒋᑦ ᐃᓱᒪᒋᔭᐅᔪᑦ "ᐃᒻᒥᓂᒃ 
ᑲᒪᒋᔭᖃᕐᓂᖅ" ᒪᒃᐱᒐᖅ 8-ᒥ ᑕᕝᕙᓂ ᒪᓕᒃᑕᐅᔭᕆᐊᓕᖕᓂ) ᐊᐱᕆᙱᓪᓗᑎᑦ 
ᐅᕝᕙᓘᓐᓃᑦ ᓂᕆᐅᙱᓪᓗᑎᑦ ᐃᓕᓐᓂᐊᖅᑎᖁᑎᓐᓂᒃ.

	y ᐃᓕᓴᖅᓯᓗᑎᑦ ᐃᓕᓐᓂᐊᖅᑎᖁᑎᓐᓄᑦ ᖃᐅᔨᒪᓂᓕᒫᖃᙱᓐᓇᕕᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂᒃ, ᑲᑐᔾᔨᓗᓯᓗ ᐃᓕᓐᓂᐊᖃᑎᒌᒃᑲᔅᓯ.

ᐃᖅᑲᐅᒪᒋᑦ ᐃᓕᑦᑎᓗᑎᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂᒃ ᑐᑭᒧᐊᒃᑎᑦᑎᓗᑎᓪᓗ 
ᐃᓕᓐᓂᐊᖅᑎᖁᑎᓐᓂᒃ ᑕᕝᕘᓇ ᑎᑎᕋᖅᓯᒪᔪᑎᒍᑦ, ᐃᓚᐅᖃᑕᐅᒐᕕᑦ ᓴᐃᒪᖃᑎᒌᖕᓂᕐᒥᒃ 
ᐱᕙᓪᓕᐊᓂᕐᒥᒃ.



12

ᐊᑕᑖ, ᐅᖓᓕᖅᑕᒋᑦ
ᒥᒃᓵᓄᑦ ᑖᔅᓱᒪ ᐃᓕᓴᐃᔨᓄᑦ ᐊᑐᐊᒐᖅ
ᑖᓐᓇ ᒪᓕᒃᑕᐅᔭᕆᐊᓕᒃ ᑐᕌᖓᔪᖅ ᐃᓕᓐᓂᐊᖅᑎᓄᑦ ᐅᑭᐅᓕᖕᓄᑦ 9-ᒥᑦ 11-ᒧᑦ, 
ᐱᖃᓯᐅᔾᔨᒋᓪᓗᓂ ᓯᕗᕐᖓᒍᑦ ᐅᖃᓕᒫᕆᐊᓕᖕᒥᒃ. ᐱᓕᕆᐊᒃᓴᑦ, ᐅᖃᐅᓯᒃᓴᓄᑦ ᐊᐱᖅᑯᑏᑦ,  
ᐃᓕᓐᓂᐊᕈᑎᒃᓴᓪᓗ ᐅᖃᓕᒫᒐᕐᒧᑦ ᐊᑖᑕ, ᑭᖑᓂᖃᓈᕆᕙᒋᑦ ᓈᑎᐊᒧᑦ ᓴᒻᒧᖅᑐᖅ. ᐱᓕᕆᐊᒃᓴᑦ 
ᐋᖅᑭᒋᐊᖅᑕᐅᔪᓐᓇᖅᑐᑦ ᒪᓕᒃᑕᐅᖁᓪᓗᒋᑦ ᐃᓕᓐᓂᐊᖅᑎᖁᑎᕕᑦ ᐃᓕᓐᓂᐊᕆᐊᖃᖅᑕᖏᑦ. 
ᐱᓕᕆᐊᒃᓴᑦ ᐃᓚᓕᐅᔾᔭᐅᓯᒪᔪᑦ ᑕᕝᕙᓂ ᒪᓕᒃᑕᐅᔭᕆᐊᓕᖕᓂ ᓴᖅᑭᔮᖅᑎᑦᑎᓂᐊᖅᐳᑦ 
ᐃᓅᓯᓕᕆᓂᕐᒧᑦ-ᐃᒃᐱᒋᔭᖃᕐᓂᕐᒧᑦ ᐃᓕᓐᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᐅᔪᓂᒃ ᐊᖅᑯᑎᒋᓗᒋᑦ 
ᕿᓂᕐᓂᖅ ᐱᒻᒪᕆᐅᔪᓂᒃ ᑕᐃᒎᓯᕐᓂᒃ ᐊᑖᑕ, ᑭᖑᓂᖃᓈᕆᕙᒋᑦ.

ᐅᔾᔨᕈᓱᒃᑎᑦᑎᓂᖅ ᐃᓕᓴᐃᔨᓄᑦ
ᑖᓐᓇ ᐃᓕᓴᐃᔨᓯᐅᑦ ᐊᑐᖅᑕᐅᔪᓐᓇᖅᑐᖅ ᐱᔭᕆᐊᑭᑦᑐᒃᑯᑦ ᐋᖅᑭᒋᐊᖅᑕᐅᔪᓐᓇᖅᑐᖅ 
ᐊᖏᔪᒃᑎᓄᑦ ᐃᓱᒪᒃᓴᖅᓯᐅᑦᑎᐊᖅᓯᒪᔪᓂᒃ ᐋᖅᑭᒋᐊᕆᓗᑎᑦ ᐃᓕᑦᑕᕆᐊᓕᖏᑦ ᒪᓕᒡᓗᒋᑦ. 
ᐃᓕᓴᐃᔩᑦ ᐋᖅᑭᒋᐊᕆᔪᓐᓇᖅᐳᑦ ᐊᖏᔪᒃᑎᓄᑦ ᐃᓕᓐᓂᐊᖅᑎᓄᑦ ᐋᖅᑭᒋᐊᕐᓗᒋᑦ 
ᐅᖃᐅᖅᓯᑕᖏᑦ ᐊᑐᖅᑕᐅᓂᐊᖅᑐᓂᒃ ᐱᓕᕆᐊᒃᓴᒥ, ᐱᔭᕐᓂᖖᒋᓐᓂᖅᓴᕈᕆᐊᕐᓗᒋᑦ 
ᐊᐱᖅᑯᑎᐅᔪᑦ ᓴᖅᑭᑕᐅᓂᐊᖅᑐᓂᒃ ᐊᑐᓂ ᐱᓕᕆᐊᖑᔪᓂ, ᐅᕝᕙᓘᓐᓃᑦ ᑲᑎᑎᕆᓂᖅ 
ᐱᔭᕆᐊᑐᓂᖅᓴᓂᒃ ᑎᑎᕋᖅᓯᒪᔪᓂᒃ-ᑎᑎᕋᖅᓯᒪᔪᓄᑦ, ᑎᑎᕋᖅᓯᒪᔪᑦ-ᐃᒻᒥᓄᑦ, ᐅᕝᕙᓘᓐᓃᑦ 
ᑎᑎᕋᖅᓯᒪᔪᑦ-ᓯᓚᕐᔪᐊᒧᑦ ᐊᒃᑐᐊᔪᓂᒃ.

ᐅᖃᓕᒫᒐᐅᑉ ᒥᒃᓵᓄᑦ 
ᐅᓇ ᐅᓂᒃᑳᖅ ᑐᕌᖓᔪᖅ ᑎᑎᕋᖅᑎᐅᑉ ᐊᓈᓇᖓᓄᑦ ᐊᑖᑕᖓᓄᓪᓗ, ᑕᒪᒃᑮᒃ 
ᐊᖏᕐᕋᖃᖅᑐᑎᒃ ᐃᓕᓐᓂᐊᕆᐊᖅᓯᒪᓚᐅᖅᓗᒪᓪᓗᑎᒃ ᐊᓂᒍᐃᓯᒪᔪᒃ.

ᐅᓂᒃᑳᖅᑕᐅᓯᒪᔪᖅ ᓂᐱᖓᒍᑦ ᓄᑲᑉᐱᐊᑉ ᐊᑖᑕᖓᑕᓗ ᓇᓪᓕᑭᑕᖅᑐᑎᒃ, ᑖᓐᓇ ᐅᖃᓕᒫᒐᖅ 
ᐃᓱᒪᒃᓴᖅᓯᐅᕈᑎᖃᑦᑎᐊᖅᑐᖅ ᐆᒻᒪᑎᒥᓪᓗ ᕿᒥᕐᕈᓇᒃᑐᖅ ᐃᒃᐱᖕᓂᐊᓂᒃᑯᑦ ᓱᕈᓯᖅ ᐃᓚᒥᓂᒃ 
ᓄᓇᓕᖕᒥᓂᒡᓗ ᐃᓕᓐᓂᐊᕆᐊᖅᑎᑕᐅᑎᓪᓗᒍ.

ᓱᕈᓯᐅᑉ ᐃᓗᒃᑯᑦ ᐅᖃᓪᓚᖕᓂᖓ ᓇᓗᓇᐃᖅᓯᑎᓪᓗᒍ 
ᑲᑉᐱᐊᓱᖕᓂᕐᒥᒃ, ᓇᓗᓕᕐᓂᕐᒥᒃ, ᔭᒐᐃᓂᕐᒥᒡᓗ, 
ᐊᑖᑕᖓᑕᓕ ᐅᖃᓪᓚᖕᓂᖓ 
ᓇᓗᓇᐃᖅᓯᕗᖅ ᓇᖕᒥᓂᖅ 
ᓄᒫᓱᖕᓂᕐᒥᒃ, ᑲᑉᐱᐊᓱᖕᓂᕐᒥᒃ, 
ᐊᒻᒪᓗ ᓂᕆᐅᖕᓂᕐᒥᒃ 
ᓯᕗᓂᒃᓴᖓᓄᑦ ᕿᑐᕐᖓᖓᑕ. 
ᐅᓂᒃᑳᓕᐊᖅ ᓂᐱᖃᖅᑎᑦᑎᕗᖅ 
ᐅᖃᐅᓯᐅᓚᐅᙱᑦᑐᓂᒃ 
ᐊᖓᔪᖅᑳᕆᔭᐅᔪᒧᑦ ᓱᕈᓯᕐᒧᓪᓗ 
ᐆᒻᒪᑎᒥᒍᑦ ᐋᓐᓂᕐᓇᖅᑐᒥᒃ 

ᐊᕕᒃᓯᒪᓂᖃᖅᑎᓪᓗᒋᑦ. ᐅᑎᕋᒥ ᓄᓇᒥᓄᑦ, ᐊᑖᑕᖓ ᐃᕐᓂᖓᓗ ᑲᑎᑎᑕᐅᒃᑲᓐᓂᕐᒪᑎᒃ, 
ᐱᒋᐊᕆᐊᖃᓕᕐᒪᑎᒃ ᐊᑯᓂᐅᔪᒥᒃ ᑲᑎᙵᒃᑲᓐᓂᕐᓂᕐᒥᒃ.

ᒪᓕᒃᑐᒋᑦ ᑎᑎᕋᖅᑎᐅᑉ ᐃᓚᒌᑦ ᐃᓕᓐᓂᐊᕐᕕᖕᒥ ᐊᕕᒃᓯᒪᓂᖏᑦ, ᑖᓐᓇ ᐅᖃᓕᒫᒐᖅ 
ᐊᔾᔨᐅᖖᒋᑦᑐᒥᒃ ᑕᑯᓐᓇᒐᖃᖅᑎᑦᑎᕗᖅ ᐊᒃᓱᕈᕐᓇᖅᑐᒥᒃ ᔭᒐᐃᓂᕐᒥᒃ, ᑲᑎᙵᒃᑲᓐᓂᕐᓂᕐᒥᒃ, 
ᐊᒻᒪᓗ ᓂᕆᐅᖕᓂᖃᒃᑲᓐᓂᕐᓂᕐᒥᒃ ᓯᕗᓂᒃᓴᒧᑦ.

ᑎᑎᕋᖅᑎᐅᑉ ᒥᒃᓵᓄᑦ
ᓈᑎᐊ ᓴᒻᒧᖅᑐᖅ ᐃᓄᒃ ᑎᑎᕋᖅᑎᐅᔪᖅ ᐃᓕᓐᓂᐊᖅᑎᑦᑎᔨᐅᓪᓗᓂ ᑲᖏᖅᖠᓂᕐᒥᐅᑕᒃᓴᔭᐅᓪᓗᓂ, 
ᓄᓇᕗᒻᒥ. ᓈᑎᐊ ᐊᒃᓱᕉᑎᖃᖅᑐᖅ ᐸᐸᑦᑎᓂᕐᒥᒃ ᐃᓄᐃᑦ ᐱᖅᑯᓯᑐᖃᖏᓐᓂᒃ ᐃᓅᓯᑐᖃᖏᓐᓂᒃ 
ᐊᒻᒪᓗ ᐃᓄᒃᑎᑐᑦ ᐅᖃᐅᓯᕐᒥᒃ ᖁᕕᐊᒋᔭᐅᓂᐊᕐᒪᑕ ᑭᖑᕚᒃᓴᑦᑎᓐᓄᑦ. 

ᑎᑎᖅᑐᒐᖅᑎᐅᑉ ᒥᒃᓵᓄᑦ 
ᓯᒻᔨ ᐹᒃ ᑯᕇᐊ ᓂᒋᐊᓂᒥᐅᑕᖅ, ᒫᓐᓇᓗ ᓚᓐᑕᓐ, ᐃᖖᒐᓚᓐᒦᑦᑐᖅ,  ᕌᑐᑕᒻᒥ, ᓂᐊᑐᓚᓐᔅᒥᓪᓗ. 
ᐱᔭᕇᓚᐅᖅᑎᓪᓗᒍ ᐃᓕᓐᓂᐊᕐᓂᕐᒥᓂᒃ ᕈᐃᐅᓪ ᓯᓚᑦᑐᖅᓴᕐᕕᖕᒥ ᓴᓇᖖᒍᐊᕐᓂᕐᒧᑦ, 
ᐱᒋᐊᓚᐅᖅᑐᖅ ᑎᑎᖅᑐᒐᖅᑎᐅᓂᕐᒥᒃ 2017-ᒥ, ᓵᓚᒃᓴᐅᓯᐊᓚᐅᖅᑐᖅ ᓯᕗᓪᓕᖅᐹᒥᒃ ᓱᕈᓯᕐᓄᑦ 
ᑎᑎᖅᑐᒐᕐᓂᕐᒧᑦ 2019-ᒥ ᕙᐳ ᐋᑦᓕᓐ ᓵᓚᒃᓴᐅᓯᐊᖑᑎᓪᓗᒍ. ᓯᒻᔨ ᑎᑎᖅᑐᒐᖃᑦᑕᖅᑐᖅ 
ᑎᑎᕋᐅᔭᒐᕐᓂᒃ ᐃᒪᕐᒧᓪᓗ ᐊᒥᐊᕆᓪᓗᓂ ᓱᕈᓯᕐᓄᑦ ᐅᖃᓕᒫᒐᕐᓄᑦ ᓴᓂᕌᓂ ᖃᕋᓴᐅᔭᒃᑯᑦ 
ᑕᕐᕆᔭᒐᒃᓴᐃᑦ.

ᐅᖃᓕᒫᓚᐅᙱᓐᓂᕐᒥᓂ ᐱᓕᕆᐊᒃᓴᑦ
ᐊᑐᓚᐅᖅᑐᒥᓃᑦ ᐃᓗᓕᖏᑦ

ᐱᕙᒌᔮᕐᓂᖅ:
1.	ᕿᒥᕐᕈᓗᒋᑦ ᐃᓗᓕᖏᑦ ᐃᓚᓕᐅᔾᔭᐅᓯᒪᔪᑦ ᐱᒋᐊᕐᓂᖓᓂ ᑖᔅᓱᒪ ᐊᑐᐊᒐᐅᑉ 

ᓯᕗᓂᐊᓂ ᐋᖅᑭᒃᓱᐃᓚᐅᙱᓐᓂᕐᓂ ᑖᔅᓱᒥᖓ ᐃᓕᓐᓂᐊᕈᑎᒃᓴᓂᒃ ᐃᓕᓐᓂᐊᖅᑎᓄᑦ.
2.	 ᐋᖅᑭᒃᓱᐃᓗᑎᑦ 3 – 5-ᓂᒃ ᐊᔾᔨᙳᐊᓂᒃ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂᒃ. 

ᖃᐅᔨᒪᒋᐊᕐᓗᑎᑦ ᓂᕈᐊᖅᑕᐅᓯᒪᔪᑦ ᐊᔾᔨᙳᐊᑦ ᑕᐃᒪᐃᒃᑲᓗᐊᕐᒪᖔᑕ ᖁᑦᑎᖕᓂᓕᖕᓄᑦ 
ᓈᒻᒪᒃᑐᓂᒃ ᓈᒻᒪᒃᑐᓂᒡᓗ ᐊᑐᖅᑕᐅᔪᓐᓇᖅᑐᓂᒃ ᐃᓕᓐᓂᐊᕐᕕᔅᓯᓐᓂ.

ᐃᓕᓐᓂᐊᖅᑕᐅᓂᐊᖅᑐᖅ:
ᐃᓕᓐᓂᐊᖅᑏᑦ ᐅᖃᐅᑎᒃᑭᑦ ᐅᖃᓪᓚᐅᑎᖃᕐᓂᐊᕐᓂᕋᕐᓗᓯ ᐊᖏᕐᕋᖃᖅᑎᑕᐅᓪᓗᑎᒃ 
ᐃᓕᓐᓂᐊᕆᐊᖃᑦᑕᕐᓂᐅᕙᓚᐅᖅᑐᒥᒃ, ᑲᓇᑕᒥ ᐊᑐᓚᐅᖅᑐᕕᓂᕐᓂᒃ 
ᐱᒻᒪᕆᐅᖃᑕᐅᓂᖓᓂᒃ.

ᓇᓗᓇᐃᕐᕕᒋᓗᒋᑦ ᐃᓕᓐᓂᐊᕆᐊᕐᕕᐅᕙᓚᐅᖅᑐᑦ ᐊᖏᕐᕋᕆᔭᐅᓪᓗᑎᒃ 
ᓄᓇᖃᖅᑳᖅᓯᒪᔪᓄᑦ ᐃᓕᓐᓂᐊᕐᕕᐅᕙᓚᐅᖅᑐᑦ, 
ᐃᓚᔮᒥᓄᑦ ᐅᖓᓯᒃᑐᐊᓘᕙᓚᐅᖅᑐᑦ. ᐃᓕᓐᓂᐊᖅᑏᑦ 
ᐅᖃᐅᑎᓗᒋᑦ ᓄᓇᖃᖅᑳᖅᓯᒪᔪᑦ ᐃᓕᓐᓂᐊᖅᑏᑦ 
ᐃᓕᓐᓂᐊᕆᐊᕆᐊᖃᖅᐸᓚᐅᕐᓂᖏᓐᓂᒃ ᒐᕙᒪᒃᑯᑦ 
ᐃᓕᑦᑎᖁᔨᓚᐅᖅᓯᒪᖕᒪᑕ ᐃᓅᓯᕐᒥᒃ ᐃᓅᓯᕐᒥᑕ 
ᐊᔾᔨᒋᖖᒋᑕᖏᓐᓂᒃ. ᐅᖃᐅᑎᓗᒋᓪᓗ ᐃᓕᓐᓂᐊᖅᑏᑦ 

ᐅᖃᐅᓯᕐᒥᓂᒃ ᐅᖃᓪᓚᒍᓐᓇᖅᑎᑕᐅᓚᐅᖖᒋᑦᑐᑦ ᑖᒃᑯᓇᓂ ᐃᓕᓐᓂᐊᕐᕕᖕᓂ, 
ᐊᑲᐅᖖᒋᑦᑐᒦᓕᖅᐸᓚᐅᖅᑐᑎᒡᓗ ᐊᖑᔭᐅᔭᕌᖓᑕ ᐅᖃᐅᓯᕐᒥᓂᒃ ᐅᖃᓪᓚᒃᑎᓪᓗᒋᑦ. 
ᓇᓗᓇᐃᕐᕕᒋᓗᒋᑦ ᐃᓕᓐᓂᐊᕆᐊᕐᕕᐅᕙᓚᐅᖅᑐᓃᑦᑐᓂ ᐱᔭᕐᓂᓚᐅᖖᒋᑦᑐᐊᓗᒃ ᓱᕈᓯᕐᓄᑦ 
ᐊᔾᔨᒌᖖᒋᑦᑐᐊᓗᓂᒃ ᐱᔾᔪᑎᖃᖅᑐᑎᒃ.

ᓇᕿᑦᑕᕐᓗᒋᑦ ᐅᕝᕙᓘᓐᓃᑦ ᑎᑎᕋᕐᓗᒋᑦ ᐊᐱᖅᑯᑏᑦ ᐊᑖᓃᑦᑐᑦ  ᐃᓛᒃᑰᖓᓗᑎᒃ 
ᐸᐃᑉᐹᒃᑯᑦ. ᐊᑐᓂ ᐊᐱᖅᑯᑏᑦ ᐃᓛᒃᑰᖓᔪᓄᑦ ᓵᓄᑦ ᑭᐳᓄᓪᓘᓐᓃᑦ ᐃᓕᐅᖅᑲᕐᓗᒋᑦ, 
ᐅᕝᕙᓘᓐᓃᑦ ᓂᐱᑎᕐᓗᒋᑦ ᐃᓕᓐᓂᐊᕐᕕᐊᕈᓯᕐᓄᑦ. 

ᐃᓕᓐᓂᐊᖅᑏᑦ ᑲᑎᑎᖅᓱᕐᓗᒋᑦ ᐊᐃᑉᐸᕇᒃᓱᕐᓗᒋᓪᓘᓐᓃᑦ.

ᐊᑐᓂ ᐃᓕᓐᓂᐊᖅᑏᑦ ᐸᐃᑉᐹᒥᒃ ᑐᓂᓯᓗᒋᑦ ᑭᐅᔾᔪᑎᖏᑦ ᑎᑎᕋᖅᑕᐅᖁᓪᓗᒋᑦ, 
ᓅᑉᐸᓪᓕᐊᑎᓪᓗᒋᓪᓗ ᐊᑐᓂ ᐊᐱᖅᑯᑎᓄᑦ ᐅᖃᐅᓯᖃᕐᓂᐊᕐᒪᑕ ᐃᓱᒪᒋᔭᒥᓂᒃ, 
ᑭᖑᓂᐊᒍᑦ ᐅᑎᕐᓗᑎᒃ ᐃᓕᓐᓂᐊᖅᑎᓕᒫᖑᓗᑎᒃ ᐃᓱᒪᒋᔭᒥᓂᒃ ᐅᖃᐅᓯᖃᕐᓂᐊᕐᓗᑎᒃ 
ᐃᓕᓐᓂᐊᖅᑎᓄᑦ.

ᐊᐱᕆᓗᒋᑦ ᐃᓕᓐᓂᐊᖅᑏᑦ:
	y ᐃᓱᒪᒋᓗᒍ ᐃᓕᓐᓂᐊᕐᕕᒋᔭᐃᑦ ᐅᖓᓯᒃᑐᒦᓐᓂᖅᐸᑦ, ᐊᖏᕐᕋᕈᓐᓇᙱᒃᑯᕕᑦ 

ᐅᕝᕙᓘᓐᓃᑦ ᐃᓚᑎᑦ ᑕᑯᔪᓐᓇᙱᒃᑯᕕᒋᑦ ᖃᐅᑕᒫᑦ. ᖃᓄᖅ ᐃᑉᐱᓐᓂᐊᒐᔭᖅᐱᑦ?
	y ᐃᓕᓐᓂᐊᕐᕕᖕᒧᐊᕐᓂᕈᕕᑦ ᑭᒃᑯᓕᒫᑦ ᐊᔾᔨᒌᙱᑦᑐᓂᒃ ᐅᖃᐅᓯᖃᖅᑎᓪᓗᒋᑦ, 

ᖃᓄᐃᑦᑐᓂᒃ ᐊᒃᓱᕈᕐᓇᖅᑐᓂᒃ ᓵᙵᑐᐃᓐᓇᕆᐊᖃᕋᓱᒋᕕᐅᒃ? ᖃᓄᖅ 
ᐃᒃᐱᒍᓱᒃᑲᔭᖅᐱᑦ ᓇᖕᒥᓂᖅ ᐅᖃᐅᓯᕐᓂᒃ ᐅᖃᕈᓐᓇᖏᒃᑯᕕᑦ?

ᑕᑯᒃᓴᐅᑎᑦᑎᓗᑎᑦ ᐃᓕᓐᓂᐊᖅᑎᓄᑦ ᐊᔾᔨᙳᐊᓂᒃ ᓂᕈᐊᖅᑕᕐᓂᒃ, ᐊᑕᐅᓯᐅᓈᖅᑎᓪᓗᒋᑦ. 
ᓴᖅᑭᑎᑦᑕᕌᖓᕕᒋᑦ ᐊᑐᓂ ᐊᔾᔨᙳᐊᑦ, ᐊᐱᕆᓗᑎᑦ ᐱᔭᕐᓂᖅᑐᓂᒃ,  ᐊᐱᖅᑯᑎᑎᑦ 
ᑖᒃᑯᓄᖖᒐᖓᑎᓪᓗᒋᑦ. ᐅᖃᖃᑎᒌᒍᑕᐅᔪᓐᓇᖅᑐᑦ ᐊᐱᖅᑯᑏᑦ ᐅᑯᓂᖓ ᐃᓚᖃᖅᐳᑦ:
	y ᑖᒃᑯᓇᓂ ᐊᔾᔨᙳᐊᓂ ᑭᓱᒥᒃ ᑕᑯᕕᑦ?
	y ᖃᓄᖅ  ᐃᓄᐃᑦ ᐊᔾᔨᖖᒍᐊᒦᑦᑐᑦ ᐃᒃᐱᒍᓱᒃᐸᓪᓚᐃᕙᑦ? ᓇᓗᓇᐃᖅᓯᓗᑎᑦ ᐃᓱᒪᒋᔭᕐᓂᒃ.
	y ᖃᓄᖅ ᑖᒃᑯᐊ ᐊᔾᔨᙳᐊᑦ ᐃᓕᖕᓂᒃ ᐃᒃᐱᒍᓱᓕᖅᑎᑦᑎᕙᑦ?

ᐊᐅᓚᓪᓗᒋᑦ ᐃᓕᓐᓂᐊᕐᕕᖕᒥ ᐅᖃᖃᑎᒌᖕᓂᐅᔪᑦ ᐃᓕᓐᓂᐊᖅᑏᑦ ᑐᓴᖅᑎᑦᑎᔪᓐᓇᖁᓪᓗᒋᑦ 
ᐃᓱᒪᒋᔭᒥᓂᒃ ᐃᒃᐱᒋᔭᒥᓂᒡᓗ ᑕᑯᓚᐅᖅᑕᒥᓂᒃ ᐊᔾᔨᙳᐊᓂ. ᑎᓕᐅᕐᓗᒋᑦ ᐃᓕᓐᓂᐊᖅᑏᑦ 
ᐊᐱᖅᓱᖃᑦᑕᖁᓪᓗᒋᑦ ᐃᓕᓐᓂᐊᕐᓂᓕᒫᒥᓂᒃ.

ᐱᔭᕇᕐᓗᒍ ᐃᓕᓐᓂᐊᕈᑎ ᓇᐃᓈᕐᓗᒋᑦ ᐃᓱᒪᒋᔭᐅᓪᓗᐊᑕᖅᑐᑦ ᐅᖃᐅᓯᐅᓚᐅᖅᑐᑦ.

ᓇᓚᐅᑦᑖᕐᓂᖅ
ᐱᕙᒌᔮᕐᓂᖅ:
1.	 ᐋᖅᑭᒃᓱᐃᓗᑎᑦ ᑎᑎᕋᖅᓯᒪᔪᓂᒃ ᐸᐃᑉᐹᓂᒃ ᑎᑎᕋᖅᑕᐅᖁᓪᓗᒋᑦ ᐃᓕᓐᓂᐊᖅᑏᑦ 

ᓇᓚᐅᑦᓵᖅᑕᖏᑦ.

Type or write the questions below separately on a piece of paper. Place each question on 
separate tables or desks, or tape up around the classroom. 

Group or pair students together. 

Give each student a blank piece of paper to record their answers, and have them move 
around to each question to discuss their ideas, later coming back together as a whole 
class to share their ideas with the class.

ᐃᓕᓐᓂᐊᒐᒃᓴᖅ:
ᐊᐱᕆᓗᒋᑦ ᐃᓕᓐᓂᐊᖅᑎᑎᑦ ᑕᑯᒋᐊᖁᓪᓗᒋᑦ ᖄᖓᓂᒃ ᐊᑖᑕ, ᑭᖑᓂᖃᓈᕆᕙᒋᑦ. 
ᐅᖃᓕᒫᕐᓗᒍ ᑕᐃᒎᓯᖓ ᓂᐱᖃᕐᓗᑎᑦ ᖃᐅᔨᒪᒋᐊᕐᓗᑎᓪᓗ ᐃᓕᓐᓂᐊᖅᑎᓕᒫᑎᑦ 
ᑕᑯᔪᓐᓇᖁᓪᓗᒋᑦ ᑎᑎᕋᐅᔭᖅᓯᒪᔪᒥᒃ. ᐊᐱᕆᓗᒋᑦ ᐃᓕᓐᓂᐊᖅᑏᑦ ᓇᓚᐅᑦᑖᖁᓗᒋᑦ ᑭᓱᒥᒃ 
ᐅᓂᒃᑳᖅ ᑕᐃᔭᐅᓂᖓ ᑎᑎᖅᑐᒐᖓᓗ ᐱᔾᔪᑎᖃᕐᒪᖔᑦ. ᑲᔪᖏᖅᓴᕐᓗᒋᑦ ᐃᓕᓐᓂᐊᖅᑏᑦ 
ᐃᑲᔪᖅᓱᐃᖁᓪᓗᒋᑦ ᓇᓚᐅᒃᓵᖅᑕᒥᓂᒃ ᓇᓗᓇᐃᖅᓯᔾᔪᑎᓂᒃ ᑕᕝᕙᙵᑦ ᖄᖓᓂᒃ. 
ᐱᔭᕆᐊᖃᕈᔅᓯ, ᐅᖃᒪᔭᐅᑕᐅᖅᑲᐅᔪᑦ ᐊᐱᖅᑯᑕᐅᓗᑎᒃ ᐊᑐᕐᓗᒋᑦ ᑭᒡᒍᑕᐅᖅᑲᐅᔪᑦ 
ᐃᓕᓐᓂᐊᖅᑎᓄᑦ. ᐅᖃᖃᑎᒌᒍᑕᐅᔪᓐᓇᖅᑐᑦ ᐊᐱᖅᑯᑕᐅᔪᓐᓇᖅᑐᑦ ᐅᑯᓂᖓ ᐃᓚᖃᖅᐳᑦ:
	y ᑭᓱᒥᒃ ᑕᑯᕕᑦ ᐅᖃᓕᒫᒐᐅᑉ ᖄᖓᓂ? ᑭᓱᑐᐃᓐᓇᕐᒥᒃ ᐃᓕᓐᓄᑦ ᑕᑯᒥᓇᖅᑐᒥᒃ 

ᐱᑕᖃᖅᐹ?
	y ᓇᓂ ᐃᓱᒪᕕᑦ ᑖᓐᓇ ᐅᓂᒃᑳᖅ ᓴᖅᑭᑐᐃᓐᓇᕆᐊᖃᕐᓂᖓᓂᒃ? ᓱᒻᒪᑦ ᑕᐃᒪᓐᓇ ᐃᓱᒪᕕᑦ?
	y ᑎᑎᕋᐅᔭᖅᓯᒪᔪᖅ ᖄᖓᓃᑦᑐᖅ ᐃᖅᑲᐃᑎᑦᑎᕙ ᐃᓕᖕᓂᒃ ᐊᓯᖏᓐᓂᒃ ᐅᖃᓕᒫᒐᕐᓂᒃ 

ᐅᖃᓕᒫᖅᓯᒪᔭᕐᓂᒃ? ᑕᐃᒪᐃᑉᐸᑦ, ᓇᓕᐊᒃ?  
	y ᖃᓄᖅ ᑎᑎᖅᑐᒐᖅᓯᒪᔪᖅ ᐃᒃᐱᒋᕕᐅᒃ?  

ᑎᑎᕋᕐᓗᒋᑦ ᐃᓕᓐᓂᐊᖅᑏᑦ ᓇᓚᐅᒃᓵᖅᑕᖏᑦ ᐸᐃᑉᐹᒧᑦ ᑕᑯᓇᒃᑲᓐᓂᕐᓗᒋᓪᓗ ᐱᔭᕇᕌᖓᑕ 
ᐅᖃᓕᒫᖅᑕᒥᓂᒃ.

ᐊᔾᔨᖖᒍᐊᑎᒍᑦ ᐱᓱᖕᓂᖅ
ᐱᕙᒌᔮᕐᓂᖅ:
1.	 ᐊᓕᓚᔪᕐᔪᐊᒥᒃ ᐊᑐᐃᓐᓇᐅᑎᑦᑎᓗᑎᑦ ᑎᑎᕋᕐᓂᐊᕋᕕᒋᑦ ᐃᓕᓐᓂᐊᖅᑏᑦ ᑕᑯᔭᖏᑦ.
2.	 ᓂᕈᐊᕐᓗᑎᑦ ᑕᓪᓕᒪᓂᒃ ᑎᑎᖅᑐᒐᖅᓯᒪᔪᓂᒃ ᑕᕝᕙᙵᑦ ᐊᑖᑕ, ᑭᖑᓂᖃᓈᕆᕙᒋᑦ.

ᐃᓕᓐᓂᐊᒐᒃᓴᖅ:
ᐃᖅᑲᐃᑎᓪᓗᒋᑦ ᐃᓕᓐᓂᐊᖅᑏᑦ ᓇᓚᐅᑦᑖᕈᑎᒋᓚᐅᖅᑕᒥᓂᒃ ᑭᖑᓪᓕᕐᒥ 
ᐱᓕᕆᐊᖑᓚᐅᖅᑐᒥ. ᓇᓗᓇᐃᖅᓯᓗᑎᑦ ᐃᓕᓐᓂᐊᖅᑎᓄᑦ ᕿᓂᕐᓂᐊᕐᒪᑕ ᐊᑖᑕ, 
ᑭᖑᓂᖃᓈᕆᕙᒋᑦ ᐃᓚᐅᖃᑕᐅᓗᑎᒃ ᐊᔾᔨᖖᒍᐊᒃᑯᑦ ᐱᓱᖕᓂᒃᑯᑦ.

ᑕᑯᒃᓴᐅᑎᑦᑎᓗᑎᑦ ᓯᕗᓪᓕᖅᐹᒥᒃ ᑎᑎᖅᑐᒐᕐᒥᒃ ᐊᑖᑕ, ᑭᖑᓂᖃᓈᕆᕙᒋᑦ. 
ᐃᓕᓐᓂᐊᖅᑎᓕᒫᑦ ᑕᑯᔪᓐᓇᖁᓪᓗᒋᑦ ᑎᑎᖅᑐᒐᕐᒥᒃ. ᐊᐱᕆᓗᒋᑦ ᐃᓕᓐᓂᐊᖅᑏᑦ 
ᓇᓗᓇᐃᖅᓯᖁᓪᓗᒋᑦ ᑕᑯᔭᒥᓂᒃ ᑎᑎᕋᐅᔭᖅᓯᒪᔪᒥ, ᑎᓕᐅᕆᓗᒋᑦ ᑕᑯᓇᖁᓪᓗᒋᑦ 
ᓇᓗᓇᐃᔭᖅᓯᒪᔪᓂᒃ ᓲᕐᓗ ᑕᕐᕆᔭᓕᐊᖑᓯᒪᔪᓂᒃ, ᐋᖅᑭᒃᓯᒪᓂᖏᓐᓂᒃ, ᓱᓇᒃᑯᑖᓂᒃ, 
ᐃᒃᐱᒋᔭᖏᓐᓂᒡᓗ ᑕᑯᒃᓴᐅᑎᑦᑎᔪᓂᒃ ᑎᑎᕋᐅᔭᖅᓯᒪᔪᒥ. ᑎᑎᕋᕐᓗᒋᑦ ᐃᓕᓐᓂᐊᖅᑏᑦ 
ᐅᔾᔨᕆᔭᖏᑦ ᑎᑎᕋᖅᓯᒪᔪᓄᑦ ᐸᐃᑉᐹᓄᑦ. ᐊᐱᕆᓗᒋᑦ ᐃᓕᓐᓂᐊᖅᑏᑦ ᓇᓚᐅᑦᑖᖁᓪᓗᒋᑦ 
ᖃᓄᖅ ᐃᓱᒪᒻᒪᖔᑕ ᐅᓂᒃᑳᓕᐊᒥ ᒪᓕᓪᓗᒍ ᑖᓐᓇ ᐆᑦᑑᑎᐅᔪᖅ. ᐱᔭᕆᐊᖃᖅᐸᑦ, 
ᐊᑐᕐᓗᒋᑦ ᐅᖃᖃᑎᒌᒍᑎᒃᓴᑦ ᐊᐱᖅᑯᑏᑦ ᑭᐅᔭᐅᖁᓪᓗᒋᑦ ᐃᓕᓐᓂᐊᖅᑏᑦ. 
ᐅᖃᖃᑎᒌᒍᑕᐅᔪᓐᓇᖅᑐᑦ ᐊᐱᖅᑯᑏᑦ ᐅᑯᓂᖓ ᐃᓚᖃᖅᐳᑦ:
	y ᒪᓕᒃᑐᒍ ᐊᔾᔨᙳᐊᖅ, ᖃᓄᖅ ᐃᓱᒪᕕᑦ ᑭᖑᓪᓕᕐᒥ ᖃᓄᐃᓕᖓᓂᐊᕐᒪᖔᑦ 

ᐅᓂᒃᑳᓕᐊᒥ?
	y ᓱᒻᒪᑦ ᐃᓱᒪᕕᑦ ᑕᐃᒪᓐᓇ ᐃᒃᐱᒍᓱᖕᒪᖔᑦ ᑕᕐᕆᔭᓕᐊᖑᓯᒪᔪᖅ? ᑭᓱᑦ ᓇᓗᓇᐃᔭᖅᓯᒪᔪᑦ 

ᐊᔾᔨᙳᐊᒥ ᑐᑭᓯᕚᓪᓕᕈᑎᒋᕙᐃᑦ ᖃᓄᖅ ᑕᕐᕆᔭᓕᐊᖑᓯᒪᔪᖅ ᐃᒃᐱᒍᓱᖕᒪᖔᑦ?
	y ᐊᔾᔨᓕᐅᖅᑕᐅᓯᒪᔪᒧᑦ ᐃᓯᕈᓐᓇᕈᕕᑦ, ᖃᓄᖅ ᑐᓴᕋᔭᕋᓱᒋᕕᐅᒃ? ᑎᐱᖓ? 

ᐃᒃᐱᖕᓇᕐᓂᖓ?

ᑕᐃᒪᐃᒃᑲᓐᓂᕐᓗᑎᑦ ᖁᓛᓂ ᑎᑎᕋᖅᓯᒪᔪᑦ ᐊᑐᓂ ᑎᑎᕋᐅᔭᖅᓯᒪᔪᓄᑦ, ᐋᖅᑭᒋᐊᕐᓗᒋᑦ 
ᐅᖃᖃᑎᒌᒍᑕᐅᓂᐊᖅᑐᑦ ᐊᐱᖅᑯᑏᑦ ᑕᐃᒪᓐᓇ ᐊᑑᑎᖃᖅᐳᑦ ᓂᕈᐊᖅᑕᐅᓯᒪᔪᓄᑦ 
ᑎᑎᖅᑐᒐᕐᓄᑦ. ᑎᑎᕋᕐᓗᒋᑦ ᐃᓕᓐᓂᐊᖅᑏᑦ ᓇᓚᐅᒃᓵᖅᑕᖏᑦ ᑎᑎᕋᖅᓯᒪᔪᒥ ᐸᐃᑉᐹᑦ 
ᑕᑯᔭᖅᑐᒃᑲᓐᓂᕐᓗᒋᓪᓗ ᐅᖃᓕᒫᕇᖅᓯᒪᓕᖅᑎᓪᓗᒋᑦ.

ᕿᓂᕐᓂᖅ ᐅᓂᒃᑳᑉ ᐱᔾᔪᑎᖏᓐᓂᒃ
ᖃᐅᔨᒪᒋᑦ: ᐊᒥᓱᑦ ᐊᔾᔨᒌᙱᑦᑐᑦ ᐅᖃᐅᓯᒃᓴᐃᑦ ᕿᒥᕐᕈᔭᐅᕗᑦ ᐊᑖᑕ, ᑭᖑᓂᖃᓈᕆᕙᒋᑦ. 
ᐃᓕᓐᓂᐊᕈᑎᐅᑉ ᐊᑖᓃᑦᑐᑦ ᕿᒥᕐᕈᓇᒃᐳᖅ ᐱᓕᕆᐊᒃᓴᖏᓐᓂᒃ ᐱᒻᒪᕆᐅᓂᖏᓪᓗ 
ᐃᓚᒌᑦ, ᑭᓯᐊᓂ ᐊᒥᓲᖕᒪᑕ ᐊᓯᖏᑦ ᐅᖃᐅᓯᒃᓴᐃᑦ ᐅᖃᐅᓯᐅᔪᓐᓇᖅᑐᑦ ᐃᓕᓐᓂᐊᖅᑏᓄᑦ, 
ᐱᖃᓯᐅᑎᓪᓗᒋᑦ ᐃᓕᖅᑯᓯᑐᖃᒃᑯᑦ ᑭᓇᐅᓂᖏᑦ, ᓴᐱᓕᖅᑕᐃᓕᒪᓂᖏᑦ, 
ᐅᕝᕙᓘᓐᓃᑦ ᖃᓄᐃᓕᖓᓂᕆᓯᒪᔭᖏᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᑲᓇᑕᒥ. 
ᐊᐅᓚᑦᑎᓚᐅᖖᒋᓐᓂᕐᓂᒃ ᑖᔅᓱᒥᖓ ᐃᓕᓐᓂᐊᕈᑎᒃᓴᒥᒃ, ᓇᓗᓇᐃᖅᓯᓗᑎᑦ ᓇᓕᐊᖕᓂᒃ 
ᐅᖃᐅᓯᕐᒥᒃ ᐱᔪᒪᖕᒪᖔᖅᐱᑦ ᐅᖃᖃᑎᖃᕐᓗᓂ ᐃᓕᓐᓂᐊᖅᑎᓂᒃ  ᐋᖅᑭᒋᐊᕐᓗᒍᓗ 
ᐃᓕᓐᓂᐊᕈᑎᒃᓴᖅ ᒪᓕᒡᓗᒍ.

ᐱᕙᒌᔮᕐᓂᖅ:
1.	 ᓂᕈᐊᕐᓗᑎᑦ ᖁᑦᑎᖕᓂᓕᖕᓄᑦ ᓈᒻᒪᒃᑐᒥᒃ ᑎᑎᕋᖅᓯᒪᔪᒥᒃ (ᐊᔾᔨᙳᐊᓕᒃ ᐅᖃᓕᒫᒐᖅ, 

ᓱᓕᔪᓂᒃ ᐅᖃᓕᒫᒐᖅ, ᐅᖃᓕᒫᒐᖅ, ᐊᓯᖏᓪᓗ) ᑕᕝᕙᙵᑦ ᐃᓕᓐᓂᐊᕐᕕᐊᕈᓯᕐᒥ 
ᐅᕝᕙᓘᓐᓃᑦ ᐃᓕᓐᓂᐊᕐᕕᐅᑉ ᐅᖃᓕᒫᒐᖃᕐᕕᖓᓂᑦ ᑐᕌᖓᔪᒥ ᐃᓚᒌᓄᑦ.

2.	 ᓂᕈᐊᕐᓗᑎᑦ ᐱᖓᓱᓂᒃ ᑕᓪᓕᒪᓄᑦ ᐊᔾᔨᙳᐊᓂᒃ ᓂᕈᐊᖅᑕᕐᓂᒃ ᑎᑎᕋᖅᓯᒪᔪᓂᒃ 
ᑕᑯᒃᓴᐅᑎᑦᑎᔪᓂᒃ ᐃᓚᒌᓂᒃ ᑲᒪᒋᖃᑦᑕᐅᑎᓂᖅ (ᓲᕐᓗ, ᐃᓚᒌᑦ ᓂᕆᑎᓪᓗᒋᑦ, 
ᐊᑖᑕᑦᓯᐊᖅ/ᐊᑖᑕᑦᓯᐊᖅ ᐃᑲᔪᖅᑐᖅ ᓄᑕᖅᑲᒥᒃ, ᖃᑕᙳᑎᒌᑦ ᐱᙳᐊᖃᑎᒌᒃᑐᑦ).

ᐃᓕᓐᓂᐊᒐᒃᓴᖅ:
ᐊᐱᕆᓗᒋᑦ ᐃᓕᓐᓂᐊᖅᑏᑦ ᑐᑭᓯᐅᒪᔭᒥᓂᒃ ᐅᖃᐅᓯᖃᖁᓗᒋᑦ ᐃᓚᔮᕇᑦ ᒥᒃᓵᓄᑦ, 
ᐊᔾᔨᒌᙱᑦᑐᓂᒃ ᐃᓚᔮᕇᓂᒃ, ᐃᓚᔮᕆᓪᓗ ᖃᓄᐃᓕᐅᖃᑦᑕᕐᒪᖔᑕ ᐱᓕᕆᖃᑎᒌᒃᑐᑎᒃ. 
ᐃᓕᓐᓂᐊᖅᑏᑦ ᑐᓴᖅᑎᑦᑎᔪᓐᓇᖅᑐᑦ ᐃᓚᔮᒥᑕ ᐃᓚᖏᓐᓂᒃ. ᐃᖅᑲᐃᑎᓪᓗᒋᑦ 
ᐃᓕᓐᓂᐊᖅᑏᑦ ᑭᒃᑯᓕᒫᑦ ᐃᓚᔮᖏᑦ ᐊᔾᔨᒌᙱᐊᕐᔪᒃᑐᐃᓐᓇᐅᒻᒪᑕ.

ᑕᑯᒃᓴᐅᑎᑦᑎᓗᑎᑦ ᐃᓕᓐᓂᐊᖅᑎᓄᑦ ᐊᔾᔨᙳᐊᓂᒃ ᓂᕈᐊᖅᑕᕐᓂᒃ, ᐊᑕᐅᓯᐅᓈᖅᑎᓪᓗᒋᑦ. 
ᑕᑯᒃᓴᐅᑎᑦᑎᑎᓪᓗᑎᑦ ᐊᑐᓂ ᐊᔾᔨᙳᐊᓂᒃ, ᐊᐱᕆᓗᑎᑦ ᐱᔭᕆᐊᑭᑦᑐᑦ, ᑐᕌᖓᔪᑦ 
ᐊᐱᖅᑯᑏᑦ. ᐅᖃᖃᑎᒌᒍᑕᐅᔪᓐᓇᖅᑐᑦ ᐊᐱᖅᑯᑏᑦ ᐅᑯᓂᖓ ᐃᓚᖃᖅᐳᑦ:
	y ᑭᓱᒥᒃ ᑕᑯᕕᑦ ᑕᕝᕙᓂ ᐊᔾᔨᙳᐊᒥ?
	y ᖃᓄᖅ ᐃᓱᒪᕕᑦ ᖃᓄᖅ ᐊᒃᑐᐊᓂᖃᕐᒪᖔᑕ ᐃᓄᐃᑦ ᑕᕝᕙᓂ ᐊᔾᔨᓕᐅᖅᑕᐅᓯᒪᔪᒥ?
	y ᖃᓄᖅ ᐃᓄᐃᑦ ᐊᔾᔨᙳᐊᒥ ᑕᑯᒃᓴᐅᑎᑦᑎᕙᑦ ᐃᒃᐱᒍᓱᑦᑎᐊᕐᓂᖏᓐᓂᒃ ᐃᒻᒥᓂᒃ?
	y ᐊᔾᔨᓕᐅᖅᑕᐅᓯᒪᔪᖅ ᐃᖅᑲᐃᑎᑦᑎᕙ ᐃᓕᖕᓂᒃ ᐃᓚᒋᔭᕐᓂᒃ ᐅᕝᕙᓘᓐᓃᑦ ᐃᓚᒋᔭᕐᓂᒃ 

ᖃᐅᔨᒪᔭᕐᓂᒃ?

ᐊᐱᕆᓗᒋᑦ ᐃᓕᓐᓂᐊᖅᑏᑦ ᑎᑎᕋᖁᓪᓗᒋᑦ ᐱᔾᔪᑎᓕᖕᒥᒃ ᖃᖓᑐᐃᓐᓇᒃᑯᑦ 
ᐃᓚᔮᖓᓄᑦ ᐃᑲᔪᖅᑕᐅᓚᐅᕐᒪᖔᑕ ᐅᕝᕙᓘᓐᓃᑦ ᑲᒪᒋᔭᖃᓚᐅᕐᒪᖔᑕ. ᐃᓕᓐᓂᐊᖅᑏᑦ 
ᐊᑲᐅᒃᓴᙱᒃᑯᑎᒃ ᑎᑎᕋᕆᐊᒃᓴᖅ ᐃᓚᒥᓂᒃ, ᑎᑎᕋᕈᓐᓇᖅᑐᑦ ᐱᖃᓐᓇᕆᔭᐅᑉ ᒥᒃᓵᓄᑦ 
ᐅᕝᕙᓘᓐᓃᑦ ᑕᑎᒋᔭᒥᓂᒃ ᐃᓐᓇᕐᒥᒃ, ᓲᕐᓗ ᐃᓕᓴᐃᔨᒥᒃ ᐅᕝᕙᓘᓐᓃᑦ ᑲᒪᔨᒥᒃ.

ᐅᖃᓕᒫᕐᓂᕐᒧᑦ ᐱᓕᕆᐊᒃᓴᑦ
ᐅᖃᓕᒫᕈᔾᔨᓂᖅ

ᐱᕙᒌᔮᕐᓂᖅ:
1.	 ᐅᖃᓕᒫᕐᓗᒍ ᐊᑖᑕ, ᑭᖑᓂᖃᓈᕆᕙᒋᑦ ᐸᕐᓇᒃᓯᒪᓗᑎᑦ ᐃᓱᒪᒃᓴᖅᓯᐅᕈᑎᓂᒃ 

ᓂᐱᖃᕐᓗᑎᑦ ᐅᖃᐅᓯᒃᓴᓂᒃ ᐅᕝᕙᓘᓐᓃᑦ ᐅᖃᖃᑎᒌᒍᑎᒃᓴᓂᒃ ᐊᐱᖅᑯᑎᓂᒃ 
ᑐᓴᖅᑎᑦᑎᔪᒪᔭᑎᑦ ᐅᖃᓕᒫᕐᓂᖃᖅᑎᓪᓗᒋᑦ ᓂᐱᖃᕐᓗᑎᑦ.

ᐃᓕᓐᓂᐊᒐᒃᓴᖅ:
ᖃᐅᔨᒃᑲᐃᓗᑎᑦ ᐃᓕᓐᓂᐊᖅᑎᓂᒃ ᐊᑖᑕ, ᑭᖑᓂᖃᓈᕆᕙᒋᑦ ᑐᓴᖅᑎᑦᑎᓗᑎᑦ 
ᐅᖃᓕᒫᒐᐅᑉ ᐊᑎᖓᓂᒃ, ᑎᑎᕋᖅᑎᖓᓂᒃ ᑎᑎᖅᑐᒐᖅᑎᐅᓪᓗ ᐊᑎᖏᑦ, ᓇᐃᓈᖅᓯᒪᔪᓪᓗ 
ᓇᓗᓇᐃᔭᖅᓯᒪᔪᑦ ᐃᓚᖏᑦ ᐅᖃᐅᓯᐅᓯᒪᔪᑦ ᐅᖃᓕᒫᒐᕐᒥ. 

ᐅᖃᓕᒫᕐᓗᒋᑦ ᒪᒃᐱᒐᐃᑦ 2 – 3 ᐊᑖᑕ, ᑭᖑᓂᖃᓈᕆᕙᒋᑦ ᓂᐱᖃᕐᓗᑎᑦ 
ᐃᓕᓐᓂᐊᖅᑎᓄᑦ, ᖃᐅᔨᒪᑦᑎᐊᕐᓗᑎᑦ ᐃᓕᓐᓂᐊᖅᑎᓕᒫᑦ  ᑕᑯᔪᓐᓇᖅᑎᓪᓗᒋᑦ 
ᑎᑎᖅᑐᒐᖅᓯᒪᔪᓂᒃ. ᐅᖃᓕᒫᖅᑎᓪᓗᑎᑦ, ᐆᒃᑑᑎᒋᓗᒍ ᐃᓱᒪᒋᔭᐃᑦ ᓂᐱᖃᕐᓗᑎᑦ 
ᑐᓴᖅᑎᑦᑎᓗᑎᑦ ᐃᓱᒪᒋᔭᒃᑲ ᐅᓂᒃᑳᑉ ᒥᒃᓵᓄᑦ. ᐆᒃᑑᑎᒋᓗᒍ ᐃᓱᒪᒃᓴᖅᓯᐅᕈᑎᒃᓴᖅ 
ᓂᐱᖃᕐᓗᓂ ᐅᖃᐅᓯᒃᓴᖅ ᒪᒃᐱᒐᕐᓄᑦ 2-3 ᐊᑖᑕ, ᑭᖑᓂᖃᓈᕆᕙᒋᑦ.
	y ᐃᕐᓂᖓ ᖁᔭᓕᔫᔮᖅᑐᖅ ᐊᑖᑕᖓᑕ ᐃᓕᓐᓂᐊᖅᑎᓚᐅᕐᒪᒍ ᐃᖃᓗᒐᓱᐊᕐᓂᕐᒥᒃ. 

ᖃᐅᔨᔪᒪᔪᖓ ᑭᓱᒃᑲᓐᓂᕐᓂᒃ ᐃᕐᓂᖓ ᐃᓕᓚᐅᕐᒪᖔᖅ ᐊᑖᑕᒥᓂᒃ.

ᐊᐱᕆᔪᓐᓇᕐᒥᔭᑎᑦ ᐃᓕᓐᓂᐊᖅᑏᑦ ᐅᖃᖃᑎᒌᒍᑎᒃᓴᓂᒃ ᐊᐱᖅᑯᑎᓂᒃ 
ᐅᖃᓕᒫᕐᓂᖃᖅᑎᓪᓗᒋᑦ ᓂᐱᖃᕐᓗᑎᑦ ᐃᓚᐅᑎᑦᑎᖁᓪᓗᒋᑦ ᐃᓕᓐᓂᐊᖅᑏᑦ  
ᖃᐅᔨᓴᕐᓗᒋᓪᓗ ᑐᑭᓯᐅᒪᓂᖏᑦ ᐅᓂᒃᑳᓕᐊᖑᓯᒪᔪᒥᒃ. ᐅᖃᐅᓯᐅᔪᓐᓇᖅᑐᑦ ᐊᐱᖅᑯᑏᑦ 
ᐅᑯᓄᖓ ᒪᒃᐱᒐᐃᑦ 2-3 ᐊᑖᑕ, ᑭᖑᓂᖃᓈᕆᕙᒋᑦ ᐃᓚᖃᖅᐳᑦ:
	y ᖃᓄᐃᒻᒪᑦ ᐃᕐᓂᖓ ᑕᑯᑎᑦᑎᔪᒪᓚᐅᕐᒪᖔᑦ ᐊᑖᑕᒥᓂᒃ ᖃᓄᖅ ᐃᖃᓗᖕᓂᕐᒪᖔᒍ 

ᓂᕆᓚᐅᖅᑕᖓᑦ?
	y ᖃᓄᖅ ᐊᔪᕈᓐᓃᖅᓴᓂᕐᒥᒃ ᐃᕐᓂᖓ ᐃᓕᑦᑎᓚᐅᖅᐸ ᐊᑖᑕᒥᓂᒃ?

ᐅᖃᓕᒫᕐᓗᒍ ᐊᒥᐊᒃᑯᖓ ᐅᓂᒃᑳᑉ ᓂᐱᖃᕐᓗᑎᑦ, ᑲᔪᓯᓗᑎᑦ ᐅᖃᐅᓯᕆᓗᒋᑦ ᐃᓱᒪᒋᔭᖅᑎᑦ  
ᐅᖃᖃᑎᒌᓪᓗᓯᓗ ᐊᐱᖅᑯᑎᒃᓴᐃᑦ ᐅᖃᓕᒫᖅᑕᐅᑎᓪᓗᒍ ᓂᐱᖃᕐᓗᓂ. ᐆᒃᑑᑎᒋᓗᒋᑦ 
ᐅᖃᐅᓯᕆᓗᒋᑦ ᐃᓱᒪᒋᔭᖅᑎᑦ  ᐊᒻᒪ ᐅᖃᖃᑎᒌᖕᓂᖅ ᐊᐱᖅᑯᑏᑦ ᐊᑐᖅᑕᐅᔪᓐᓇᖅᑐᑦ 
ᐊᔾᔨᒌᙱᑦᑐᓂ ᐅᓂᒃᑳᓕᐊᖑᓯᒪᔪᓂ ᑎᑎᕋᖅᓯᒪᕗᑦ ᐊᑖᓂ. ᑖᒃᑯᐊ ᐊᐱᖅᑯᑏᑦ 
ᐋᖅᑭᒋᐊᖅᑕᐅᔪᓐᓇᖅᑐᑦ ᒪᓕᒃᑕᐅᖁᓪᓗᒋᑦ ᐃᓕᓐᓂᐊᖅᑎᖁᑎᕕᑦ ᐃᓕᓐᓂᐊᕆᐊᖃᖅᑕᖏᑦ.

ᒪᑉᐱᒐᑦ ᐅᖃᕐᓂᖅ ᐃᓱᒪᒋᔭᒥᒃ ᐊᐱᖅᑯᑕᐅᔪᓐᓇᖅᑐᑦ 
ᐅᖃᓪᓚᐅᑎᒃᓴᑦ

4 – 5 ᐊᑖᑕᖓ ᐃᖃᓪᓕᐊᖃᑎᖃᕈᒪᓪᓚᕆᒃᑑᔮᖅᑐᖅ 
ᐃᕐᓂᕐᒥᓂᒃ, ᑭᓯᐊᓂᓕ ᑭᓱᒧᒃᑭᐊᖅ 
ᓄᖅᑲᖓᑎᑕᐅᓕᕐᒪᑦ. ᖃᓄᐃᒪᒃᑭᐊᖅ 
ᐊᑖᑕᖓ ᐃᖃᓪᓕᐊᖃᑎᖃᕈᓐᓇᖏᒻᒪᖔᖅ 
ᐃᕐᓂᕐᒥᓂᒃ.

ᖃᓄᐃᒻᒪᑦ ᐃᕐᓂᖓ 
ᐃᖃᓪᓕᐊᖃᑎᖃᕈᓐᓇᖖᒋᓚᖅ 
ᐊᑖᑕᒥᓂᒃ ᐅᓪᓗᒥ?

6 – 7 ᐃᕐᓂᖓ ᑐᓴᖅᑐᖅ ᖃᖓᑕᓲᒥᒃ 
ᓇᓗᓇᐃᖅᓯᓪᓗᓂᓗ ᐅᑎᕈᒪᖖᒋᓐᓂᕐᒥᓂᒃ. 
ᖃᖓᑕᓲᕐᕙᓗᒃ ᑲᑉᐱᐊᓱᓕᕈᑎᒋᕚ 
ᑭᓱᒥᒃᑭᐊᖅ.

ᖃᓄᖅ ᐃᓱᒪᒋᕕᐅᒃ ᐃᕐᓂᖓ 
ᐃᑉᐱᒍᓱᖕᒪᖔᑦ ᑐᓴᕋᒥ 
ᖃᖓᑕᓲᒥᒃ?

12 – 13 ᐊᑖᑕᖓ ᐅᒡᒍᐊᖅᐳᖅ ᐸᓂᖕᒥᓂᒃ 
ᐃᔨᖅᓯᓚᐅᙱᓐᓂᖓᓂᒃ. ᐃᓱᒫᓗᖅᑰᔨᒻᒪᑦ  
ᖃᓄᐃᓕᓂᐊᖅᑐᒋᓪᓗᓂᐅᒃ.

ᓱᒻᒪᑦ ᐊᑖᑕᖓ 
ᐃᔨᖅᓯᔪᒪᓚᐅᖅᐸ 
ᐸᓂᖕᒥᓂᒃ?

20 – 21 ᐃᕐᓂᖓ ᐅᖃᖅᑐᖅ ᖁᕕᐊᒋᙱᓇᒥᐅᒎᖅ 
ᓇᒦᓐᓂᕆᔭᒥᓂᒃ. ᐅᖃᖅᑐᖅ 
ᓂᓪᓚᓱᖕᓂᕋᖅᑐᓂᐅᒃ ᐃᓄᖏᓪᓗ 
ᑲᑉᐱᐊᓇᖅᑐᑎᒃ. ᖃᓄᐃᒻᒪᒃᑭᐊᕐᖓᐃ 
ᐃᓄᖏᑦ ᑕᐃᑲᓂ ᑲᑉᐱᐊᓇᕐᒪᖔᑕ.

ᖃᓄᖅ ᐃᕐᓂᖓ ᐃᒃᐱᒍᓱᒃᐸ 
ᒫᓐᓇ ᐃᓂᒋᔭᒥᑕ ᒥᒃᓵᓄᑦ?

34 – 35 ᐃᕐᓂᖓ ᖁᕕᐊᓐᓂᕋᖅᑐᓂ 
ᐊᖏᕐᕋᖅᓯᒪᓕᕋᒥ, ᑭᓯᐊᓂᓗ 
ᐊᓯᐅᖅᑲᔫᔮᖅᑐᕉᖅ. ᐊᐅᓪᓚᓚᐅᕐᓇᓂ 
ᐃᒃᐱᒋᕙᓚᐅᖅᓯᒪᔭᒥᓂᒃ 
ᐃᒃᐱᒍᓱᓕᓛᖅᑐᒃᓴᐅᔫᒐᓗᐊᖅ.

ᖃᓄᖅ ᐃᕐᓂᖓ 
ᐃᒃᐱᒍᓱᓕᖅᐸ ᒫᓐᓇ 
ᐊᖏᕐᕋᖅᓯᒪᓕᕐᒪᑦ?

ᐱᔭᕇᖅᓯᒪᓕᕈᔅᓯ ᐅᖃᓕᒫᕐᓂᕐᒥᒃ ᓂᐱᖃᕐᓗᓯ, ᐅᖃᐅᓯᖃᕐᓗᓯ ᐃᓱᓕᔾᔪᑎᖓᓂᒃ,  
ᑲᔪᖏᖅᓴᕐᓗᒋᑦ ᐃᓕᓐᓂᐊᖅᑏᑦ ᐃᓱᒪᒋᔭᒥᓂᒃ ᑐᓴᖅᑎᑦᑎᖁᓪᓗᒋᑦ ᐅᓂᒃᑳᓕᐊᖑᓯᒪᔪᒥᒃ. 
ᐊᐱᕆᓗᒋᑦ ᐃᓕᓐᓂᐊᖅᑏᑦ ᑐᓴᖅᑎᑦᑎᖁᓪᓗᒋᑦ ᐃᓕᑦᑎᓯᒪᔭᒥᓂᒃ ᐅᓂᒃᑳᓕᐊᖑᓯᒪᔪᒥᒃ, 
ᐊᐱᖅᑯᑎᒃᓴᖃᕈᑎᒡᓗ ᓱᓕ.

ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᑦ
ᐱᕙᒌᔮᕐᓂᖅ:
1.	ᕿᒥᕐᕈᓗᒋᑦ ᐃᓗᓕᖏᑦ ᐃᓚᓕᐅᔾᔭᐅᓯᒪᔪᑦ ᐱᒋᐊᕐᓂᖓᓂ ᑖᔅᓱᒪ ᐊᑐᐊᒐᐅᑉ 

ᓯᕗᓂᐊᓂ ᐋᖅᑭᒃᓱᐃᓚᐅᙱᓐᓂᕐᓂ ᑖᔅᓱᒥᖓ ᐃᓕᓐᓂᐊᖅᑎᓄᑦ ᐃᓕᓐᓂᐊᕈᑎᒥ.

ᐃᓕᓐᓂᐊᒐᒃᓴᖅ:
ᐃᓕᓐᓂᐊᕐᕕᐊᕈᓯᕐᒥ ᐱᕕᑐᓂᖓᓅᖁᓗᒋᑦ ᐃᓕᓐᓂᐊᖅᑏᑦ, ᓲᕐᓗ ᓇᑎᕋᕐᒧᑦ, 
ᐅᖓᓗᖖᒍᐊᖁᓗᒋᑦ. ᐅᖃᐅᑎᓗᒋᑦ ᐃᓕᓐᓂᐊᖅᑏᑦ ᐅᖃᖃᓯᔮᒍᑎᖃᕐᓂᐊᕐᓂᕋᕐᓗᓯ 
ᑭᐅᓯᕙᓪᓗᓯᓗ ᐊᐱᖅᑯᑎᓂᒃ ᐅᓂᒃᑳᕐᒦᖖᒑᖅᑐᒥᒃ ᐊᑖᑕ ᑭᖑᓂᖃᕆᕙᒋᑦ. 
ᐅᖃᐅᑎᓗᒋᓪᓗ ᐃᓕᓐᓂᐊᖅᑏᑦ ᑕᒻᒪᕐᕕᖃᖖᒋᓐᓂᕋᕐᓗᒋᑦ ᑭᒡᒍᓯᖏᑦ, ᑭᓯᐊᓂ 
ᑕᒪᐃᑕ ᐅᖃᕈᓐᓇᕐᓂᕋᕐᓗᒋᑦ. ᐃᖅᑲᐃᑎᓂᐊᖅᐸᑎᑦ ᐃᓕᓐᓂᐊᖅᑏᑦ ᐊᑕᖅᑭᒍᓱᖁᓗᒋᑦ 
ᐅᖃᖃᓯᔮᑦᑎᓪᓗᓯ.

ᐃᓕᓐᓂᐊᖅᑏᑦ ᐊᐱᕆᓗᒋᑦ ᐊᑖᑕ ᑭᖑᓂᖃᕆᕙᒋ ᒻᒦᖖᒑᖅᑐᒥᒃ, 
ᐊᐱᖅᑯᑎᒋᔭᑎᓪᓗ ᓈᒻᒪᒃᑲᓗᐊᕐᒪᖔᑕ ᐅᖃᓕᒫᒐᕐᒦᖖᒑᕐᓗᑎᒃ ᐃᓕᓐᓂᐊᖅᑏᑦ 
ᐅᓂᒃᑳᕐᒥ ᑐᑭᓯᐅᒪᑦᑎᐊᕐᓂᐊᕐᒪᑕ. ᐃᓕᓐᓂᐊᖅᑏᑦ ᑭᒡᒍᑎᖏᑦ ᐊᒃᑐᐊᑎᓪᓗᒋᑦ 
ᐊᖏᕐᕋᖃᖅᑎᑕᐅᑎᓪᓗᒋᑦ ᐃᓕᓐᓂᐊᕐᓂᐅᕙᓚᐅᖅᓯᒪᔪᒧᑦ. ᐊᐱᖅᑯᑕᐅᔪᓐᓇᖅᑐᑦ 
ᐱᖃᓯᐅᔾᔨᕗᑦ ᐅᑯᓂᖓ:
	y ᐃᕐᓂᖓ ᓇᒧᖖᒐᖅᑐᒥᓂᐅᓱᒋᕕᐅᒃ ᐃᓚᔮᒥᓂᒃ ᐊᕕᑎᑕᐅᒻᒪᑦ? ᐃᕐᓂᖓ ᖃᓄᖅ 

ᐃᒃᐱᒍᓱᓕᓚᐅᖅᐸ? ᐊᑖᑕᖓᓕᑭᐊᖅ?
	y ᖃᓄᐃᒻᒪᑦ ᐊᑖᑕᖓ ᐃᕐᓂᖓᓗ ᑮᓇᕐᒥ ᑮᓇᕐᒧᑦ ᐅᖃᓪᓚᖃᑦᑕᐅᑎᔪᓐᓇᖖᒋᓛᒃ?
	y ᐃᕐᓂᖓ ᖃᓄᖅ ᐃᒃᐱᒍᓱᒃᐸ ᐊᑖᑕᒥᓃᓕᕋᒥ? ᐃᓛᓪᓕᑭᐊᖅ ᐊᖏᕐᕋᖃᖅᑐᓂ 

ᐃᓕᓐᓂᐊᕐᕕᖕᒦᓕᕋᒥ?
	y ᖃᓄᖅ ᐃᕐᓂᖓᑕ ᐊᑐᖅᓯᒪᔭᖓ ᐊᖏᕐᕋᖃᖅᑐᓂ ᐃᓕᓐᓂᐊᕆᐊᖅᓯᒪᑎᓪᓗᒍ 

ᐃᓱᒪᖓ ᐊᒃᑐᖅᑕᐅᕙᓪᓚᐃᓐᓂᖅᐸ?
	y ᑭᓱᒥᒃ ᐃᓕᑦᑎᕕᑦ ᐊᑖᑕ, ᑭᖑᓂᖃᕆᕙᒋᒥ?
	y ᖃᓄᐃᒻᒪᑦ ᐃᓄᐃᑦ, ᐃᓕᓐᓂᐊᖅᑏᓪᓗ ᐃᓕᒃᑐᑦ, ᐃᓕᑦᑎᔭᕆᐊᖃᖅᐸᑦ 

ᐊᖏᕐᕋᖃᖅᑎᑕᐅᓪᓗᑎᒃ ᐃᓕᓐᓂᐊᕆᐊᖅᑎᑕᐅᕙᓚᐅᕐᓂᕐᒥᒃ?

ᐃᓕᓐᓂᐊᖅᑏᑦ ᐃᓱᒪᒋᔭᒥᖕᓂᒃ ᐅᓂᒃᑳᕈᓐᓇᖅᑎᒃᑭᑦ ᐃᒃᐱᒋᔭᖏᓐᓂᒡᓗ ᐊᑖᑕ, 
ᑭᖑᓂᖃᕆᕙᒋᒥ, ᐱᖃᓯᐅᑎᓪᓗᒍ ᐊᒃᑐᐊᓂᖓ ᐊᖏᕐᕋᖃᖅᑎᑕᐅᓪᓗᑎᒃ 
ᐃᓕᓐᓂᐊᕐᕕᖕᓄᑦ.

ᓄᖅᑲᕈᑎᖃᕐᓗᑎᑦ ᐃᓕᓐᓂᐊᖅᑕᖓᓂᒃ ᐅᖃᐅᓯᕆᓗᒍ ᐱᒻᒪᕆᐅᓂᖓ ᐊᖏᕐᕋᖃᖅᑐᑎᒃ 
ᐃᓕᓐᓂᐊᕆᐊᕐᓂᐅᕙᓚᐅᖅᑑᑉ. ᐃᖅᑲᐃᑎᓪᓗᒋᑦ ᐃᓕᓐᓂᐊᖅᑏᑦ ᐱᒻᒪᕆᐅᓂᖓᓂᒃ 
ᐃᑲᔪᖅᓱᕐᓂᖅ ᑐᑭᓯᐅᒪᓂᕐᓗ ᐃᓄᖕᓂᒃ ᐊᖏᕐᕋᖃᖅᑐᑎᒃ ᐃᓕᓐᓂᐊᕆᐊᖅᐸᓚᐅᖅᑐᓂᒃ 
ᓲᖃᐃᒻᒪ ᐱᔭᕐᓂᖖᒋᑦᑐᓂᒃ ᐊᑐᖃᑦᑕᓚᐅᕐᒪᑕ. 

ᕿᒥᕐᕈᓗᑎᒃ ᐊᑦᑕᕐᓇᖖᒋᑦᑐᒥᒃ ᐃᓂᓂᒃ 
ᐱᕙᒌᔭᕐᓂᖅ: 
1.	 ᐊᒥᓱᓕᐅᕐᓗᒍ ᐱᓕᕆᐊᒃᓴᖅ 1 ᐃᓕᓐᓂᐊᖅᑎᓄᑦ ᑕᒪᐃᓐᓄᑦ.
2.	 ᐊᐃᑦᑐᕐᓗᒋᑦ ᐃᓕᓐᓂᐊᖅᑎᓕᒫᑦ ᐃᔅᓯᓕᖕᓂᒃ ᑎᑎᕋᐅᑎᓂᒃ ᐊᒥᐊᓕᖕᓂᒡᓗ 

ᑎᑎᖅᑑᔭᐅᑎᓂᒃ.

ᐱᓕᕆᐊᒃᓴᖅ:
ᐃᓕᓐᓂᐊᖅᑏᑦ ᐃᒻᒥᓄᑦ ᐃᓱᒪᖁᓗᒋᑦ ᕿᒃᓵᓚᐅᖅᓯᒪᓂᕐᒥᓂᒃ, ᓂᖖᒐᐅᒪᓂᕐᒥᓂᒃ, 
ᐊᑦᑕᕐᓇᖅᑐᒦᓚᐅᖅᓯᒪᓂᕐᒥᓂᒡᓗ. ᐅᖃᕐᓗᑎᑦ: 

ᐃᓱᒪᖁᕙᒋᑦ ᖃᖓᒃᑯᑦ ᕿᒃᓵᓚᐅᖅᓯᒪᖕᒪᖔᖅᐱᑦ, ᓂᖖᒐᐅᒪᓪᓗᑎ, 
ᐊᑦᑕᕐᓇᖅᑐᒦᓚᐅᖅᓯᒪᓂᕐᓂᒡᓗ. ᕿᒃᓵᓚᐅᖅᓯᒪᔪᑎᖅᑲᐃ ᐱᖖᒍᐊᖅᑎᓐᓇᕆᓛᑎᑦ 
ᓵᓚᐅᒻᒪᑕ, ᓂᖖᒐᐅᒪᓚᐅᖅᓯᒪᔪᑎᓪᓘᓐᓃᖅᑲᐃ ᐊᓂᑯᓗᐃᑦ ᓇᔭᑯᓗᐃᓪᓘᓐᓃᑦ ᐱᖖᒍᐊᕐᒥ 
ᐊᑐᖁᔨᖖᒋᒻᒪᑦ. ᐃᓛᖃᐃᑦ ᐊᑦᑕᕐᓇᖅᑐᒦᒃᑲᔭᖅᑐᑎᑦ  ᐊᓯᐅᓐᓂᕈᕕᑦ ᓂᐅᕕᕐᕕᕐᔪᐊᒥ 
ᐅᕝᕙᓘᓐᓃᑦ ᑎᓱᓐᓂᕈᕕᑦ ᐳᖅᑐᒃᑯᑦ ᐱᖑᒃᑯᑦ. ᒫᓐᓇ, ᐃᓱᒪᒋᓗᒍ ᖃᓄᐃᓕᐅᖅᑐᑎᑦ 
ᐊᑲᐅᓯᕚᓪᓕᕋᓱᒃᑐᑎᑦ.

ᐃᓕᓐᓂᐊᖅᑏᑦ ᓇᓗᓇᐃᖅᓯᕕᒋᓗᒋᑦ ᐊᔾᔨᐅᑐᐃᓐᓇᕐᓇᕐᒪᑦ ᐃᒃᐱᒍᓱᓪᓗᓂ ᕿᒃᓵᖕᓂᕐᒥᒃ, 
ᓂᖖᒐᖕᓂᕐᒥᒃ, ᐊᑦᑕᕐᓇᖅᑐᒦᓐᓂᕐᒥᒡᓗ ᑖᒃᑯᐊᓗ ᐃᒃᐱᖕᓂᐊᓃᑦ ᑕᒪᐃᓐᓄᑦ ᐊᑐᖅᑕᐅᓲᑦ 
ᖃᖓᑐᐃᓐᓇᒃᑯᑦ. ᐃᓕᓐᓂᐊᖅᑏᑦ ᐅᖃᐅᑎᒃᑭᑦ ᐅᖃᓪᓚᐅᑎᖃᕐᓂᐊᕋᔅᓯ ᑭᓇᒧᑦ 
ᐅᖃᓪᓚᒍᓐᓇᕐᒪᖔᑕ ᓇᑭᓪᓗ ᐃᑲᔪᕆᐊᖅᑕᐅᔪᓐᓇᕐᒪᖔᑕ ᑕᐃᒪᐃᓕᖅᐸᑕ.

ᖃᐅᔨᑎᓪᓗᒋᑦ ᐃᓕᓐᓂᐊᖅᑏᑦ  ᐊᑦᑕᕐᓇᙱᑦᑐᓂᒃ ᐃᓂᓂᒃ. ᓇᓗᓇᐃᖅᓯᓗᑎᑦ 
ᐊᑦᑕᕐᓇᙱᑦᑐᖅ ᐃᓂ ᐃᓂᒋᔭᐅᖕᒪᑦ ᑭᓇᑐᐃᓐᓇᖅ ᐊᑲᐅᒃᓴᕐᓗᓂ, ᐅᖃᖃᑎᖃᕈᓐᓇᕐᓗᓂ 
ᑭᓇᑐᐃᓐᓇᕐᒥᒃ ᐃᒃᐱᒋᔭᒥᓂᒃ, ᐅᕝᕙᓘᓐᓃᑦ ᓇᓂ ᑕᑎᒋᔭᒥᓂᒃ ᐱᖃᑎᖃᕈᓐᓇᕐᒪᖔᑕ. 
ᐅᖃᐅᑎᓗᒋᑦ ᐃᓕᓐᓂᐊᖅᑏᑦ ᓄᒫᓱᓕᕐᓂᕈᑎᒃ, ᓂᖖᒐᐅᒪᓕᕐᓂᕈᑎᒃ, ᐅᕝᕙᓘᓐᓃᑦ 
ᐊᑦᑕᕐᓇᖅᑐᒦᑉᐸᑕ, ᐊᑦᑕᕐᓇᖅᑐᒦᓐᓇᖖᒋᑦᑐᒨᕈᓐᓇᖅᐳᑦ ᐊᑲᐅᓯᕚᓪᓕᕐᓂᐊᕐᒪᑕ.

ᓇᓗᓇᐃᖅᓯᓗᑎᑦ ᐊᑦᑕᕐᓇᙱᑦᑐᖅ ᐃᓂ ᐊᓯᐊᓄᑦ ᐃᓄᖕᒧᑦ ᐊᔾᔨᒋᙱᑐᐃᓐᓇᕆᐊᖃᖅᐹ. 
ᐅᖃᐅᑎᒃᑭᑦ ᐃᓕᓐᓂᐊᖅᑏᑦ ᐊᑦᑕᓇᖖᒋᑦᑑᔪᓐᓇᖅᐳᖅ ᐊᖏᕐᕋᖓᑦ ᐅᕝᕙᓘᓐᓃᑦ 
ᐃᓕᓐᓂᐊᕐᕕᐊᕈᓯᖓ. ᓇᓗᓇᐃᖅᓯᓗᑎᑦᑕᐅᖅ ᐊᑦᑕᕐᓇᙱᑦᑑᔪᓐᓇᕆᕗᖅ ᐃᓄᒃ, ᓲᕐᓗ 
ᐃᓕᓴᐃᔨ ᐅᕝᕙᓘᓐᓃᑦ ᐊᑖᑕᑦᓯᐊᖓ. ᐊᐱᕆᓗᒋᑦ ᐃᓕᓐᓂᐊᖅᑏᑦ ᐃᓱᒪᔪᓐᓇᕐᒪᖔᑕ 
ᐊᓯᖏᓐᓂᒃ ᐊᑦᑕᕐᓇᙱᑦᑐᓂᒃ ᐃᓂᓂᒃ. ᑭᐅᔾᔪᑕᐅᔪᓐᓇᖅᑐᑦ ᐅᑯᓂᖓ ᐃᓚᖃᖅᐳᑦ:

	y ᐱᖃᓐᓇᕆᔭᑦ 
	y ᐆᒪᔪᖁᑎᒋᔭᐅᔪᑦ
	y ᐃᒡᓗᕈᓯᖓ
	y ᐃᓕᓐᓂᐊᕐᕕᒃ
	y ᐅᖃᓕᒫᒐᖃᕐᕕᒃ
	y ᐊᓐᓂᑭᑦᑐᕐᕕᒃ
	y ᐃᓚᔮᖓᑕ ᐊᖏᕐᕋᖓ
	y ᑐᒃᓯᐊᕐᕕᐅᕙᒃᑐᖅ, ᓲᕐᓗ ᑐᒃᓯᐊᕐᕕᒃ 
	y ᑲᒪᔨ ᐅᕝᕙᓘᓐᓃᑦ ᑕᐱᕇᑦ 

ᓇᓗᓇᐃᖅᓯᓗᑎᑦ ᐊᑦᑕᕐᓇᙱᑦᑐᒦᑦᑐᑦ ᐃᓂᐅᔪᑦ 
ᐊᔾᔨᒌᙱᓐᓂᖃᕐᓂᖏᓐᓂᒃ ᐃᓄᖕᓄᑦ, ᐊᒻᒪᓗ 
ᐊᑐᓂ ᐃᓕᓐᓂᐊᖅᑏᑦ ᐱᑕᖃᑐᐃᓐᓇᕆᐊᖃᖅᐳᑦ 
ᐊᔾᔨᒌᙱᑦᑐᓄᑦ  ᐅᐸᒍᒪᔭᖏᓐᓄᑦ ᐅᕝᕙᓘᓐᓃᑦ 
ᐃᓄᖕᓄᑦ ᐅᖃᖃᑎᒋᔪᒪᔭᖏᓐᓄᑦ ᐊᔾᔨᒌᙱᑦᑐᓂᒃ 

ᐃᒃᐱᖕᓂᐊᓂᖃᖅᑎᓪᓗᒋᑦ.

ᑐᓂᐅᖅᑲᐃᓗᑎᑦ ᐊᑕᐅᓯᕐᒥᒃ ᐊᔾᔨᖓᓂᒃ ᐱᓕᕆᐊᒃᓴᖅ 1 ᐊᑐᓂ 
ᐃᓕᓐᓂᐊᖅᑎᓄᑦ, ᐱᖃᓯᐅᑎᓗᒋᑦ ᑎᑎᕋᐅᑎᑦ ᐃᔅᓯᓖᑦ ᐅᕝᕙᓘᓐᓃᑦ 

ᑎᑎᕋᐅᑎᑦ ᐊᒥᐊᓖᑦ.

ᑲᔪᖏᖅᓴᕐᓗᒋᑦ ᐃᓕᓐᓂᐊᖅᑎᓂᒃ ᐃᓱᒪᒃᓴᖅᓯᐅᕈᑎᖃᖁᓪᓗᒋᑦ ᐃᓄᖕᓂᒃ 
ᓄᓇᓂᒡᓘᓐᓃᑦ ᐊᑦᑕᕐᓇᖅᑐᒦᑦᑕᐃᓕᒪᑎᑦᑎᔪᓂᒃ . ᑐᙵᓱᒃᑎᑕᐅᓗᑎᒡᓗ ᓄᒫᓱᓕᕌᖓᑕ, 
ᓂᖖᒐᐅᒪᓕᕌᖓᑕ, ᐊᑦᑕᕐᓇᖅᑐᒦᓕᕌᖓᑕ, ᐅᕝᕙᓘᓐᓃᑦ ᐊᓯᐊᒍᑦ ᐃᒃᐱᒋᔭᖃᓕᕌᖓᑕ. 
ᐊᐱᕆᓗᒋᑦ ᐃᓕᓐᓂᐊᖅᑏᑦ ᐱᔭᕇᖁᓗᒋᑦ ᑎᑎᕋᖅᑕᒥᖕᓂᒃ ᑐᑭᓯᒋᐊᕈᑎᒃᓴᖃᕐᓗᓂ. 
ᑕᐃᒪᓕ, ᑎᑎᖅᑐᒐᕐᓂᐊᖅᐳᑦ ᐊᔾᔨᙳᐊᒥᓂᒃ ᐊᑦᑕᓇᙱᑦᑐᒥᒃ ᐃᓂᖃᕐᓗᓂ. 
ᐃᓕᓐᓂᐊᖅᑏᑦ ᐊᑲᐅᒃᓴᙱᑉᐸᑕ ᑎᑎᖅᑐᒐᕆᐊᒃᓴᖅ ᐊᑦᑕᕐᓇᙱᑦᑐᒥ ᐃᓂᒋᔭᒥᓂᒃ, 
ᑎᑎᖅᑐᒐᕈᓐᓇᕐᒥᔪᑦ ᐊᔾᔨᓕᐅᖅᑕᐅᓯᒪᔪᖅ ᖃᓄᖅ ᐃᓱᒪᒻᒪᖔᑕ ᐊᑦᑕᓇᙱᑦᑐᖅ ᐃᓂᐅᔪᖅ 
ᖃᓄᐃᑦᑑᔭᕆᐊᖃᕐᒪᖔᖅ.

ᐱᕕᖃᖅᑎᑕᐅᓗᑎᒃ ᐃᓕᓐᓂᐊᖅᑏᑦ ᐱᔭᕇᖅᓯᔪᓐᓇᖁᓪᓗᒋᑦ ᐱᓕᕆᐊᒃᓴᒥᓂᒃ. 
ᐳᓚᕋᖃᑦᑕᕐᓗᑎᑦ ᐃᒡᓗᕈᓯᕐᒥ ᐊᑕᐅᓯᕐᒧᓪᓗ ᐃᑲᔪᖅᓱᐃᖃᑦᑕᕐᓗᑎᑦ ᐱᔭᕆᐊᖃᓕᕌᖓᑕ. 
ᑕᐃᒪᓕ, ᖃᐃᖁᔨᓗᑎᑦ ᖃᔅᓯᒐᓚᖕᓂᒃ ᐃᓕᓐᓂᐊᖅᑎᓂᒃ ᑐᓴᖅᑎᑦᑎᖁᓪᓗᒋᑦ 
ᑎᑎᖅᑐᒐᖅᑕᒥᓂᒃ ᑎᑎᕋᖅᑕᒥᓂᒡᓗ ᑎᑎᕋᖅᓯᒪᔪᑦ, ᓇᓗᓇᐃᔭᐃᔪᑦ ᖃᖓᒃᑯᑦ ᑕᐃᒪᓐᓇ 
ᐃᒃᐱᒍᓱᑐᐃᓐᓇᕆᐊᖃᕐᒪᖔᑕ ᑭᓇᒥᒡᓗ ᐅᖃᖃᑎᖃᕈᓐᓇᕐᒪᖔᑕ. ᐱᒻᒪᕆᐅᕗᖅ 
ᓇᓕᐊᑐᐃᓐᓇᖅ ᐅᖃᕈᒪᒍᑎᒃ ᐅᖃᕈᓐᓇᖅᑐᑦ. ᐅᖃᐅᑎᓗᒋᑦ ᐃᓕᓐᓂᐊᖅᑏᑦ ᐱᔭᕇᖅᓯᒪᔭᒥᓂᒃ 
ᑎᑎᕋᖅᓯᒪᔪᓂᒃ ᐱᓯᒪᑦᑎᓂᐊᕐᓂᕋᕐᓗᒋᑦ ᐃᖅᑲᐃᑎᑕᐅᖁᓪᓗᒋᑦ ᐊᑦᑕᕐᓇᙱᑦᑐᒦᓐᓂᖏᓐᓂᒃ.

ᐱᔭᕇᕐᓗᒍ ᐃᓕᓐᓂᐊᕈᑎᒃᓴᖅ ᓇᐃᓈᕐᓗᒍ ᐅᖃᖃᑎᒌᖕᓂᖅ ᐊᑦᑕᕐᓇᙱᑦᑐᓂᒃ 
ᐃᓂᒃᓴᓂᒃ. ᐃᖅᑲᐃᑎᓪᓗᒋᑦ ᐃᓕᓐᓂᐊᖅᑏᑦ ᐊᑦᑕᕐᓇᙱᑦᑐᑦ ᐃᓂᐅᔪᑦ ᐃᓂᒋᔭᐅᖕᒪᑕ 
ᐊᑲᐅᓈᖅᑐᒃᑯᑦ ᐃᑲᔪᖅᑐᖅᑕᐅᓪᓗᑕᓗ,  ᐊᔾᔨᒌᙱᑦᑐᓪᓗ ᐃᓄᐃᑦ ᐅᕝᕙᓘᓐᓃᑦ 
ᐃᓂᐅᔪᑦ ᐊᑦᑕᕐᓇᙱᑦᑐᒦᒍᓐᓇᕐᒪᑕ. ᐅᖃᐅᑎᓗᒋᑦ ᐃᓕᓐᓂᐊᖅᑏᑦ ᐊᔾᔨᒌᙱᑦᑐᑦ 
ᐃᓄᐃᑦ ᐊᔾᔨᒌᙱᑦᑐᓂᒃ ᐱᑕᖃᕐᓂᐊᕐᓂᖏᓐᓂᒃ ᐊᑦᑕᓇᖖᒋᑦᑐᓂᒃ ᐃᓂᖃᖅᑎᑦᑎᓗᑎᑦ,  
ᓇᓗᓇᐃᖅᓯᓗᑎᓪᓗ ᖃᓄᐃᖖᒋᒻᒪᑦ ᐅᖃᖃᑎᖃᕆᐊᒃᓴᖅ ᑕᑎᒋᔭᑦᑎᓐᓂᒃ ᓄᒫᓱᓕᕋᐃᒐᑦᑕ, 
ᓂᖖᒐᐅᒪᓕᕋᐃᒐᑦᑕ, ᐅᕝᕙᓘᓐᓃᑦ ᐊᑦᑕᓇᖅᑐᒦᓕᕋᐃᒐᑦᑕ.

ᐊᑎᖓᐱᓕᕆᐊᒃᓴᖅ 1        

ᐊᑦᑕᕐᓇᙱᑦᑐᒥ ᐃᓂᒋᔭᕋ

ᓕ
ᕆ

ᓕ
ᕆ
ᐊ
ᒃᓴᖅ

ᐃᒃᐱᒍᓱᓕᕌᖓᒪ , ᐊᑦᑕᓇᙱᑦᑐᒥ ᐃᓂᒋᔭᕋ ᐃᒪᓐᓇᐅᕗᖅ

 

ᐱᔾᔪᑎᒋᓪᓗᒍ 

 

ᐃᒃᐱᒍᓱᓕᕌᖓᒪ , ᐃᓄᒃ ᑕᑎᒋᔭᕋ ᐅᖃᖃᑎᒋᔪᓐᓇᖅᑕᕋ  

 

ᑭᒃᑯᓕᒫᑦ ᐊᔾᔨᒌᙱᑦᑐᓂᒃ ᐊᑦᑕᕐᓇᙱᑦᑐᓂᒃ ᐃᓂᖃᖅᐳᑦ ᐱᔾᔪᑎᒋᓪᓗᒍ 

ᐃᒃᐱᖕᓂᐊᓂᐅᔪᑦ ᐅᖃᐅᓯᖅ ᐊᑭᓐᓇᕐᒥᐅᑕᖅ
ᐱᕙᒌᔮᕐᓂᖅ:
ᐸᕐᓇᐃᓗᑎᑦ ᐃᓂᒃᓴᒥᒃ ᐃᓕᓐᓂᐊᕐᕕᐊᕈᓯᕐᒥ ᐅᖃᐅᓯᕐᓄᑦ ᐊᑭᓐᓇᕐᒥᐅᑕᓄᑦ, ᓲᕐᓗ 
ᑐᓴᒐᒃᓴᓄᑦ ᑎᑎᕋᕐᕕᒃᓴᖅ ᐅᕝᕙᓘᓐᓃᑦ ᐃᓂᒃᓴᖅ ᑕᕝᕙᓂ ᐊᑭᓐᓇᖅ.
1.	 ᐊᑕᐅᓯᕐᒥᒃ ᐊᔾᔨᓕᐅᕆᓗᑎᑦ ᐱᓕᕆᐊᒃᓴᖅ 2-ᒥᒃ ᐊᑐᓂ ᐃᓕᓐᓂᐊᖅᑎᓄᑦ.
2.	 ᑐᓂᓯᓗᑎᑦ ᓇᓗᓇᐃᒃᑯᑕᕐᓂᒃ ᐅᕝᕙᓘᓐᓃᑦ ᑎᑎᕋᐅᔭᒐᕐᓂᒃ ᑎᑎᕋᐅᔭᒐᕐᓂᒃ 

ᐃᓕᓐᓂᐊᖅᑎᓕᒫᓄᑦ.
3.	 ᐋᖅᑭᒃᓱᐃᓗᑎᑦ ᑎᑎᕋᐅᔭᖅᓯᒪᔪᒥᒃ ᐸᐃᑉᐹᒥᒃ.
4.	 ᐋᖅᑭᒃᓱᐃᓗᑎᑦ ᑎᑎᕋᖅᓯᒪᙱᑦᑐᓂᒃ ᐅᖃᐅᓯᕐᓂᒃ ᐊᑭᓐᓇᕐᒥᐅᑕᓂᒃ 

ᓇᓗᓇᐃᒃᑯᑕᖃᕐᓂᐊᖅᑐᓂᒃ ᐃᓕᓐᓂᐊᕈᑎᐅᑉ ᒪᓕᒡᓗᒍ.

ᐃᓕᓐᓂᐊᒐᒃᓴᖅ:
ᕿᒥᕐᕈᓗᒍ ᐅᓂᒃᑳᖅ ᐊᑖᑕ, ᑭᖑᓂᖃᓈᕆᕙᒋᑦ ᐃᓕᓐᓂᐊᖅᑎᓄᑦ. ᐊᐱᕆᓗᒋᑦ 
ᐃᓕᓐᓂᐊᖅᑏᑦ ᐃᓱᒪᒃᓴᖅᓯᐅᖁᓪᓗᒋᑦ ᐃᒃᐱᒋᔭᖏᓐᓂᒃ ᐃᑉᐱᒋᔭᐅᓚᐅᖅᑐᖅ ᐊᑖᑕᖓᓄᑦ 
ᐃᕐᓂᖓᓄᓪᓗ ᐊᔾᔨᒌᙱᑦᑐᓂᒃ ᖃᖓᑐᐃᓐᓇᒃᑯᑦ ᐅᓂᒃᑳᓕᐊᖑᑎᓪᓗᒍ. ᐱᔭᕆᐊᖃᖅᐸᑦ, 
ᑐᑭᒧᐊᒃᑎᑦᑎᓗᓂ ᐊᓯᐊᓂᒃ ᐅᖃᓕᒫᕐᓗᒍ ᓂᐱᖃᕐᓗᓂ ᐊᑖᑕ, ᑭᖑᓂᖃᓈᕆᕙᒋᑦ. 
ᖃᐃᖁᔨᓗᑎᑦ ᐃᓕᓐᓂᐊᖅᑎᓂᒃ ᑐᓴᖅᑎᑦᑎᖁᓪᓗᒋᑦ ᐊᔾᔨᒌᙱᑦᑐᓂᒃ ᐃᒃᐱᒋᔭᒥᓂᒃ 
ᐃᖅᑲᐅᒪᓗᑎᑦ, ᑲᔪᖏᖅᓴᐃᓗᑎᑦ ᐃᓕᓐᓂᐊᖅᑎᓂᒃ ᐃᑲᔪᖅᑐᐃᖁᓪᓗᒋᑦ ᑭᐅᔾᔪᑎᒥᓂᒃ 
ᓇᓗᓇᐃᖅᓯᔾᔪᑎᓂᒃ ᐅᓂᒃᑳᓕᐊᖑᓯᒪᔪᓂᒃ. ᑎᑎᕋᕐᓗᒋᑦ ᐃᓕᓐᓂᐊᖅᑏᑦ ᑭᐅᔾᔪᑎᖏᑦ 
ᑎᑎᕋᖅᓯᒪᔪᓄᑦ ᐸᐃᑉᐹᓄᑦ. ᑭᐅᔾᔪᑕᐅᔪᓐᓇᖅᑐᑦ ᐅᑯᓂᖓ ᐃᓚᖃᖅᐳᑦ:
	y ᐃᕐᓂᖓ ᐅᐱᒍᓱᓚᐅᖅᑐᖅ ᐃᖃᓗᒃᑲᒥ ᐃᓚᒌᑦ ᓂᕆᓚᐅᖅᑕᖓᓂᒃ (ᒪᒃᐱᒐᐃᑦ 2 – 3).
	y ᐃᕐᓂᖓ ᑲᑉᐱᐊᓱᓕᓚᐅᖅᑐᖅ ᑐᓴᕋᒥ ᖃᖓᑕᓲᖅ ᖃᓂᓪᓕᕙᓪᓕᐊᓕᕐᒪᑦ (ᒪᒃᐱᒐᐃᑦ 

6 – 7).
	y ᐊᑖᑕᖓ ᖁᕕᐊᓱᒍᓐᓃᓚᐅᖅᑐᖅ ᐃᓱᒪᒋᓪᓗᓂᒋᑦ ᐸᓂᖕᒥᓂᒃ ᑎᒍᓯᓂᖏᓐᓂᒃ 

(ᒪᒃᐱᒐᐃᑦ 12 – 13).
	y ᐃᕐᓂᖓ ᓂᖖᒐᐅᒪᓕᓚᐅᖅᑐᖅ ᓇᖕᒥᓂᖅ ᐅᖃᐅᓯᕐᒥᓂᒃ 

ᐅᖃᕈᓐᓇᖅᑎᑕᐅᙱᓐᓂᖓᓄᑦ (ᒪᒃᐱᒐᐃᑦ 20 – 21). 
	y ᐊᑖᑕᖓ ᐸᓯᔭᒃᓴᐅᓂᕋᓚᐅᖅᑐᖅ ᐃᕐᓂᕐᒥᓂᒃ ᐃᓕᓐᓂᐊᕐᕕᖕᒧᐊᖅᑎᑦᑎᓚᐅᕐᓂᖏᓐᓄᑦ 

(ᒪᒃᐱᒐᐃᑦ 22 – 23).

ᑕᐃᓯᓗᑎᑦ ᐊᔾᔨᒌᙱᑦᑐᓂᒃ ᐃᒃᐱᖕᓂᐊᓂᐅᔪᓂᒃ ᐊᐱᕆᓗᒋᓪᓗ ᐃᓕᓐᓂᐊᖅᑏᑦ 
ᑕᑯᒃᓴᐅᑎᑦᑎᖁᓪᓗᒋᑦ ᑮᓇᕐᒥᒍᑦ ᑕᑯᒃᓴᐅᑎᑦᑎᖁᓗᒋᑦ. ᐆᒃᑑᑎᒋᓗᒍ, 

ᐅᖃᕈᓐᓇᖅᑐᑎᑦ, “ᑕᑯᑎᓚᐅᖖᒐ ᖃᓄᖅ ᓄᒫᓱᓱᖒᒻᒪᖔᑕ,” 
ᐊᒻᒪᓗ ᐃᓕᓐᓂᐊᖅᑏᑦ ᓄᒫᓱᖖᒍᐊᕐᓗᑎᒃ. ᑕᐃᒪᐃᒃᑲᓐᓂᕐᓗᒍ 
ᑖᓐᓇ ᐱᓕᕆᐊᖑᔪᖅ ᖃᔅᓯᑲᓪᓚᖕᓂᒃ ᐃᒃᐱᒋᔭᖏᓐᓂᒃ ᐊᑖᑖ, 
ᑭᖑᓂᖃᓈᕆᕙᒋᒻᒦᑦᑐᓂᒃ. ᐊᑐᓂ ᑕᑯᒃᓴᐅᑎᑦᑎᓚᐅᖅᑎᓪᓗᒋᑦ, 
ᓇᐃᓈᕐᓗᒍ ᐅᖃᐅᓯᖃᕐᓗᑎᑦ ᐊᔾᔨᒌᙱᑦᑐᓂᒃ ᑮᓇᐅᑉ 
ᑕᑯᒃᓴᐅᓂᖏᓐᓂᒃ. ᐆᑦᑑᑎᒋᓗᒍ, ᐊᐱᕆᔪᓐᓇᖅᑐᑎᑦ, 
“ᖃᓄᐃᓕᓲᖑᕙ ᖃᓃᑦ ᓄᒫᓱᓕᕋᐃᒐᕕᑦ?” ᐅᕝᕙᓘᓐᓃᑦ, 
“ᖃᓄᖅ ᑮᓇᐃᑦ ᐊᓯᔾᔨᓲᖑᕙ ᖁᕕᐊᓱᒃᑎᓪᓗᑎᑦ?”

ᐊᑐᓂ ᐃᓕᓐᓂᐊᖅᑏᑦ ᑐᓂᓯᓗᒋᑦ ᐱᓕᕆᐊᒃᓴᖅ 
2-ᒥᒃ ᑎᑎᕋᐅᑎᓂᒃ ᐃᔅᓯᓕᖕᓂᒃ ᐊᒻᒪ 

ᐊᒥᐊᓕᖕᓂᒃ ᐊᔾᔨᒌᖖᒋᑦᑐᓂᒃ.  ᐊᐱᕆᓗᒋᑦ ᐃᓕᓐᓂᐊᖅᑏᑦ ᓂᕈᐊᖁᓪᓗᒋᑦ 
ᒪᕐᕉᖕᓂᒃ ᐃᒃᐱᖕᓂᐊᓂᐅᔪᓂᒃ ᑎᑎᕋᖅᓯᒪᔪᓂᒃ ᐃᒃᐱᖕᓂᐊᓂᐅᔪᓂᒃ ᐊᑖᑕᖓᑕ 
ᐃᕐᓂᖓᑕᓗ ᑕᕝᕙᓂ ᐊᑖᑕ, ᑭᖑᓂᖃᓈᕆᕙᒋᑦ. ᑕᐃᒪᓕ, ᐊᐱᕆᓗᒋᑦ ᐃᓕᓐᓂᐊᖅᑏᑦ 
ᑎᑎᖅᑐᒐᖁᓪᓗᒋᑦ ᐊᑐᓂ ᐃᒃᐱᒋᔭᖏᓐᓂᒃ  ᑮᓇᙳᐊᒃᑯᑦ. ᑲᔪᖏᖅᓴᕐᓗᒋᑦ 
ᐃᓕᓐᓂᐊᖅᑏᑦ ᐃᓱᒪᒃᓴᖅᓯᐅᖁᓪᓗᒋᑦ ᐊᔾᔨᒌᙱᑦᑐᓂᒃ ᑮᓇᐅᑉ ᖃᓄᐃᑦᑑᓂᖏᓐᓂᒃ 
ᐊᑐᓂ ᐃᒃᐱᒋᔭᖏᑕ (ᓲᕐᓗ, ᓄᒫᓱᒃᑐᖅ ᖃᓂᖓ ᐊᒻᒧᖓᓂᐊᖅᑐᖅ). ᓇᓗᓇᐃᖅᓯᕕᒋᓗᒋᑦ 
ᐃᓕᓐᓂᐊᖅᑏᑦ ᒪᕐᕉᓐᓂᒃ ᐃᑉᐱᓐᓂᐊᓂᐅᔪᓂᒃ ᓂᕈᐊᕐᓂᐊᕐᒪᑕ ᐃᓱᒪᔪᓐᓇᖅᑐᑎᒡᓗ 
ᒪᕐᕉᓐᓂᒃ ᑕᑯᓐᓇᒐᒃᓴᓂᒃ ᐃᑉᐱᓐᓂᐊᔾᔪᑎᒋᔪᓐᓇᖅᑕᒥᓂᒃ. ᐆᒃᑑᑎᒋᓗᒍ, ᑎᑎᕋᕈᓐᓇᖅᑐᑦ 
ᓂᖖᒐᐅᒪᔾᔪᑎᒋᔭᒥᓂᒃ (ᓲᕐᓗ, “ᓂᖖᒐᐅᒪᓕᖃᑦᑕᕋᒪ ᖃᑕᙳᑎᒐ ᐱᖁᑎᓐᓂᒃ ᑎᒍᓯᔭᕌᖓᑦ 
ᐅᕙᓐᓂᒃ ᐊᐱᕆᖅᑳᓚᐅᖅᑎᓐᓇᒍ.”).

ᓄᐊᑦᑎᓗᒋᑦ ᐱᓕᕆᐊᒃᓴᑦ 2. ᑭᖑᓂᐊᒍᑦ, ᐅᑭᑦᑎᓗᑎᑦ ᐊᑐᓂ ᑮᓇᖖᒍᐊᓂᒃ ᐃᓕᓐᓂᐊᖅᑎᑦ 
ᐱᓕᕆᐊᒃᓴᖏᓐᓂᒃ. ᑕᐃᒪᓕ, ᓴᓇᓗᑎᑦ ᐅᖃᐅᓯᕐᓂᒃ ᐊᑭᓐᓇᕐᒥᐅᑕᓂᒃ ᓇᓕᒧᒌᓕᖅᑎᑦᑎᓗᑎᒃ 
ᐊᔾᔨᒌᙱᑦᑐᓂᒃ ᐃᒃᐱᖕᓂᐊᓂᐅᔪᓂᒃ ᑭᒡᒐᖅᑐᖅᑕᐅᔪᓂᒃ ᑮᓇᖏᓐᓂ (ᓲᕐᓗ, ᓄᒫᓱᖕᓂᖅ, 
ᓂᖖᒐᐅᒪᓂᖅ, ᐅᐱᒍᓱᖕᓂᖅ). ᓴᖅᑭᔮᖅᑎᑦᑎᓗᑎᑦ ᐅᖃᐅᓯᕐᓂᒃ ᐊᑭᓐᓇᕐᒥᐅᑕᓂᒃ ᑎᑎᖅᑲᓂᒃ  
ᑮᓇᖏᓐᓂᒡᓗ ᑐᓴᒐᒃᓴᓄᑦ ᑎᑎᕋᕐᕕᖕᒥ ᐅᕝᕙᓘᓐᓃᑦ ᐃᓂᒃᓴᖃᙱᑦᑐᒥᒃ ᐊᑭᓐᓇᕐᒥᐅᑕᒥᒃ 
ᓴᖅᑭᑦᑎᖁᓪᓗᒋᑦ ᐃᒃᐱᖕᓂᐊᓂᒃᑯᑦ ᐅᖃᐅᓯᕐᓂᒃ ᐊᑭᓐᓇᕐᒥᐅᑕᒥᒃ. ᑎᓕᐅᖅᑕᐅᕗᑎᑦ 
ᐊᑐᒃᑲᓐᓂᖁᔭᐅᓪᓗᑎᑦ ᐱᓕᕆᐊᒃᓴᓄᑦ ᑎᑎᕋᖅᓯᒪᔪᓂᒃ 2-ᒥᒃ ᐊᔾᔨᒌᙱᑦᑐᓂᒃ ᑎᑎᕋᖅᓯᒪᔪᓂᒃ 
ᐃᑲᔪᕈᑕᐅᓂᐊᖅᑐᓂᒃ ᐃᓕᓐᓂᐊᖅᑎᓄᑦ ᐅᖃᐅᓯᕐᓂᒃ ᐋᖅᑭᒃᓱᐃᓂᕐᒥᒃ ᐊᔾᔨᒌᙱᑦᑐᓂᒃ 
ᐱᔭᕆᐊᑐᔪᓂᒡᓗ ᐃᒃᐱᖕᓂᐊᓂᐅᔪᓂᒃ.

ᐃᒃᐱᒋᔭᖏᑦ ᐆᒃᑐᕋᕐᓂᖅ
ᐱᕙᒌᔮᕐᓂᖅ:
1.	 ᑎᑎᕋᕐᓗᒋᑦ ᐊᔾᔨᒌᙱᑦᑐᑦ ᐃᒃᐱᒋᔭᑎᑦ ᐅᖃᐅᓯᐅᓯᒪᔪᑦ ᐊᑖᑕ, ᑭᖑᓂᖃᓈᕆᕙᒋᑦ  

ᒥᑭᔪᑯᓗᒃᑯᑦ ᐸᐃᑉᐹᒃᑯᑦ.

ᐃᓕᓐᓂᐊᕈᑎᒃᓴᖅ:
ᐱᒋᐊᕐᓗᑎᑦ ᕿᒥᕐᕈᓗᒋᑦ ᐃᓚᖏᑦ ᐃᒃᐱᖕᓂᐊᓂᐅᔪᑦ ᐅᖃᐅᓯᐅᓯᒪᔪᑦ ᑭᖑᓪᓕᕐᒥ 
ᐃᓕᓐᓂᐊᕈᑎᒥ, ᓲᕐᓗ ᓲᕐᓗ ᓂᖖᒐᐅᒪᓂᖅ, ᓄᒫᓱᖕᓂᖅ, ᐅᐱᒍᓱᖕᓂᕐᓗ. ᐊᐱᕆᓗᒋᑦ 
ᐃᓕᓐᓂᐊᖅᑏᑦ ᐅᑯᓂᖓ:
	y ᖃᓄᖅ ᐃᓄᐃᑦ ᑕᑯᒃᓴᐅᑎᑦᑎᕙᒃᐸᑦ ᐃᒃᐱᒋᔭᒥᓂᒃ ᓲᕐᓗ ᖁᕕᐊᓱᙱᓐᓂᕐᒥᒃ 

ᐅᕝᕙᓘᓐᓃᑦ ᓂᖖᒐᐅᒪᓂᕐᒥᒃ?
	y ᐃᓄᐃᑦ ᑕᑯᒃᓴᐅᑎᑦᑎᕙᒃᐸᑦ ᐃᒃᐱᒋᔭᒥᓂᒃ ᐊᑕᐅᓯᕐᒥᒃ ᑎᒥᖓᑕ ᐃᓚᖓᓂᒃ, 

ᐅᕝᕙᓘᓐᓃᑦ ᐊᔾᔨᒌᙱᑦᑐᓂᒃ ᑎᒥᖓᑕ ᐃᓚᖏᓐᓂᒃ ᐊᑐᕈᓐᓇᖅᐹᑦ?

ᐅᖃᐅᑎᓗᒋᑦ ᐃᓕᓐᓂᐊᖅᑏᑦ ᓵᓚᒃᓴᖖᒍᐊᕐᓂᕋᕐᓗᒋᑦ. ᐃᓕᓐᓂᐊᖅᑏᑦ ᓴᖅᑭᔮᖅᑎᑦᑎᖁᓗᒋᑦ 
ᑕᐃᒫᒃ ᐅᖃᐅᔾᔭᐅᑉᐸᑕ ᖃᓄᐃᓕᖓᒐᔭᕐᒪᖔᑕ. ᐅᖃᕐᓗᑎᑦ:

ᓵᓚᒃᓴᖖᒍᐊᖁᕙᒋᑦ ᓵᓚᒃᓴᕋᓱᒃᑐᖃᖅᑎᓪᓗᒍ, ᐊᖏᔪᒥᒡᓗ ᓵᓚᒃᓴᐅᓯᐊᖖᒍᐊᖅᑐᑎᑦ. ᒫᓐᓇ, 
ᑕᑯᑎᓚᐅᙵ ᖃᓄᖅ ᑭᐅᔪᓐᓇᕐᒪᖔᖅᐱᑦ ᑕᒪᑐᒧᖓ ᑐᓴᒐᒃᓴᒧᑦ. ᖃᓄᖅ ᐃᓱᒪᕕᑦ? 
ᖁᕕᐊᓱᒃᐲᑦ? ᓂᕆᐅᖖᒋᓈᖅᑕᐅᕕᑦ? ᖃᓄᖅ ᑮᓇᐃᑦ ᐊᓯᔾᔨᖅᐸᒃᐸ? ᐃᓛᓪᓕᑭᐊᖅ ᑕᓖᒃᑭᒃ 
ᓂᐅᒃᑭᓪᓗ? ᐸᑦᑕᒃᑐᖅᐲᑦ? ᕿᒡᒋᖅᑕᖅᐱᑦ?

ᐅᖃᐅᑎᓗᒋᑦ ᐃᓕᓐᓂᐊᖅᑏᑦ ᐃᓚᐅᓂᐊᕐᓂᕋᕐᓗᒋᑦ ᑕᐃᔭᐅᔪᒥ ᐆᒃᑐᕋᖃᑦᑕᕐᓂᕐᒥᒃ. 
ᓇᓗᓇᐃᖅᓯᓗᑎᑦ ᑕᒪᑐᒥᖓ ᑕᑯᕋᓐᓈᖅᑎᑦᑎᓗᑎᑦ, ᐊᑕᐅᓯᖅ ᐃᓄᒃ ᑎᒥᒥᒃᑯᑦ 
ᐆᒃᑐᕋᖃᑦᑕᖅᐳᖅ, ᐊᓯᖏᓪᓕ ᐃᓄᐃᑦ ᓇᓚᐅᑦᑖᖅᑎᓪᓗᒋᑦ ᑭᓱᒥᒃ ᐃᔾᔪᐊᖅᓯᖕᒪᖔᑦ. 
ᐅᖃᐅᑎᓗᒋᑦ ᐃᓕᓐᓂᐊᖅᑏᑦ ᑕᑯᓐᓇᖅᑎᓪᓗᒋᑦ “ᑕᕐᕆᔮᒃᓴᓕᐊᖑᓲᖅ” ᑎᒥᒥᒃᑯᑦ 
ᑮᓇᒥᒍᓪᓗ ᑕᑯᒃᓴᐅᑎᓪᓗᒋᑦ, ᐃᑲᔪᕈᑕᐅᓂᐊᖅᑐᓂᒃ ᓇᓚᐅᒃᑖᖅᑐᓄᑦ, ᑕᐃᒃᑯᐊᓗ 
ᓂᐱᖃᕆᐊᖃᖖᒋᑦᑐᖅ ᐅᕝᕙᓘᓐᓃᑦ ᐅᖃᐅᓯᕐᓂᒃ ᐊᑐᕈᓐᓇᖖᒋᑦᑐᖅ.

ᑕᑯᒃᓴᐅᑎᑦᑎᓗᑎᑦ ᖃᓄᖅ ᐆᒃᑐᕋᕈᓐᓇᕐᒪᖔᑕ, ᓲᕐᓗ ᑐᒃᑲᕆᐊᓕᖖᒍᐊᕐᓗᑎᒃ ᐅᕝᕙᓘᓐᓃᑦ 
ᓂᕆᖖᒍᐊᕐᓗᓂ ᐃᑭᐊᕐᒥᓕᖕᒥᒃ. ᐃᓕᓐᓂᐊᖅᑏᑦ ᓇᓚᐅᑦᑖᖁᓗᒋᑦ ᑭᓱᒥᒃ ᐆᒃᑐᕋᕐᒪᖔᖅᐱᑦ.

ᐆᒃᑐᕋᑲᑕᖕᓂᕐᒥᒃ ᐱᒋᐊᕐᓗᑎᒃ. ᓂᕈᐊᕐᓗᑎᑦ ᐱᖖᒍᐊᕐᓂᐊᖅᑐᒥᒃ  ᐊᐱᕆᓗᒋᓪᓗ 
ᓂᕈᐊᖁᓗᒋᑦ ᐊᑕᐅᓯᕐᒥᒃ ᐃᒃᐱᒋᔭᕐᓂᒃ ᑎᑎᕋᖅᓯᒪᔪᓂᒃ ᐸᐃᑉᐹᒥ ᐋᖅᑭᒃᓱᓚᐅᖅᑕᕐᓂᒃ 
ᐃᓕᓐᓂᐊᕈᑎᒃᓴᐅᑉ ᓯᕗᓂᐊᓂ. ᑕᐃᒪᓕ, ᐱᖖᒍᐊᖅᑎ ᑕᑯᒃᓴᐅᑎᑦᑎᓪᓗᓂ ᐃᒃᐱᒋᔭᒥᓂᒃ 
ᐊᑐᕐᓗᓂ ᐅᖃᓪᓚᙱᓪᓗᓂ ᓂᐱᖃᙱᓪᓗᓂᓘᓐᓃᑦ. ᑲᔪᓯᑎᓪᓗᒍ ᐱᙳᐊᕐᓂᖅ 
ᐊᑐᓂ ᐃᓕᓐᓂᐊᖅᑏᑦ ᑕᑯᒃᓴᐅᑎᑦᑎᔪᓐᓇᖅᓯᓇᓱᐊᕐᓂᖏᓐᓂ ᐃᒃᐱᒋᔭᒥᓂᒃ. ᑕᐃᒪᓕ, 
ᐅᖃᒪᐅᑎᖃᑲᐃᓐᓇᖅᑎᓪᓗᒋᑦ ᐃᓕᓐᓂᐊᖅᑎᑦ. ᐅᖃᖃᑎᒌᒍᑕᐅᔪᓐᓇᖅᑐᑦ ᐊᐱᖅᑯᑏᑦ 
ᐅᑯᓂᖓ ᐃᓚᖃᖅᐳᑦ:
	y ᖃᓄᖅ ᐃᒃᐱᒋᔭᐅᓚᐅᖅᐸ ᐆᒃᑐᕋᕐᓂᖅ ᐊᔾᔨᒌᙱᑦᑐᓂᒃ ᐃᒃᐱᖕᓂᐊᓂᐅᔪᓂᒃ 

ᐅᖃᐅᓯᕐᓂᒃ ᐊᑐᙱᓪᓗᓂ ᓂᐱᖃᙱᓪᓗᓂᓘᓐᓃᑦ?

	y ᑭᓱᓂᒃ ᓇᓗᓇᐃᒃᑯᑕᓂᒃ ᐊᑐᓚᐅᖅᐱᑦ ᓇᓚᐅᑦᑖᕈᓐᓇᖁᓪᓗᑎᑦ ᐃᒃᐱᒋᔭᖏᓐᓂᒃ 
ᐃᓕᓐᓂᐊᖃᑎᑎᑦ ᐆᒃᑐᕋᖅᑎᓪᓗᒋᑦ?

	y ᓱᒻᒪᑦ ᐱᒻᒪᕆᐅᕙ ᑭᓇᑐᐃᓐᓇᕐᒥᒃ ᑕᑯᓗᓂ ᖃᐅᔨᓗᓂᓗ ᖃᓄᖅ ᐃᒃᐱᒍᓱᖕᒪᖔᑦ?

ᐱᔭᕇᕐᓗᒍ ᐃᓕᓐᓂᐊᕈᑎᒃᓴᖅ ᐱᕕᖃᖅᑎᑦᑎᓗᒋᑦ ᐃᓕᓐᓂᐊᖅᑏᑦ ᐃᓱᒪᒋᔭᒥᓂᒃ 
ᐅᖃᐅᓯᖃᕈᓐᓇᕐᓗᑎᒃ ᐊᐱᖅᑯᑎᒃᓴᓂᒡᓗᑎᒡᓘᓐᓃᑦ ᖃᓄᐃᓕᐅᕐᓂᖓᑕ ᒥᒃᓵᓄᑦ.

ᑎᑎᖅᑐᒐᖅ
ᐱᕙᒌᔮᕐᓂᖅ:
1.	 ᑎᑎᕋᕐᓗᒋᑦ ᑭᓱᑐᐃᓐᓇᐃᑦ (ᑕᑯᓗᒋᑦ ᐊᑖᓂ) ᐃᓚᒋᔭᐅᒐᔪᒃᑐᑦ ᑎᑎᕋᐅᔭᖅᑐᓄᑦ 

ᖃᓄᐃᑦᑑᓂᕐᓂᒃ ᐸᐃᑉᐹᕐᔪᐊᒃᑯᑦ.
2.	 ᐊᑕᐅᓯᕐᒥᒃ ᐊᔾᔨᓕᐅᕆᓗᑎᑦ ᐱᓕᕆᐊᒃᓴᖅ 3-ᒥᒃ ᐊᑐᓂ ᐃᓕᓐᓂᐊᖅᑎᓄᑦ.
3.	 ᑐᓂᓯᓗᑎᑦ ᑎᑎᕋᐅᑎᓂᒃ ᐃᔅᓯᓕᖕᓂᒃ ᐊᔾᔨᒌᖖᒋᑦᑐᓂᒡᓗ ᑕᖅᓴᓕᖕᓂᒃ 

ᐃᓕᓐᓂᐊᖅᑎᓕᒫᓄᑦ.

ᐃᓕᓐᓂᐊᒐᒃᓴᖅ:
ᓇᓗᓇᐃᖅᓯᓗᑎᑦ ᐃᓕᓐᓂᐊᖅᑎᓄᑦ ᑎᑎᕋᖅᑎ ᐃᒃᓯᕙᓚᐅᙱᓐᓂᖓᓂ ᑎᑎᕋᕐᓂᐊᕐᓗᓂ 
ᐅᖃᓕᒫᒐᕐᒥᒃ, ᐊᒥᓱᓂᒃ ᐸᕐᓇᐃᔭᕆᐊᖃᕐᒪᑦ ᑕᐃᒪᐃᑉᐸᑦ. ᐱᒋᐊᓚᐅᙱᓐᓂᖏᓐᓂ 
ᐅᓂᒃᑳᒥᓂᒃ, ᐊᒥᓱᑦ ᑎᑎᕋᖅᑎᐅᔪᑦ ᓴᓇᕙᒃᐳᑦ ᑎᑎᕋᐅᔭᖅᓯᒪᔪᓂᒃ ᐊᑐᓂ 
ᑕᑯᒃᓴᐅᓂᐊᖅᑐᖅ ᐅᓂᒃᑳᒥᓂ. ᓇᓗᓇᐃᖅᓯᓗᑎᑦ ᑎᑎᖅᑐᒐᖅ ᓇᓗᓇᐃᖅᓯᒻᒪᑦ 
ᑕᕐᕆᔭᓕᐊᖑᓯᒪᔪᖅ ᐅᓂᒃᑳᓕᐊᒥ ᓇᓗᓇᐃᔭᖅᓯᒪᑦᑎᐊᖅᑐᒥᒃ.

ᑕᑯᒃᓴᐅᑎᑦᑎᓗᑎᑦ  ᐸᐃᑉᐹᕐᔪᐊ ᐱᕙᒌᔭᖅᑲᐅᔭᐃᑦ ᐃᓕᓐᓂᐊᕐᓂᐅᑉ ᓯᕗᕐᖓᓂ. 
ᓇᓗᓇᐃᔭᕐᓗᒍ ᐃᓕᓐᓂᐊᖅᑎᓄᑦ ᑭᓇᖖᒍᐊᒥᒃ ᑎᑎᖅᑐᒐᕐᓂᒃ ᐱᖃᓯᐅᔾᔨᓂᐊᕐᒪᑦ 
ᑭᓇᖖᒍᐊᑉ:

	y ᐅᑭᐅᖏᑦ, ᐊᑎᖓ, 
ᐊᖑᑕᐅᒻᒪᖔᑦ ᐊᕐᓇᐅᒻᒪᖔᓪᓗ

	y ᑕᑯᓐᓇᕐᓂᖓ
	y ᐃᓚᔮᖏᑦ
	y ᐊᔪᙱᑕᖏᑦ

	y ᐃᒃᐱᒋᔭᖏᑦ ᐃᓕᖅᑯᓯᖏᑦ
	y ᐃᓅᓯᖓ ᐱᒋᐊᕐᓂᖓᓂ ᐅᓂᒃᑳᑉ .
	y ᐃᓅᓯᖓ ᐅᓂᒃᑳᑉ ᐃᓱᐊᓂ
	y ᐊᑐᖅᓯᒪᔭᖏᑦ ᐅᓂᒃᑳᒥ 

ᐅᖃᐅᑎᓗᒋᑦ ᐃᓕᓐᓂᐊᖅᑏᑦ ᑕᒪᑐᒧᖓ 
ᐱᓕᕆᐊᖑᔪᒧᑦ, ᓴᓇᓂᐊᕐᒪᑕ ᑎᑎᖅᑐᒐᕐᒥᒃ 
ᐊᑖᑕᒧᑦ ᐃᕐᓂᕐᒧᓪᓘᓐᓃᑦ ᑕᕝᕙᙵᑦ ᐊᑖᑕ, 
ᑭᖑᓂᖃᓈᕆᕙᒋᑦ. ᑐᓂᐅᖅᑲᐃᓗᑎᑦ 
ᐊᑕᐅᓯᕐᒥᒃ ᐱᓕᕆᐊᒃᓴᖅ 3-ᒥᒃ ᐊᑐᓂ 
ᐃᓕᓐᓂᐊᖅᑎᓄᑦ. ᐃᓕᓐᓂᐊᖅᑏᑦ 
ᐱᒋᐊᕐᓂᐊᖅᑐᑦ ᑎᑎᕋᕐᓗᑎᒃ ᐅᓂᒃᑳᑉ 
ᐊᑎᖓᓂᒃ ᑭᓇᖖᒍᐊᑉ ᐊᑎᖓᓂᒃ 
(ᐊᑖᑕᖓ ᐃᕐᓂᖓᓘᓐᓃᑦ) 

ᑎᑎᖅᑐᒐᕐᓗᑎᒡᓗ ᓂᕈᐊᖅᑕᒥᓂᒃ 
ᑕᕐᕆᔭᓕᐊᖑᓯᒪᔪᒥᒃ. 
ᑕᐃᒪᓕ, ᐃᓕᓐᓂᐊᖅᑏᑦ 
ᐱᔭᕇᖅᓯᓂᐊᖅᑐᑦ 

ᐊᒥᐊᒃᑯᖏᓐᓂᒃ ᑎᑎᕋᐅᔭᖅᑕᐅᓯᒪᔪᓂᒃ ᐊᑐᕐᓗᑎᒃ ᑐᑭᓯᒋᐊᕈᑎᒃᓴᐅᔪᓂᒃ ᑕᕝᕙᙵᑦ ᐊᑖᑕ, 
ᑭᖑᓂᖃᓈᕆᕙᒋᑦ. ᕿᒥᕐᕈᓗᒋᑦ ᐊᑐᓂ ᐃᓚᖏᑦ ᐱᓕᕆᐊᒃᓴᑦ ᐃᓕᓐᓂᐊᖅᑏᑦ ᐱᖃᑎᒋᓗᒋᑦ 
ᖃᐅᔨᒪᑦᑎᐊᕐᓗᒋᓪᓗ ᐃᓕᓐᓂᐊᖅᑏᑦ ᑐᑭᓯᐅᒪᑦᑎᐊᕋᓗᐊᕐᒪᖔᑕ ᖃᓄᖅ ᐱᔭᕇᖅᓯᔪᓐᓇᕐᒪᖔᑕ 
ᑎᑎᕋᐅᔭᖅᓯᒪᔭᒥᓂᒃ.

ᐱᕕᖃᖅᑎᓪᓗᒋᑦ ᐃᓕᓐᓂᐊᖅᑏᑦ ᐱᔭᕇᖅᓯᔪᓐᓇᖁᓪᓗᒋᑦ ᐱᓕᕆᐊᒃᓴᒥᓂᒃ. ᐳᓚᕋᖃᑦᑕᕐᓗᑎᑦ 
ᐃᓕᓐᓂᐊᕐᕕᐊᕈᓯᕐᒥ ᐊᑕᐅᓯᕐᒥᓪᓗ ᐃᑲᔪᖅᓱᐃᖃᑦᑕᕐᓗᑎᑦ ᐱᔭᕆᐊᖃᓕᕌᖓᑕ. ᐱᓕᕆᐊᖑᔪᖅ 
ᐃᓱᓕᑉᐸᑦ, ᓄᐊᓪᓗᒋᑦ ᐱᓕᕆᐊᒃᓴᓂᒃ ᑕᑯᒃᓴᐅᑎᓪᓗᒋᓪᓗ ᑕᑯᒃᓴᐅᔪᒥ ᐃᓕᓐᓂᐊᕐᕕᐊᕈᓯᕐᒥ.

ᖃᐅᔨᒪᒋᑦ: ᒪᓕᒃᑐᒋᑦ ᐃᓕᓐᓂᐊᖅᑎᖁᑎᑎᑦ ᐃᓕᓐᓂᐊᕆᐊᖃᕐᓂᖏᑦ, ᑕᒪᓐᓇ 
ᐱᔭᕇᖅᑕᐅᔪᓐᓇᕐᒥᔪᖅ ᐃᓕᓐᓂᐊᖅᑎᓕᒫᓄᑦ ᐱᓕᕆᐊᖑᓗᓂ.



29inhabitmedia.com

ᐊ
ᑖᑕ ᐅ

ᖓ
ᓕ
ᖅ
ᑕᒋᑦ ᓴᖅ

ᑭᑎ
ᑕᒃᓴᖅ

 ᐱ
ᓕ
ᕆ

ᓕ
ᕆ
ᐊ
ᒃᓴᖅ

 3

ᑕᐃᒎᓯᖓ ᐅᓂᒃᑳᑉ:  

 

ᑭᓇᖖᒍᐊᑉ ᐊᑎᖓ: 

 

ᑭᒃᑰᕙᑦ ᑭᓇᖖᒍᐊᑉ ᐃᓚᔮᖏᑦ? 

 

 

ᑭᓲᕙᑦ ᑭᓇᖖᒍᐊᑉ ᐊᔪᖖᒋᑕᖏᑦ? 

 

 

 

ᑭᓱᒥᒃ ᖁᕕᐊᒋᔭᖃᖅᐸ ᑭᓇᖖᒍᐊᖅ ᐅᕝᕙᓘᓐᓃᑦ ᖁᕕᐊᑦᑕᒋᒍᑎᒋᕙᒃᑕᖏᓪᓗ? 

 

 

ᑭᓱᒥᒃ ᓄᒫᓱᒍᑎᖃᖅᐸ ᑭᓇᖖᒍᐊᖅ  ᐅᕝᕙᓘᓐᓃᑦ ᓂᖖᒐᐅᑎᖃᓲᖑᕙ? 

 

 

ᖃᓄᖅ ᐃᒃᐱᒍᓱᒃᐸ ᑭᓇᖖᒍᐊᖅ ᐱᒋᐊᕐᓂᖓᓂ ᐅᓂᒃᑳᑉ? ᓱᒻᒪᑦ ᑕᐃᒪᓐᓇ ᐃᓱᒪᕙᑦ? 

 

 

 

ᖃᓄᖅ ᑭᓇᖖᒍᐊᖅ  ᐃᒃᐱᒋᔭᖏᑦ ᐊᓯᔾᔨᖅᐸᒃᐸᑦ ᐅᓂᒃᑳᖅ ᐃᓱᓕᒃᑎᓪᓗᒍ? ᓱᒻᒪᑦ ᑕᐃᒪᓐᓇ 

ᐃᓱᒪᕙᑦ?

ᐱᓕᕆᐊᒃᓴᖅ 3        

ᑭᓇᖖᒍᐊᒥᒃ ᑎᑎᖅᑐᒐᕐᓂᖅ
ᐊᑎᖓ

ᖃᐃᖁᔭᐅᓯᒪᔪᖅ ᐅᖃᓪᓚᒋᐊᖅᓯᒪᔪᖅ
ᐱᕙᒌᔮᕐᓂᖅ:
1.	ᕿᒥᕐᕈᓗᒋᑦ ᐃᓗᓕᖏᑦ ᐃᓚᓕᐅᔾᔭᐅᓯᒪᔪᑦ ᐱᒋᐊᕐᓂᖓᓂ ᑖᔅᓱᒪ ᐊᑐᐊᒐᐅᑉ 

ᓯᕗᓂᐊᓂ ᐋᖅᑭᒃᓱᐃᓚᐅᙱᓐᓂᕐᓂ ᑖᔅᓱᒥᖓ ᐃᓕᓐᓂᐊᕈᑎᒃᓴᒥᒃ ᐃᓕᓐᓂᐊᖅᑎᓄᑦ.
2.	 ᑎᑭᐅᑎᓗᑎᑦ ᑭᓇᑐᐃᓐᓇᕐᒧᑦ ᓄᓇᔅᓯᓐᓂ ᐅᖃᖃᑎᖃᕈᒪᑐᐃᓐᓇᕆᐊᓕᖕᒧᑦ 

ᐃᓕᓐᓂᐊᖅᑎᖁᑎᑎᑦ ᒥᒃᓵᓄᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᑐᓄᑦ ᐅᕝᕙᓘᓐᓃᑦ 
ᐃᓄᐃᑦ ᐃᓕᖅᑯᓯᖓᑕ ᒥᒃᓵᓄᑦ, ᐅᖃᐅᓯᖓᑕ, ᐱᖅᑯᓯᑐᖃᓂᒡᓗ. ᑖᓐᓇ 
ᐃᓐᓇᐅᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᐱᖅᑯᓯᑐᖃᖅᑎᒍᑦ ᖃᐅᔨᒪᓂᖃᖅᑐᖅ. 
ᐅᖃᐅᓯᖃᕐᓗᑎᑦ ᐃᑲᕐᕋᖓᓂᒃ ᐳᓛᕆᐊᖁᓪᓗᒋᑦ ᐃᓕᓐᓂᐊᕐᕕᔅᓯᓐᓄᑦ.

3.	 ᓇᓗᓇᐃᖅᓯᓗᑎᑦ ᖃᐃᖁᔭᐅᓯᒪᔪᒧᑦ ᐅᖃᓪᓚᒃᑎᒧᑦ ᓇᓕᐊᖕᓂᒃ ᐅᖃᐅᓯᒃᓴᓂᒃ 
ᐅᖃᐅᓯᖃᕐᓂᐊᕐᒪᖔᑕ ᐃᓕᖕᓄᑦ ᐃᓕᓐᓂᐊᖅᑎᓄᓪᓗ.  ᐃᓕᓐᓂᐊᖅᑏᑦ 
ᐊᐱᕆᔪᒪᑐᐃᓐᓇᕆᐊᖃᖅᑕᑎᑦ ᐊᐱᖅᑯᑎᒃᓴᖏᓐᓂᒃ ᓯᕗᕐᖓᒍᑦ ᑐᓴᖅᑎᑦᑎᓗᑎᓪᓗ 
ᑕᒪᒃᑯᓂᖓ ᐊᐱᖅᑯᑕᐅᓂᐊᖅᑐᑦ ᐅᖃᖅᑎᒧᑦ ᐳᓛᕆᐊᓚᐅᙱᓐᓂᖏᓐᓂ 
ᐃᓕᓐᓂᐊᕐᕕᔅᓯᓐᓄᑦ.

ᐃᓕᓐᓂᐊᒐᒃᓴᖅ:
ᐅᖃᓪᓚᒋᐊᖅᑐᖅᓯᒪᔪᖅ ᖃᐅᔨᒪᔭᒥᓂᒃ ᑐᓴᖅᑎᑦᑎᓂᐊᖅᑐᖅ ᐃᓕᓐᓂᐊᖅᑎᓄᑦ. 
ᐱᕕᒃᓴᖃᑦᑎᐊᕋᓗᐊᕐᒪᖔᑦ ᑲᑎᒪᓂᐅᑉ ᐃᓱᐊᓂ ᐃᓕᓐᓂᐊᖅᑏᑦ ᐊᐱᖅᓱᕈᓐᓇᖁᓪᓗᒋᑦ 
ᐅᖃᖅᑎᐅᓂᐊᖅᑐᒥᒃ.

ᐊᐃᖓᐃ ᖃᐅᑕᒫᖅᓯᐅᑎ
ᐱᕙᒌᔮᕐᓂᖅ:
1.	 ᐊᑕᐅᓯᕐᒥᒃ ᓴᖅᑮᓗᑎᑦ ᐱᓕᕆᐊᒃᓴᖅ 4-ᒥᒃ ᐊᑐᓂ ᐃᓕᓐᓂᐊᖅᑎᓄᑦ.

ᐃᓕᓐᓂᐊᒐᒃᓴᖅ:
ᓇᓗᓇᐃᖅᓯᓗᑎᑦ ᐃᓕᓐᓂᐊᖅᑎᓄᑦ ᐱᓕᒻᒪᒃᓴᕐᓂᐊᕐᒪᑕ ᐊᔾᔨᐅᖏᑦᑐᒥᒃ ᑎᑎᕋᕆᐅᖅᓴᓂᕐᒥᒃ 
ᑕᐃᔭᐅᔪᒥᒃ ᖃᐅᑕᒫᖅᓯᐅᑎᒃᑯᑦ ᑎᑎᕋᕆᐅᖅᓴᓂᕐᒥᒃ. ᐅᖃᖃᑎᖃᕐᓗᑎᑦ ᐃᓕᓐᓂᐊᖅᑎᓂᒃ 
ᖃᐅᑕᒫᖅᓯᐅᑎᐅᑉ ᒥᒃᓵᓄᑦ. ᐅᖃᖃᑎᒌᒍᑕᐅᔪᓐᓇᖅᑐᑦ ᐊᐱᖅᑯᑏᑦ ᐅᑯᓂᖓ ᐃᓚᖃᖅᐳᑦ:
	y ᑭᓲᕙ ᖃᐅᑕᒫᖅᓯᐅᑎ? (ᐃᓄᐃᑦ ᑎᑎᕋᕐᕕᒋᕙᒃᑕᖓᑦ ᐃᓱᒪᒋᔭᒥᓂᒃ, ᐃᒃᐱᒋᔭᒥᓂᒃ, 

ᐊᒻᒪᓗ ᐃᓱᒪᒋᔭᒥᓂᒃ.)
	y ᑭᓇ ᐅᖃᓕᒫᕆᐊᖃᖅᐸ ᖃᐅᑕᒫᖅᓯᐅᑎᓂᒃ? (ᐃᓄᒃ ᑎᑎᕋᓚᐅᖅᑐᖅ 

ᖃᐅᑕᒫᖅᓯᐅᑎᓂᒃ; ᐊᒥᓲᓂᖅᓴᐃᑦ ᐃᓄᐃᑦ ᑕᐃᒪᐃᒍᒪᓲᖑᕗᑦ ᑎᑎᕋᖃᑦᑕᖅᑕᖏᑦ 
ᑲᖖᒍᓇᖅᑎᖃᑦᑕᕐᓗᒋᑦ.)

	y ᑭᓱᓂᒃ ᐃᓄᐃᑦ ᑎᑎᕋᖃᑦᑕᖅᐸᑦ ᖃᐅᑕᒫᖅᓯᐅᑎᒥᖕᓂᒃ? (ᐃᒃᐱᒋᔭᖏᑦ, 
ᐃᒃᐱᖕᓂᐊᒋᔭᖏᑦ, ᐃᓱᒪᒋᔭᖏᑦ.)

ᓇᓗᓇᐃᔭᕐᓗᒋᑦ ᐃᓕᓐᓂᐊᖅᑏᑦ ᑎᑎᕋᕐᓂᐊᕐᒪᑕ ᖃᐅᑕᒫᖅᓯᐅᑎᓂᒃ ᐊᑖᑕᖓᑕ 
ᐃᓱᒪᒋᔭᖓᒍᑦ ᐅᕝᕙᓘᓐᓃᑦ ᐃᕐᓂᖅ ᐅᕙᓂ ᐊᑖᑕ, ᑭᖑᓂᖃᓈᕆᕙᒋᑦ. ᑎᑎᕋᖅᓯᒪᔪᑦ 
ᑐᕌᖓᔭᕆᐊᖃᖅᐳᑦ ᐃᓱᒪᒋᔭᖏᓐᓄᑦ, ᐃᒃᐱᒋᔭᖏᓐᓄᑦ, ᐊᒻᒪ ᐊᑐᖅᓯᒪᔭᖏᑦ 
ᓂᕈᐊᖅᑕᐅᓯᒪᔪᖅ ᑭᓇᖖᒍᐊᒥ. ᐅᖃᐅᑎᓗᒋᑦ ᐃᓕᓐᓂᐊᖅᑏᑦ ᑎᑎᕋᓕᕌᖓᒥᒃ, 
ᑎᑎᕋᕐᓂᐊᕐᓂᖏᓐᓂᒃ ᑕᐃᒪᐃᑦᑐᖖᒍᐊᖑᓪᓗᑎᒃ ᐅᓂᒃᑳᒥ. ᓇᓗᓇᐃᔭᕐᓗᒋᑦ ᐃᓕᓐᓂᐊᖅᑏᑦ 
ᑎᑎᕋᕐᓂᐊᕐᓂᖏᓐᓂᒃ 2018-ᒥ. ᓯᕗᓪᓕᖅᐹᖅ ᐃᓄᒃ, ᐊᑐᕐᓗᓂ ᐅᖃᐅᓯᕐᓂᒃ ᓲᕐᓗ 
“ᐅᕙᖓ” ᐅᕝᕙᓘᓐᓃᑦ “ᐃᒃᐱᒋᕙᕋ.” ᐆᒃᑑᑎᒋᓗᒍ, ᐅᖃᐅᑎᓗᒋᑦ ᐃᓕᓐᓂᐊᖅᑏᑦ 

ᐃᒪᐃᑉᐸᑦ ᑎᑎᕋᖃᑦᑕᕐᒪᑕ ᐊᑖᑕᖓᑕ ᐃᓱᒪᒋᔭᖓᓂᒃ, ᑎᑎᕋᑐᐃᓐᓇᕆᐊᖃᕐᒪᑕ, 
“ᖁᕕᐊᓱᙱᓚᖓ ᐃᕐᓂᕋ ᐃᓕᓐᓂᐊᕆᐊᖅᑎᑕᐅᓯᒪᓪᓗᓂ ᑕᒫᓃᖖᒋᓪᓗᓂ ᐃᓚᒥᓂᒃ.” 

ᑐᓂᐅᖅᑲᐃᓗᑎᑦ ᐊᑕᐅᓯᕐᒥᒃ ᐊᔾᔨᖓᓂᒃ ᐱᓕᕆᐊᒃᓴᖅ 4-ᒥᒃ ᐊᑐᓂ ᐃᓕᓐᓂᐊᖅᑎᓄᑦ. 
ᐃᖅᑲᐃᑎᓪᓗᒋᑦ ᐃᓕᓐᓂᐊᖅᑏᑦ ᑕᐃᒪᐃᒍᓐᓇᕐᓂᖏᓐᓂᒃ ᓂᕈᐊᕐᓗᑎᑦ ᑎᑎᕋᕐᓂᕐᒥᒃ 
ᐃᓱᒪᒋᔭᖃᕐᓗᑎᑦ ᐊᑖᑕᒥᒃ ᐃᕐᓂᕐᒥᓪᓘᓐᓃᑦ ᐊᑖᑕ, ᑭᖑᓂᖃᓈᕆᕙᒋᑦ, 
ᑕᐃᒪᐃᑦᑐᖖᒍᐊᖑᔭᕆᐊᖃᕐᒪᑕᓗ ᑎᑎᕋᓕᕋᐃᒻᒪᑕ ᑎᑎᕋᖅᑕᒥᓂᒃ.

ᖃᐅᔨᒪᒋᑦ: ᒪᓕᒃᑐᒋᑦ ᐃᓕᓐᓂᐊᖅᑎᖁᑎᑎᑦ ᐃᓕᓐᓂᐊᕆᐊᖃᕐᓂᖏᑦ, ᑕᒪᓐᓇ 
ᐱᔭᕇᖅᑕᐅᔪᓐᓇᕐᒥᔪᖅ ᐃᓕᓐᓂᐊᖅᑎᓕᒫᓄᑦ ᐆᒃᑑᑎᒋᔭᐅᓗᓂ ᐅᕝᕙᓘᓐᓃᑦ 
ᓴᖅᑭᔮᖅᑎᓪᓗᒍ ᑎᑎᕋᕆᐅᖅᓴᓂᕐᒧᑦ ᐱᓕᕆᐊᖑᔪᖅ.

ᐊᑖᑕᐅᖖᒍᐊᕐᓗᑎᑦ ᐃᕐᓂᐅᖖᒍᐊᕐᓗᑎᓪᓘᓐᓃᑦ ᑕᕝᕙᓂ ᐊᑖᑕ, ᑭᖑᓂᖃᓈᕆᕙᒋᑦ. ᐃᓱᒪᒋᓗᒋᑦ, 
ᐃᒃᐱᒋᔭᐅᔪᓂᒃ, ᐊᑐᖅᓯᒪᔭᖏᓪᓗ ᑭᓇᖖᒍᐊᑉ ᑎᑎᕋᕐᓗᓂ ᖃᐅᑕᒫᖅᓯᐅᑎᒃᑯᑦ ᐃᓱᒪᒋᔭᒥᓂᒃ. 
 
 
ᐊᐃᖓᐃ ᖃᐅᑕᒫᖅᓯᐅᑎ,  

ᐊᑎᖓ                                                                                                                      
ᐱᓕᕆᐊᒃᓴᖅ 4

ᐱᒻᒪᕆᐅᓂᖓ ᓄᓇᓖᑦ
ᐱᕙᒌᔮᕐᓂᖅ:
1.	 ᐋᖅᑭᒃᓱᐃᓗᑎᑦ  ᐸᐃᑉᐹᕐᔪᐊᕐᒥ ᑎᑎᕋᖅᓯᒪᓗᓂ “ᓄᓇᓕᒃ” ᕿᑎᐊᒍᑦ.
2.	 ᑐᓂᓯᓗᑎᑦ ᑎᑎᕋᐅᑎᓂᒃ ᐃᔅᓯᓕᖕᓂᒃ ᐊᔾᔨᒌᖖᒋᑦᑐᓂᓗ ᑕᖅᓴᓕᖕᓂᒃ 

ᐃᓕᓐᓂᐊᖅᑎᓕᒫᓄᑦ.
3.	 ᓇᓕᕌᕈᑎᒃᓴᖅ: ᖃᐅᔨᒪᑦᑎᐊᕐᓗᑎᑦ ᐃᓕᓐᓂᐊᖅᑏᑦ ᑐᑭᓯᒋᐊᕈᑎᒃᓴᓂᒃ 

ᐊᑐᐃᓐᓇᖃᑦᑎᐊᕋᓗᐊᕐᒪᖔᑕ (ᐅᖃᓕᒫᒐᕐᓂᒃ, ᐃᑭᐊᖅᑭᕕᒃᑰᖅᑐᓂᒃ ᑐᑭᓯᒋᐊᕐᕕᖕᓂᒃ, 
ᐅᕝᕙᓘᓐᓃᑦ ᓴᖅᑭᑦᑎᓗᑎᑦ ᑎᑎᕋᖅᓯᒪᔪᓂᒃ) ᓄᓇᓕᖕᓂ ᑲᑐᔾᔨᖃᑎᒌᑦ ᒥᒃᓵᓄᑦ.

4.	 ᓇᓕᕌᕈᑎᒃᓴᖅ: ᐸᕐᓇᐃᓗᑎᑦ ᑕᑯᒥᓇᖅᑐᓕᐅᕈᑎᒃᓴᓂᒃ ᓴᓇᕈᓘᔭᕈᑎᒃᓴᓂᒡᓗ, ᓲᕐᓗ 
ᐊᑭᓐᓇᕐᒥᐅᑕᒃᓴᓂᒃ, ᓂᐳᑎᒥᒃ ᐊᒡᓕᕉᔮᖕᓂᒃ, ᐊᓯᖏᓪᓗ.

ᐃᓕᓐᓂᐊᒐᒃᓴᖅ:
ᐱᒋᐊᕐᓗᒍ ᐃᓕᓐᓂᐊᒐᒃᓴᖅ ᐱᔭᕇᖅᓯᓗᑎᑦ ᐃᖅᑲᖅᓴᖃᑎᒌᖕᓂᕐᒥᒃ. ᓴᖅᑭᑎᓪᓗᒍ 
ᐸᐃᑉᐹᕐᔪᐊᖅ ᐱᕙᒌᔭᖅᑲᐅᔭᐃᑦ  ᐃᓕᓐᓂᐊᕐᓇᐅᑉ ᓯᕗᓂᐊᓂ ᑕᑯᒃᓴᐅᔪᒥ 
ᐃᓕᓐᓂᐊᕐᕕᐊᕈᓯᕐᒥ. ᐊᐱᕆᓗᒋᑦ ᐃᓕᓐᓂᐊᖅᑏᑦ ᐃᓱᒪᒋᔭᒥᓂᒃ ᑐᓴᖅᑎᑦᑎᖁᓗᒋᑦ 
ᑐᓴᖅᐸᑕ ᐅᖃᐅᓯᕐᒥᒃ “ᓄᓇᓕᒃ.” ᐱᔭᕇᕐᓗᒍ ᐃᓱᒪᒃᑯᑦ ᓄᓇᙳᐊᖅ ᑎᑎᕋᖅᓯᒪᔪᓂ 
ᐸᐃᑉᐹᓂ ᐊᑐᕐᓗᒋᑦ ᐃᓕᓐᓂᐊᖅᑏᑦ ᑭᐅᔾᔪᑎᖏᑦ. ᑎᓕᐅᕆᓗᑎᑦ ᐃᓕᓐᓂᐊᖅᑎᓂᒃ 
ᖃᐅᔨᒋᐊᒃᑲᓐᓂᕈᑎᒃᓴᓂᒃ ᐊᐱᖅᑯᑎᒃᓴᓂᒃ ᐅᑯᓄᖓ ᖃᐅᔨᒪᒋᐊᕐᓗᒍ ᐃᓱᒪᒃᑯᑦ ᓄᓇᙳᐊᖅ 
ᐊᒥᓱᓂᒃ ᐃᓱᒪᒃᓴᖅᓯᐅᕈᑎᒃᓴᖃᕋᓗᐊᕐᒪᖔᑦ. ᐱᔭᕇᖅᓯᒪᔪᖅ ᐃᓱᒪᒃᑯᑦ ᓄᓇᙳᐊᖅ 
ᐃᓚᖃᑐᐃᓐᓇᕆᐊᓕᒃ ᐅᑯᓂᖓ:

ᐃᓄᐃᑦ ᐃᓂᒋᔭᐅᔪᑦ ᐃᓱᒪᒃᓴᖅᓯᐅᕈᑎᒃᓴᑦ
ᐱᖃᓐᓇᕇᑦ ᐳᑭᖅᑕᓖᑦ ᓄᓇᖅᑲᑎᖏᑦ 
ᐃᓚᔮᕇᑦ ᐃᒡᓗᕐᔪᐊᖅ ᖃᓕᕇᒃ ᐃᖃᓇᐃᔭᖃᑎᒌᑦ
ᓴᓂᓪᓖᑦ ᐃᓕᓐᓂᐊᕐᕖᑦ ᐊᓯᒥ ᐃᑲᔪᕋᕐᓂᖅ
ᐃᓕᓴᐃᔩᑦ ᐋᓐᓂᐊᕖᑦ ᐊᓯᒥᒃ ᐸᖅᑭᒃᓯᓂᖅ
ᓱᕈᓯᖅᑕᐅᒻᒥ 
ᐊᖁᑏᑦ

ᓂᕿᑖᕐᕖᑦ 

ᐅᖃᓕᒫᒐᓕᕆᔩᑦ ᑎᑎᖅᑲᕐᓂᐊᕐᕖᑦ
ᓘᒃᑖᑦ ᒥᕐᖑᐃᖅᓯᕐᕖᑦ
ᓇᔭᖖᒍᐊᑦ ᓂᕆᔭᖅᑐᕐᕖᑦ 
ᖃᑦᑎᕆᔩᑦ
ᐳᑭᖅᑕᓖᑦ

ᖃᐅᔨᒪᒋᑦ: ᐃᓱᒪᒃᑯᑦ ᓄᓇᙳᐊᖅ ᑕᑯᒃᓴᐅᔪᒃᑯᑦ ᑭᒡᒐᖅᑐᐃᓂᐅᕗᖅ ᐃᓱᒪᒋᔭᐅᔪᓂᒃ, 
ᐱᒋᐊᓲᖑᓪᓗᑎᒡᓗ ᕿᑎᖓᓂ ᐅᖃᐅᓯᒃᓴᖅ ᐅᕝᕙᓘᓐᓃᑦ ᐃᓱᒪᒋᔭᐅᔪᖅ ᕿᑎᐊᓂ, 
ᐊᒃᑐᐊᓂᖃᖅᑐᓂᒃ ᐃᓱᒪᒋᔭᐅᔪᓂᒃ ᕿᑎᐊᓂ ᓴᖅᑭᐸᓪᓕᐊᔪᓂᒃ. ᐃᓱᒪ ᓄᓇᙳᐊᑦ 
ᐃᓚᖃᑐᐃᓐᓇᕆᐊᓖᑦ ᐅᖃᐅᓯᕐᓂᒃ, ᐅᖃᐅᓯᖅᑕᓂᒃ, ᐊᒻᒪᓗ ᐊᔾᔨᙳᐊᓂᒃ.

ᑲᔪᓯᓗᓂ ᐅᖃᐅᓯᖃᕐᓂᖅ ᐃᓱᒪᒋᔭᐅᔪᒥᒃ ᓄᓇᓕᖕᒥ ᐃᓕᓐᓂᐊᖅᑎᓄᑦ. ᓇᓗᓇᐃᔭᕐᓗᒍ 
ᓄᓇᓕᒃ ᑲᑎᙵᔪᑦ ᐃᓄᐃᑦ ᑕᕝᕙᓂᒃᓴᐃᓐᓇᖅ ᓄᓇᖃᖅᑐᑦ. ᐅᖃᐅᑎᓗᒋᑦ ᐃᓕᓐᓂᐊᖅᑏᑦ 
ᐃᒪᓐᓇ ᓄᓇᓕᖕᓂ, ᐃᓄᐃᑦ ᐱᓕᕆᖃᑎᒌᒡᓗᑎᒃ ᓴᓂᓪᓕᖏᑦ ᐃᓅᕕᒃᓴᑦᑎᐊᕙᐅᖁᓪᓗᒋᑦ. 
ᓇᓗᓇᐃᔭᕐᓗᒋᑦ ᓄᓇᓖᑦ ᐱᒻᒪᕆᐅᕗᑦ, ᓲᖃᐃᒻᒪ ᐃᓄᐃᑦ ᓄᓇᓕᖕᓂ ᐃᑲᔪᖅᑎᒌᒍᓐᓇᕐᒪᑕ 
ᐱᓕᕆᖃᑎᒌᒍᓐᓇᕐᒪᑕᓗ ᑲᑐᔾᔨᓗᑎᒃ ᐋᖅᑭᒃᓯᓇᓱᐊᕐᓗᑎᒃ ᐱᔭᕆᐊᑐᔪᓂᒃ 
ᐊᑲᐅᙱᓕᐅᕈᑎᓂᒃ.

ᐊᐱᕆᓗᒋᑦ ᐃᓕᓐᓂᐊᖅᑏᑦ ᓱᒻᒪᑦ ᐱᒻᒪᕆᐅᒻᒪᖔᖅ ᓄᓇᓕᒻᒥᐅᑦ ᐃᑲᔪᖅᑎᒌᒋᐊᖃᕐᓂᖏᑦ. 
ᐊᔪᕐᓇᙱᑐᐃᓐᓇᕆᐊᓕᒃ ᐅᖃᖃᑎᒌᒍᑕᐅᓂᐊᖅᑐᑦ ᐊᐱᖅᑯᑏᑦ ᐅᑯᓂᖓ ᐃᓚᖃᖅᐳᑦ:
	y ᓱᒻᒪᑦ ᐃᓱᒪᕕᑦ ᐃᓄᐃᑦ ᓄᓇᔅᓯᓐᓂ ᐃᑲᔪᖅᑕᐅᒋᐊᖃᓲᖑᒻᒪᖔᑕ ᐃᓛᓐᓂᒃᑯᑦ?
	y ᖃᓄᖅ ᐃᓄᐃᑦ ᓄᓇᓕᖕᓂ ᐃᑲᔪᖃᑦᑕᐅᑎᔪᓐᓇᖅᐸᑦ?
	y ᐃᓱᒪᔪᓐᓇᖅᐲᑦ ᖃᖓᒃᑯᑦ ᐃᓄᐃᑦ ᓄᓇᔅᓯᓐᓂ ᐃᑲᔪᖅᑕᐅᔭᕆᐊᖃᑐᐃᓐᓇᕆᐊᖃᕐᒪᖔᑕ 

ᐊᓯᖏᓐᓄᑦ?
	y ᓄᓇᔅᓯᓐᓂ ᑭᓇᑐᐃᓐᓇᕐᒥᒃ ᐃᑲᔪᓚᐅᖅᓯᒪᕕᑦ? ᑕᐃᒪᐃᑉᐸᑦ, ᖃᓄᖅ ᐃᑲᔪᓚᐅᖅᐱᓯᐅᒃ?

ᐊᐱᕆᓗᒋᑦ ᐃᓕᓐᓂᐊᖅᑏᑦ ᐃᓱᒪᒃᓴᖅᓯᐅᖁᓗᒋᑦ ᐃᓂᐅᔪᓂᒃ ᓄᓇᓕᖏᓐᓂ 
ᐃᑲᔪᕈᑕᐅᔪᓐᓇᖅᑐᓂᒃ ᐃᓄᖕᓄᑦ ᐃᑲᔪᖅᑕᐅᔭᕆᐊᖃᖅᑐᓄᑦ. ᑲᔪᖏᖅᓴᕐᓗᒋᑦ 
ᐃᓕᓐᓂᐊᖅᑏᑦ ᐃᓱᒪᒃᓴᖅᓯᐅᕈᑎᖃᖁᓪᓗᒋᑦ ᑲᑐᔾᔨᖃᑎᒌᓂᕐᒥᒃ ᐅᕝᕙᓘᓐᓃᑦ ᐃᓂᓂᒃ 
ᓲᕐᓗ ᐋᓐᓂᐊᕕᐊᓗᖕᓂᒃ, ᐋᓐᓂᐊᕕᖕᓂᒃ, ᖃᔪᖅᑐᕐᕕᖕᓂ, ᓂᕿᑖᕐᕕᖕᓂ, ᐅᕝᕙᓘᓐᓃᑦ 
ᕿᒫᕕᖕᓂ. ᑎᑎᕋᕐᓗᒋᑦ ᐃᓕᓐᓂᐊᖅᑏᑦ ᐃᓱᒪᒋᔭᖏᑦ ᐸᐃᑉᐹᒥ. ᐃᓚᓕᐅᑎᓗᒍ ᐊᑐᓂ 
ᓄᑖᑦ ᐃᓱᒪᒋᔭᐅᔪᑦ, ᑐᑭᒧᐊᒃᑎᑦᑎᓗᑎᒃ ᓇᐃᑦᑐᒥᒃ ᐅᖃᖃᑎᒌᖕᓂᐅᔪᒥᒃ ᖃᓄᖅ ᐊᑐᓂ 
ᑎᒥᐅᔪᑦ ᐅᕝᕙᓘᓐᓃᑦ ᐃᓂᐅᔪᑦ ᐃᑲᔪᕐᓂᖃᓲᖑᖕᒪᖔᑕ ᓄᓇᓕᐅᔪᖅ. 

ᓇᓕᕌᕈᑎᒃᓴᖅ ᐅᖓᕙᕆᐊᖅᑕᐅᓂᖓᓄᑦ ᐱᓕᕆᐊᒃᓴᖅ:
ᐊᐱᕆᓗᒋᑦ ᐃᓕᓐᓂᐊᖅᑏᑦ ᖃᐅᔨᓴᖁᓗᒋᑦ ᓇᓕᐊᖕᓂᑐᐃᓐᓇᖅ ᓄᓇᓕᖕᓂ 
ᑲᑐᔾᔨᖃᑎᒌᖑᔪᓂᒃ ᐅᕝᕙᓘᓐᓃᑦ ᐃᓂᐅᔪᓂᒃ ᑎᑎᕋᖅᓯᒪᔪᓂᒃ ᓴᖅᑭᑕᐅᓯᒪᔪᑦ 
ᐃᓕᓐᓂᐊᕐᓂᖃᖅᑎᓪᓗᒋᑦ. ᐃᓕᓐᓂᐊᖅᑎᑦ ᐊᑐᐃᓐᓇᖃᖅᑎᓪᓗᒋᑦ ᑐᑭᓯᒋᐊᕈᑎᒃᓴᓂᒃ 
(ᐅᖃᓕᒫᒐᕐᓂᒃ, ᐃᑭᐊᖅᑭᕕᒃᑯᑦ, ᐅᕝᕙᓘᓐᓃᑦ ᑎᑎᕋᖅᓯᒪᔪᑦ) ᓄᓇᓕᖕᓂ ᑲᑐᔾᔨᖃᑎᒌᑦ 
ᒥᒃᓵᓄᑦ ᑲᑎᖅᓱᐃᔪᓐᓇᕐᓂᐊᕐᒪᑕ ᑐᑭᓯᒋᐊᕈᑎᒃᓴᐃᑦ ᓂᕈᐊᖅᑕᖓᑕ 
ᐃᓂᒃᓴᖓᑕ ᒥᒃᓵᓄᑦ.

ᐃᓕᓐᓂᐊᖅᑏᑦ ᓴᓇᖁᓗᒋᑦ ᑐᑭᓯᓇᖅᑐᒥᒃ ᐊᕙᓗᒥᐅᑕᒥᒃ 
ᐅᕝᕙᓘᓐᓃᑦ ᐅᖃᓕᒫᒐᕋᓛᒥᒃ ᓂᕈᐊᖅᑕᒥᓂᒃ ᐃᓂᒃᓴᒥᒃ. 
ᑖᓐᓇ ᐊᑭᓐᓇᕐᒥᐅᑕᖅ ᐅᕝᕙᓘᓐᓃᑦ ᐅᖃᓕᒫᒐᕋᓛᖅ 
ᐃᓚᖃᕆᐊᖃᖅᐳᖅ ᐅᑯᓂᖓ ᑐᑭᓯᒋᐊᕈᑎᒃᓴᓂᒃ:
	y ᑎᒥᐅᔪᑦ ᐅᕝᕙᓘᓐᓃᑦ ᐃᓂᐅᑉ ᐊᑎᖓ
	y ᖃᓄᖅ ᑎᒥᐅᔪᖅ ᐃᓂᓘᓐᓃᑦ 

ᐃᑲᔪᕐᓂᖃᓲᖑᖕᒪᖔᑦ ᓄᓇᓕᖕᓂᒃ .
	y ᖃᓄᖅ ᓄᓇᓕᖕᒥᐅᑕᐃᑦ ᐃᑲᔪᖅᑕᐅᔪᓐᓇᕐᒪᖔᑕ 

ᐃᓂᒥᑦ ᑲᑐᔾᔨᖃᑎᒌᖑᔪᒥᒡᓘᓐᓃᑦ.
	y ᖃᓄᖅ ᓄᓇᓕᖕᒥᐅᑦ ᐊᑭᓕᖅᓱᖅᑕᐅᓇᑎᒃ 

ᐃᑲᔪᕈᓐᓇᕐᒪᖔᑕᓘᓐᓃᑦ ᐃᓂᒧᑦ 
ᑎᒥᐅᔪᒧᓪᓘᓐᓃᑦ.

	y ᖃᓄᖅ ᐃᓂᐅᔪᖅ ᐅᕝᕙᓘᓐᓃᑦ ᑎᒥᐅᔪᖅ 
ᐊᒃᑐᐃᓂᖃᖅᓯᒪᖕᒪᖔᑦ ᓄᓇᓕᖕᓂᒃ .

ᐃᓱᓕᑉᐸᑦ ᐱᓕᕆᐊᖑᔪᖅ, ᖃᐃᖁᔨᓗᑎᑦ ᐃᓕᓐᓂᐊᖅᑎᓂᒃ ᑐᓂᓯᖁᓪᓗᒋᑦ 
ᐱᔭᕇᖅᓯᒪᔭᒥᓂᒃ ᐊᕙᓗᒥᐅᑕᓂᒃ ᐅᕝᕙᓘᓐᓃᑦ ᐅᖃᓕᒫᒐᕋᓛᓂᒃ ᐃᓕᓐᓂᐊᖅᑎᓄᑦ. 
ᑕᑯᒃᓴᐅᑎᑦᑎᓗᑎᒃ ᐱᔭᕇᖅᓯᒪᔭᒥᓂᒃ ᑕᑯᒃᓴᐅᔪᒥ ᐃᒡᓗᕈᓯᕐᒥ ᐃᓕᓐᓂᐊᕐᕕᖕᒥ.

ᐊᑭᓐᓇᕐᒥᐅᑕᓕᐅᕐᓂᖅ
ᐱᕙᒌᔮᕐᓂᖅ: 
1.	ᕿᒥᕐᕈᓗᒋᑦ ᐃᓗᓕᖏᑦ ᐃᓚᓕᐅᔾᔭᐅᓯᒪᔪᑦ ᐱᒋᐊᕐᓂᖓᓂ ᑖᔅᓱᒪ ᒪᓕᒃᑕᐅᔭᕆᐊᓕᐅᑉ 

ᓯᕗᓂᐊᓂ ᑐᑭᒧᐊᒃᑎᑦᑎᓚᐅᙱᓐᓂᕐᓂ ᑖᔅᓱᒥᖓ ᐃᓕᓐᓂᐊᕈᑎᒃᓴᒥᒃ 
ᐃᓕᓐᓂᐊᖅᑎᓄᑦ.

2.	 ᑐᓂᓯᓗᑎᑦ ᓇᓗᓇᐃᒃᑯᑕᕐᓂᒃ ᐅᕝᕙᓘᓐᓃᑦ ᑎᑎᕋᐅᔭᒐᕐᓂᒃ ᑎᑎᕋᐅᔭᒐᕐᓂᒃ 
ᐃᓕᓐᓂᐊᖅᑎᓕᒫᓄᑦ.

3.	 ᐸᕐᓇᐃᓗᑎᑦ ᓴᓇᐅᒐᕐᓄᑦ ᓴᓇᐅᒐᕐᓄᓪᓗ ᓱᓇᒃᑯᑖᓂᒃ, ᓲᕐᓗ ᐊᕙᓗᒥᐅᑕᓄᑦ 
ᐸᐃᑉᐹᓄᑦ, ᓴᓇᓂᕐᒧᑦ ᐸᐃᑉᐹᓄᑦ, ᓂᐱᑎᒐᕐᓄᑦ, ᓂᐱᑎᒐᕐᓄᑦ, ᓴᕕᕋᔭᓄᑦ, 
ᐊᓯᖏᓐᓄᓪᓗ.

ᐃᓕᓐᓂᐊᒐᒃᓴᖅ:
ᐃᖅᑲᐃᑎᓪᓗᒋᑦ ᐃᓕᓐᓂᐊᖅᑏᑦ ᐅᖃᖃᑎᒌᒍᑎᒋᓚᐅᖅᑕᖏᓐᓂᒃ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂᒃ. ᐅᖃᐅᑎᓗᒋᑦ ᐃᓕᓐᓂᐊᖅᑏᑦ ᐊᒥᓲᒻᒪᑕ ᐃᓄᐃᑦ 
ᐅᓪᓗᒥ ᐃᓅᔪᑦ ᐃᓕᓐᓂᐊᕆᐊᖃᑦᑕᓚᐅᖅᑐᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ, 
ᑕᐃᔭᐅᕙᑦᑐᑎᒡᓗ ᐊᓂᒍᐃᓯᒪᔪᑦ ᐱᔾᔪᑎᒋᓪᓗᒍ ᐊᒃᓱᕈᕐᓇᖅᑐᒃᑰᖃᑦᑕᓚᐅᕐᓂᖏᑦ 
ᐃᓕᓐᓂᐊᕐᕕᒻᒦᑎᓪᓗᒋᑦ. ᐅᖃᐅᓯᖃᕐᓗᑎᑦ ᐱᒻᒪᕆᐅᓂᖓᓂᒃ ᑕᑯᒃᓴᐅᑎᑦᑎᓂᕐᒥᒃ 
ᐃᑲᔪᖅᑐᐃᓂᕐᒥᒃ, ᑲᔪᖏᖅᓴᐃᓂᕐᒥᒃ, ᑐᑭᓯᐅᒪᓂᕐᒥᒡᓗ ᐃᓕᓐᓂᐊᕆᐊᖅᑎᑕᐅᓯᒪᔪᓄᑦ 
ᐊᓂᒍᐃᓯᒪᔪᓄᑦ ᐊᒻᒪᓗ ᐃᓚᖏᓐᓄᑦ.

ᑲᔪᓯᑎᓪᓗᒍ ᐃᓕᓐᓂᐊᕈᑎᒃᓴᖅ ᐱᔭᕇᖅᓯᓗᓂ ᐃᓱᒪᒃᓴᖅᓯᐅᕈᑎᒃᓴᒥᒃ. ᐊᐱᕆᓗᒋᑦ 
ᐃᓕᓐᓂᐊᖅᑏᑦ ᐃᓱᒪᒋᓗᒋᑦ ᐱᐅᔪᑦ ᑐᓴᒐᒃᓴᑦ ᐅᕝᕙᓘᓐᓃᑦ ᑐᙵᓇᖅᑐᑦ ᐅᖃᐅᓯᒃᓴᑦ 
ᑐᓴᖅᑕᐅᑎᑕᐅᔪᓐᓇᖅᑐᑦ ᐊᖏᕐᕋᕆᔭᐅᔪᓄᑦ ᐃᓕᓐᓂᐊᕐᕕᖕᒥ ᐊᓂᒍᐃᓯᒪᔪᑦ  
ᐃᓚᖏᓄᓪᓗ. ᑎᑎᕋᕐᓗᒋᑦ ᐃᓕᓐᓂᐊᖅᑏᑦ ᐃᓱᒪᒋᔭᖏᑦ ᑎᑎᕋᐅᔭᖅᓯᒪᔪᓄᑦ 
ᐸᐃᑉᐹᓄᑦ. ᖃᐅᔨᒪᒋᐊᕐᓗᒍ ᑕᒪᕐᒥᒃ ᐃᓕᓐᓂᐊᖅᑏᑦ ᐃᓱᒪᒋᔭᖏᑦ ᓈᒻᒪᒃᑲᓗᐊᕐᒪᖔᑕ 
ᐃᒃᐱᒋᔭᐅᑦᑎᐊᕋᓗᐊᕐᒪᖔᑕᓗ ᐅᖃᐅᓯᐅᔪᒧᑦ. ᐃᒪᐃᑉᐸᑦ ᐱᑕᖃᕆᐊᖃᖅᐸᑦ, 
ᐃᓕᓐᓂᐊᖅᑎᓄᑦ ᖁᑦᑎᖕᓂᓕᖕᓄᑦ ᓈᒻᒪᒃᑐᓂᒃ ᐆᒃᑑᑎᓂᒃ ᑐᓂᓯᓗᓂ 
ᐃᑲᔪᕈᑕᐅᓂᐊᖅᑐᓂᒃ ᐅᖃᖃᑎᒌᒍᑕᐅᒃᑲᓐᓂᖁᓪᓗᒍ. ᐆᒃᑑᑎᐅᔪᓐᓇᖅᑐᑦ ᐅᑯᓂᖓ 
ᐃᓚᖃᖅᐳᑦ:
	y ᐃᒻᒥᓂᒃ ᐅᒃᐱᕈᓱᐃᓐᓇᕐᓗᑎᑦ.
	y ᓯᓐᓇᑦᑑᒪᒋᔭᑎᑦ ᒪᓕᒡᓗᒋᑦ.
	y ᓴᐱᓕᖅᑕᐃᓕᒋᑦ.

ᐃᓕᓐᓂᐊᖅᑏᑦ ᐅᖃᐅᑎᓗᒋᑦ ᐊᑭᓐᓇᕐᒥᐅᑕᓕᐅᕐᓂᐊᕐᒪᑕ ᑕᑯᒃᓴᐅᑎᑕᐅᓂᐊᖅᑐᓂᒃ 
ᐃᓕᓐᓂᐊᕐᕕᖕᒥ.

ᐋᖅᑭᒃᓱᐃᓗᑎᑦ ᐃᓕᓐᓂᐊᖅᑎᓂᒃ ᒪᕐᕉᓕᖅᑲᖓᓗᑎᒃ ᐅᕝᕙᓘᓐᓃᑦ ᒥᑭᔫᑎᓄᑦ 
ᑲᑐᔾᔨᖃᑎᒌᓄᑦ. ᐊᐱᕆᓗᒋᑦ ᐊᑐᓂ ᒪᕐᕉᒃ ᐅᕝᕙᓘᓐᓃᑦ ᑲᑐᔾᔨᖃᑎᒌᑦ ᐃᓱᒪᓕᐅᖁᓪᓗᒋᑦ 
ᓇᓕᐊᒃ ᑐᓴᒐᒃᓴᖅ ᐅᕝᕙᓘᓐᓃᑦ ᐅᖃᐅᓯᖅ ᓴᖅᑭᑦᑐᒪᔭᖓᑦ ᐊᕙᓗᒥᐅᑕᖅ, 

ᖃᐅᔨᒪᑦᑎᐊᖁᓪᓗᒋᑦ ᐊᑐᓂ ᒪᕐᕉᒃ ᐅᕝᕙᓘᓐᓃᑦ ᑲᑐᔾᔨᖃᑎᒌᑦ ᐊᔾᔨᒌᙱᑦᑐᓂᒃ ᑐᓴᒐᒃᓴᓂᒃ 
ᐅᕝᕙᓘᓐᓃᑦ ᐅᖃᐅᓯᕐᓂᒃ. 

ᐱᕕᖃᖅᑎᑕᐅᓗᑎᒃ ᐃᓕᓐᓂᐊᖅᑏᑦ ᐱᓕᕆᐊᖃᕈᓐᓇᖁᓪᓗᒋᑦ ᐊᑭᓐᓇᕐᒥᐅᑕᒥᓂᒃ. 
ᑎᓕᐅᕐᓗᒋᑦ ᐃᓕᓐᓂᐊᖅᑏᑦ ᓴᓇᔪᓐᓇᑦᑎᐊᖁᓪᓗᒋᑦ ᐊᑐᕐᓗᒋᓪᓗ ᓴᓇᐅᒐᐃᑦ 
ᐊᑭᓐᓇᕐᒥᐅᑕᐃᑦ ᐊᒥᐊᖃᑦᑎᐊᖁᓪᓗᒋᑦ ᑕᑯᒥᓇᑦᑎᐊᖁᓪᓗᒋᓪᓗ. ᐳᓚᕋᖃᑦᑕᕐᓗᓂ 
ᖃᓂᒋᔮᓂ ᐃᒡᓗᕈᓯᕐᒥ ᐃᑲᔪᖅᑐᐃᓗᓂᓗ ᐱᔭᕆᐊᖃᓕᕌᖓᑦ.

ᐃᓕᓐᓂᐊᖅᑏᑦ ᐱᔭᕇᖅᓯᓯᒪᓕᖅᐸᑕ ᐊᕙᓗᒥᐅᑕᒥᓂᒃ, ᖃᐃᖁᔨᓗᑎᑦ ᐊᑐᓂ 
ᒪᕐᕉᖕᓂᒃ ᐅᕝᕙᓘᓐᓃᑦ ᑲᑎᙵᔪᓂᒃ ᑐᓂᓯᖁᓪᓗᒋᑦ ᐊᕙᓗᒥᐅᑕᐃᑦ ᐃᓕᓐᓂᐊᖅᑎᓄᑦ. 
ᐃᑲᔪᖅᑐᖅᑕᐅᓗᓂ ᐊᓪᓚᕝᕕᓕᕆᔨᓄᑦ, ᑕᑯᒃᓴᐅᑎᑦᑎᓗᑎᑦ ᐱᔭᕇᖅᓯᒪᔪᓂᒃ ᐊᕙᓗᒥᐅᑕᐃᑦ 
ᐃᓕᓐᓂᐊᖕᒥ.

ᑎᑎᖅᑲᓂᒃ ᑎᑎᕋᕐᓂᖅ 
ᐱᕙᒌᔮᕐᓂᖅ:
1.	ᕿᒥᕐᕈᓗᒋᑦ ᐃᓗᓕᖏᑦ ᐃᓚᓕᐅᔾᔭᐅᓯᒪᔪᑦ ᐱᒋᐊᕐᓂᖓᓂ ᑖᔅᓱᒪ ᐊᑐᐊᒐᐅᑉ 

ᓯᕗᓂᐊᓂ ᐋᖅᑭᒃᓱᐃᓚᐅᙱᓐᓂᕐᓂ ᑖᔅᓱᒥᖓ ᐃᓕᓐᓂᐊᕈᑎᒃᓴᐃᑦ ᐃᓕᓐᓂᐊᖅᑎᓄᑦ.
2.	 ᐸᕐᓇᐃᓗᑎᑦ ᐃᓕᓐᓂᐊᕐᕕᐊᕈᓯᕐᒥ ᑎᑎᖅᑲᓄᑦ ᐃᓂᒃᓴᒥᒃ, ᓲᕐᓗ ᑐᓴᒐᒃᓴᓄᑦ 

ᑎᑎᕋᕐᕕᒃᓴᒥᒃ.

ᐃᓕᓐᓂᐊᒐᒃᓴᖅ:
ᓇᓗᓇᐃᔭᕐᓗᒋᑦ ᐃᓕᓐᓂᐊᖅᑏᑦ ᐱᓕᒻᒪᒃᓴᕐᓂᐊᕐᒪᑕ ᐊᔾᔨᐅᖏᑦᑐᒥᒃ ᑎᑎᕋᐅᓯᕐᒥᒃ 
ᑕᐃᔭᐅᔪᒥᒃ ᑎᑎᖅᑲᒥᒃ ᑎᑎᕋᕐᓂᖅ. ᐊᐱᕆᓗᒋᑦ ᐃᓕᓐᓂᐊᖅᑏᑦ ᑎᑎᕋᓚᐅᖅᓯᒪᒻᒪᖔᑕ 
ᑎᑎᖅᑲᐅᓯᐊᓚᐅᖅᓯᒪᒻᒪᖔᑕᓘᓐᓃᑦ. ᕿᒥᕐᕈᓗᒋᑦ ᐱᓪᓗᐊᑕᐅᓂᖏᑦ ᐃᓚᖏᑦ ᑎᑎᖅᑲᐅᑉ 
ᐃᓕᓐᓂᐊᖅᑎᓄᑦ, ᐃᓚᖃᖅᖢᑎᒃ ᐅᑯᓂᖓ:
	y ᑐᙵᓱᒃᑎᑦᑎᓂᖅ (ᐊᐃᖓᐃ, ᕼᐊᓘ, ᐅᕗᖓ)
	y ᑎᒥᖓ (ᑎᑎᖅᑲᐅᑉ ᐃᓚᓪᓗᐊᑕᖓ)
	y ᒪᑐᓯᓂᕐᒧᑦ ᐅᖃᐅᓯᒃᓴᖅ (ᑕᕝᕙᙵᑦ, ᓱᓕᔪᒥᒃ, ᖃᓄᐃᙱᑦᑎᐊᖁᔨᓪᓗᖓ)

ᐃᖅᑲᐃᑎᓪᓗᒋᑦ ᐃᓕᓐᓂᐊᖅᑏᑦ ᐱᒻᒪᕆᐅᓂᖓᓂᒃ ᑕᑯᒃᓴᐅᑎᑦᑎᓂᕐᒥᒃ ᐃᑲᔪᖅᑐᐃᓂᕐᒥᒃ, 
ᑎᓕᐅᕆᓂᕐᒥᒃ, ᑐᑭᓯᐅᒪᓂᕐᒥᒡᓗ ᐃᓄᖕᓄᑦ ᐊᒃᓱᕈᕐᓇᖅᑐᒃᑰᖅᓯᒪᔪᓄᑦ, ᐃᓚᒋᔭᐅᓪᓗᑎᒃ 
ᐊᓂᒍᐃᓯᒪᔪᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂᒃ. ᐅᖃᐅᑎᓗᒋᑦ ᐃᓕᓐᓂᐊᖅᑏᑦ 
ᑎᑎᕋᕐᓂᐊᕐᓂᕋᕐᓗᒋᑦ ᐃᓕᓐᓂᐊᕆᐊᖅᑎᑕᐅᓯᒪᔪᓄᑦ ᐊᓂᒍᐃᓯᒪᔪᓄᑦ. ᐃᓕᓐᓂᐊᖅᑏᑦ 
ᑎᑎᕋᕈᓐᓇᖅᑐᑦ ᖃᐅᔨᒪᔭᒥᓄᑦ, ᐅᕝᕙᓘᓐᓃᑦ ᐃᓱᒪᒋᔭᒥᓄᑦ ᐃᓕᓐᓂᐊᕆᐊᖅᑎᑕᐅᕙᒃᑐᓄᑦ 
ᐊᓂᒍᐃᓯᒪᔪᓄᑦ. ᐅᖃᐅᑎᓗᒋᑦ ᐃᓕᓐᓂᐊᖅᑏᑦ ᑎᑎᕋᕐᓂᐊᕈᑎᒃ ᐃᓱᒪᒋᔭᐅᔪᓄᑦ 
ᐃᓕᓐᓂᐊᕆᐊᖅᑎᑕᐅᓯᒪᔪᓄᑦ, ᐅᖃᐅᓯᖏᑦ ᑐᑭᖃᕈᓐᓇᕐᒪᑕ ᑐᙵᓇᕐᓂᕐᒥᒡᓗ, ᑕᐃᒪᐃᒻᒪᑦ 
ᐃᓱᒪᒋᔭᐅᔪᖅ ᐃᓄᒃ ᐃᓕᓐᓂᐊᕆᐊᖅᑎᑕᐅᓯᒪᓪᓚᕆᒃᑐᑎᑐᑦ ᑕᑯᓐᓇᕆᐊᖃᖅᐳᑦ.

ᐅᖃᐅᑎᓗᒋᑦ ᐃᓕᓐᓂᐊᖅᑏᑦ ᑎᑎᖅᑲᖏᑦ ᐱᖃᓯᐅᔾᔨᔭᕆᐊᖃᕐᒪᑕ ᑐᙵᓇᖅᑐᒥᒃ 
ᑐᙵᓱᒃᑎᑦᑎᓂᕐᒥᒃ  ᓄᖃᕈᑎᒥᒃ ᐅᖃᐅᓯᕐᓂᒃ, ᐊᒻᒪᓗᑦᑕᐅᖅ ᐅᖃᐅᓯᕐᓂᒃ 
ᑎᓕᐅᕆᓂᕐᒥᒃ ᐱᐅᔪᓂᒡᓗ ᐱᔪᒪᓂᕐᒥᒃ. ᐅᖃᖃᑎᒋᓗᒋᑦ ᐃᓕᓐᓂᐊᖅᑏᑦ ᐊᓯᖏᓐᓂᒃ 
ᐃᓚᓕᐅᔾᔭᐅᔪᓐᓇᖅᑐᓂᒃ ᑎᑎᖅᑲᖏᓐᓄᑦ. ᖃᐅᔨᒪᒋᐊᕐᓗᒍ ᑕᒪᕐᒥᒃ ᐃᓕᓐᓂᐊᖅᑏᑦ 
ᐃᓱᒪᒋᔭᖏᑦ ᓈᒻᒪᒃᑲᓗᐊᕐᒪᖔᑕ  ᐃᒃᐱᒋᔭᐅᑦᑎᐊᕋᓗᐊᕐᒪᖔᑕᓗ ᐅᖃᐅᓯᐅᔪᒧᑦ. 

ᑎᑎᕋᕐᓗᒋᑦ ᐃᓕᓐᓂᐊᖅᑏᑦ ᑭᐅᔾᔪᑎᖏᑦ ᑎᑎᕋᖅᓯᒪᔪᓄᑦ ᐸᐃᑉᐹᓄᑦ. ᑭᐅᔾᔪᑕᐅᔪᓐᓇᖅᑐᑦ 
ᐅᑯᓂᖓ ᐃᓚᖃᖅᐳᑦ:
	y ᑐᑭᓯᒋᐊᕈᑎᒃᓴᐃᑦ ᐃᓕᓐᓂᐊᖅᑏᑦ ᒥᒃᓵᓄᑦ (ᖃᓄᖅ ᐅᑭᐅᖃᕐᒪᖔᑕ, ᓇᓕᐊᖕᓂ 

ᖁᑦᑎᖕᓂᓕᖕᓂ ᐃᓕᓐᓂᐊᕐᒪᖔᑕ, ᐅᕝᕙᓘᓐᓃᑦ ᐱᔪᒪᔭᖏᑦ)
	y ᑭᓱᓂᒃ ᐃᓕᓐᓂᐊᖅᑏᑦ ᐃᓕᑦᑎᓯᒪᖕᒪᖔᑕ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂᒃ
	y ᐊᐱᖅᑯᑏᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ ᐊᐅᓚᓂᐅᑉ ᒥᒃᓵᓄᑦ
	y ᐅᖃᐅᓯᑦ ᐃᑲᔪᖅᑐᐃᔾᔪᑎᑦ ᐅᕝᕙᓘᓐᓃᑦ ᑎᓕᐅᕆᔾᔪᑏᑦ

ᑐᓂᐅᖅᑲᐃᓗᑎᑦ ᐸᐃᑉᐹᓂᒃ ᑎᑎᕋᖅᓯᒪᔪᓂᒃ ᐊᑐᓂ ᐃᓕᓐᓂᐊᖅᑎᓄᑦ. ᑎᓕᐅᕆᓗᑎᑦ 
ᐃᓕᓐᓂᐊᖅᑎᓂᒃ ᐃᑲᔪᖅᑐᐃᓂᕐᒥᒃ ᓇᓗᓇᐃᖅᓯᖁᓪᓗᒋᑦ,ᑐᙵᓇᕐᓂᖅ, ᐱᐅᔪᒥᒡᓗ 
ᑎᑎᖅᑲᒥᓂᒃ. ᐃᓕᓐᓂᐊᖅᑏᑦ ᐱᕕᖃᖅᑎᓪᓗᒋᑦ ᑎᑎᕋᕈᓐᓇᖁᓪᓗᒋᑦ ᑎᑎᖅᑲᒥᓂᒃ. 
ᐳᓚᕋᖃᑦᑕᕐᓗᑎᑦ ᐃᒡᓗᕈᓯᕐᒥ ᐊᑕᐅᓯᕐᒧᓪᓗ ᐃᑲᔪᖅᓱᐃᖃᑦᑕᕐᓗᑎᑦ ᐱᔭᕆᐊᖃᓕᕌᖓᑕ.

ᐃᓕᓐᓂᐊᖅᑏᑦ ᑎᑎᕋᕇᖅᐸᑕ ᑎᑎᖅᑲᒥᓂᒃ, ᐊᐱᕆᓗᒋᑦ ᐃᓕᓐᓂᐊᖅᑏᑦ ᖃᓄᖅ 
ᑎᑎᖅᑲᖏᑦ ᐃᓕᓐᓂᐊᖅᑎᑦᑎᔪᓐᓇᕐᒪᖔᑕ ᐊᓯᒥᓂᒃ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂᒃ. 
ᑲᔪᖏᖅᓴᕐᓗᒋᑦ ᐃᓱᒪᒃᓴᖅᓯᐅᖁᓪᓗᒋᑦ ᐅᖃᐅᓯᖏᑦ ᐊᒃᑐᐃᓂᖃᕈᓐᓇᕐᓂᖏᓐᓂᒃ.

ᐋᖅᑭᒃᓯᓗᑎᑦ ᓇᓗᓇᐃᖅᑕᐅᓯᒪᔪᒥᒃ ᑕᑯᒃᓴᐅᑎᑦᑎᕕᒃᓴᒥᒃ, ᓲᕐᓗ ᑐᓴᒐᒃᓴᓄᑦ ᑎᑎᕋᕐᕕᒃᓴᒥᒃ, 
ᑕᑯᒃᓴᐅᑎᑦᑎᓗᑎᒡᓗ ᐃᓕᓐᓂᐊᖅᑎᑦ ᐱᔭᕇᖅᓯᒪᔭᖏᓐᓂᒃ ᑎᑎᖅᑲᓂᒃ.


